
Монгол Улсын Их Хурлын 2016 оны намрын ээлжит чуулганы 

2017 оны 2 дугаар сарын  03-ны өдөр /Баасан гараг/-ийн 

нэгдсэн хуралдааны гар тэмдэглэл

Улсын Их Хурлын дарга М.Энхболд ирц, хэлэлцэх асуудлын дарааллыг танилцуулж, хуралдааныг даргалав. 

Хуралдаанд ирвэл зохих 76 гишүүнээс 40 гишүүн ирж, 52.6 хувийн ирцтэйгээр хуралдаан 10 цаг 30 минутад Төрийн ордны Улсын Их Хурлын чуулганы нэгдсэн хуралдааны танхимд эхлэв. 

Чөлөөтэй: Ё.Баатарбилэг, Б.Жавхлан, Г.Занданшатар, З.Нарантуяа, Н.Номтойбаяр, Н.Оюундарь, Н.Цэрэнбат, Ж.Эрдэнэбат; 


Тасалсан: Ж.Батзандан, С.Жавхлан, Б.Наранхүү, О.Содбилэг, Б.Энх-Амгалан, Ж.Энхбаяр, Д.Эрдэнэбат.


Хоцорсон: Ж.Бат-Эрдэнэ 1 цаг 27 минут, С.Батболд 54 минут, Д.Мурат 54 минут, Д.Оюунхорол 34 минут, Ө.Энхтүвшин 33 минут, С.Эрдэнэ 47 минут. 

Нэг. Монгол Улсын Үндсэн хуулийн цэцийн 2017 оны 01 дүгээр дүгнэлт


Хэлэлцэж буй асуудалтай холбогдуулан Үндсэн хуулийн цэцийн гишүүн Д.Сугар оролцов.

Хуралдаанд Улсын Их Хурлын Тамгын газрын Хууль, эрх зүйн хэлтсийн дарга Э.Түвшинжаргал, Хууль зүйн байнгын хорооны ажлын албаны ахлах зөвлөх Б.Баасандорж, референт Г.Баяртуяа нар байлцав.

Үндсэн хуулийн цэцийн дүгнэлтийг Цэцийн гишүүн Д.Сугар танилцуулав.


Цэцийн дүгнэлттэй холбогдуулан Улсын Их Хурлын гишүүдээс асуулт, санал гараагүй болно.


Уг асуудлыг 11 цаг 15 минутад хэлэлцэж дуусав.


Хоёр. Согтууруулах ундаа хэтрүүлэн хэрэглэсэн этгээдийг албадан эрүүлжүүлэх тухай хуульд нэмэлт, өөрчлөлт оруулах тухай хуулийн төсөл болон Захиргааны хариуцлагын тухай хуульд нэмэлт оруулах тухай хуулийн төслүүд /Улсын Их Хурлын гишүүн М.Билэгт нарын 10 гишүүн болон Засгийн газар 2016.12.28-ны өдөр өргөн мэдүүлсэн хуулийн төслүүдийг нэгтгэсэн төсөл, анхны хэлэлцүүлэг/


Хэлэлцэж буй асуудалтай холбогдуулан Хууль зүйн, дотоод хэргийн сайд С.Бямбацогт, Эрүүл мэндийн сайд А.Цогцэцэг, Хууль зүй, дотоод хэргийн яамны Хууль зүйн бодлогын газрын дарга П.Сайнзориг, мөн газрын ахлах мэргэжилтэн Я.Жавхлан, Эрүүл мэндийн яамны Бодлого, төлөвлөлтийн газрын дарга Д.Төмөртогоо, мөн газрын мэргэжилтэн Н.Цогзолмаа, Цагдаагийн ерөнхий газрын Хуулийн хэлтсийн дарга Л.Нямдаваа  нар оролцов.

Хуралдаанд Улсын Их Хурлын Тамгын газрын Хууль, эрх зүйн хэлтсийн дарга Э.Түвшинжаргал, Хууль зүйн байнгын хорооны ажлын албаны ахлах зөвлөх Б.Баасандорж, референт Г.Баяртуяа, П.Хулан нар байлцав.

Төслийг анхны хэлэлцүүлэгт бэлтгэсэн талаархи Хууль зүйн байнгын хорооноос гаргасан санал, дүгнэлтийг Улсын Их Хурлын гишүүн Л.Мөнхбаатар танилцуулав.

Байнгын хорооны санал, дүгнэлттэй холбогдуулан Улсын Их Хурлын гишүүн О.Баасанхүү, Ц.Цогзолмаа нарын тавьсан асуултад Хууль зүй, дотоод хэргийн сайд С.Бямбацогт, Улсын Их Хурлын гишүүн М.Билэгт нар хариулж, тайлбар хийв. 

Согтууруулах ундаа хэтрүүлэн хэрэглэсэн этгээдийг албадан эрүүлжүүлэх тухай хуульд нэмэлт, өөрчлөлт оруулах тухай хуулийн төсөл болон Захиргааны хариуцлагын тухай хуульд нэмэлт оруулах тухай хуулийн   төслийн талаархи Хууль зүйн байнгын хорооноос гаргасан зарчмын зөрүүтэй саналын томьёоллоор санал хураалт явуулав.
СОГТУУРУУЛАХ УНДАА ХЭТРҮҮЛЭН ХЭРЭГЛЭСЭН ЭТГЭЭДИЙГ АЛБАДАН ЭРҮҮЛЖҮҮЛЭХ ТУХАЙ ХУУЛЬД НЭМЭЛТ, ӨӨРЧЛӨЛТ ОРУУЛАХ ТУХАЙ ХУУЛИЙН НЭГТГЭСЭН ТӨСЛИЙН ТАЛААРХИ ЗАРЧМЫН
 ЗӨРҮҮТЭЙ САНАЛЫН ТОМЬЁОЛОЛ 

М.Энхболд: - 1.Санал гаргасан Улсын Их Хурлын гишүүн Н.Оюундарь, Д.Ганболд, Д.Цогтбаатар /цаашид “ажлын хэсэг” гэнэ/ Нэгтгэсэн төслийн 3 дугаар зүйлийн 6.2 дахь хэсгийн “үзүүлэх, мэргэжил, арга зүйн удирдлагыг” гэснийг “үзүүлэхэд нь арга зүйгээр хангах чиг үүргийг” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн: 
18

Татгалзсан:

28

Бүгд:


46

39.1 хувийн саналаар санал дэмжигдсэнгүй.
2.Улсын Их Хурлын гишүүн Ц.Нямдоржийн гаргасан, Нэгтгэсэн төслийн 3 дугаар зүйлийн 6.3 дахь хэсгийн “цагдаагийн төв байгууллагын даргын саналыг үндэслэн хууль зүйн асуудал эрхэлсэн Засгийн газрын гишүүн тогтоох” гэснийг “цагдаагийн төв байгууллагын дарга батлах” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн: 
30

Татгалзсан:

16

Бүгд:


46
65.2 хувийн саналаар санал дэмжигдлээ.
3.Ажлын хэсгийн гаргасан, Нэгтгэсэн төслийн 4 дүгээр зүйлийн “1 дүгээр зүйлийн 1.1 дэх хэсгийн “эмнэлгийн үйлчилгээ үзүүлж” гэснийг “цагдаагийн” гэж, мөн хэсгийн “этгээдэд” гэснийг “этгээдийг” гэж,” гэснийг “1 дүгээр зүйлийн 1.1 дэх хэсгийн “этгээдэд эмнэлгийн үйлчилгээ үзүүлж, албадан эрүүлжүүлэхтэй” гэснийг “этгээдийг албадан эрүүлжүүлэх, эмнэлгийн үйлчилгээ үзүүлэхтэй” гэж,” гэж өөрчлөх гэсэн саналыг дэмжье гэсэн санал хураалт явуулъя.

Зөвшөөрсөн: 
34

Татгалзсан:

13

Бүгд:


47
72.3 хувийн саналаар санал дэмжигдлээ.
4.Ажлын хэсгийн гаргасан, Нэгтгэсэн төслийн 4 дүгээр зүйлийн “мөн зүйлийн 7.3.2 дахь заалтын “эмчилгээ хийхгүй” гэснийг “үйлчилгээ үзүүлэхгүй гэж,” гэснийг хасаж, төслийн 3 дугаар зүйлд доор дурдсан агуулгатай 7.3.2 дахь заалтыг өөрчлөн найруулахаар нэмэх:


 
 “7.3.2.шаардлагатай эмчилгээ, яаралтай тусламж, үйлчилгээ үзүүлэхгүй байх;” гэсэн саналыг дэмжье гэсэн санал хураалт явуулъя.

Зөвшөөрсөн: 
35

Татгалзсан:

11

Бүгд:


46

76.1 хувийн саналаар санал дэмжигдлээ.

5.Ажлын хэсгийн гаргасан, Нэгтгэсэн төслийн 4 дүгээр зүйлийн “9 дүгээр зүйлийн 9.1 дэх хэсгийн “тогтоож, стандартаар батлуулна” гэснийг “хамтран тогтооно” гэж,” гэснийг хасах гэсэн саналыг дэмжье гэсэн санал хураалт явуулъя.

Зөвшөөрсөн: 
31

Татгалзсан:

15

Бүгд:


46

67.4 хувийн саналаар санал дэмжигдлээ.
6.Ажлын хэсгийн гаргасан, Нэгтгэсэн төслийн доор дурдсан агуулгатай 5 дугаар зүйлийг хасах:

 “5 дугаар зүйл.Согтууруулах ундаа хэтрүүлэн хэрэглэсэн этгээдийг албадан эрүүлжүүлэх тухай хуулийн 15 дугаар зүйлийн 15.1.4 дэх заалтын “эмнэлгийн” гэснийг хассугай.” гэсэн саналыг дэмжье гэсэн санал хураалт явуулъя.

Зөвшөөрсөн: 
29

Татгалзсан:

16

Бүгд:


45
64.4 хувийн саналаар санал дэмжигдлээ.
7.Ажлын хэсгийн гаргасан, Нэгтгэсэн төслийн доор дурдсан агуулгатай 6 дугаар зүйлийг хасах:
“6 дугаар зүйл.Энэ хуулийг батлагдсан өдрөөс дагаж мөрдөнө.” гэсэн саналыг дэмжье гэсэн санал хураалт явуулъя.

Зөвшөөрсөн: 
32

Татгалзсан:

14

Бүгд:


46
69.6 хувийн саналаар санал дэмжигдлээ.
Хоёр.Хууль зүйн байнгын хорооны дэмжээгүй санал:

1.Улсын Их Хурлын гишүүн М.Билэгт, Ц.Нямдорж нарын гаргасан, Нэгтгэсэн төслийн 3 дугаар зүйлийн 6.2 дахь хэсгийн “мэргэжил арга зүйн удирдлагыг эрүүл мэндийн асуудал эрхэлсэн төрийн захиргааны төв байгууллага” гэснийг хасах гэсэн саналыг дэмжье гэсэн санал хураалт явуулъя.

Зөвшөөрсөн: 
19

Татгалзсан:

27

Бүгд:


46

41.3 хувийн саналаар санал дэмжигдсэнгүй.

Дээрх саналтай холбогдуулан Ц.Цогзолмаа, С.Бямбацогт, М.Билэгт нар үг хэлэв.

2.Улсын Их Хурлын гишүүн Ж.Ганбаатар нарын гаргасан, Нэгтгэсэн төслийн 4 дүгээр зүйлийн “10 дугаар зүйлийн 10.3 дахь хэсгийн “болно” гэснийг “болох бөгөөд Сэтгэцийн эрүүл мэндийн тухай хуулийн 13.1 дэх хэсэгт заасан журмын дагуу номхотгох аргыг хэрэглэж болно” гэснийг хасах гэсэн саналыг дэмжье гэсэн санал хураалт явуулъя.

Зөвшөөрсөн: 
17

Татгалзсан:

30

Бүгд:


47

36.2 хувийн саналаар санал дэмжигдсэнгүй.

Дээрх саналтай холбогдуулан Улсын Их Хурлын гишүүн Ж.Ганбаатар, О.Баасанхүү, С.Бямбацогт нар үг хэлэв.

Согтууруулах ундаа хэтрүүлэн хэрэглэсэн этгээдийг албадан эрүүлжүүлэх тухай хуульд нэмэлт, өөрчлөлт оруулах тухай хуулийн төсөл болон Захиргааны хариуцлагын тухай хуульд нэмэлт оруулах тухай хуулийн төслийг эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүлэв. 

Уг асуудлыг 12 цаг 44  минутад хэлэлцэж дуусав. 


Гурав. Үндэсний их баяр наадмын тухай хуульд нэмэлт, өөрчлөлт оруулах тухай хуулиудын төсөл /Улсын Их Хурлын гишүүн О.Баасанхүү 2016.12.01-ний өдөр өргөн мэдүүлсэн, төслийн үзэл баримтлалыг хэлэлцэх эсэх/

Хэлэлцэж буй асуудалтай холбогдуулан Монголын Үндэсний Сурын холбооны тэргүүн гишүүн В.Сумъяасүх оролцов.

Хуралдаанд Улсын Их Хурлын Тамгын газрын Хууль, эрх зүйн хэлтсийн дарга Э.Түвшинжаргал, Төрийн байгуулалтын байнгын хорооны ажлын албаны ахлах зөвлөх Л.Өлзийсайхан, зөвлөх Э.Баярмаа, референт Б.Төгсцэнгэл нар байлцав.

Хууль санаачлагчийн илтгэлийг Улсын Их Хурлын гишүүн О.Баасанхүү, хуулийн төслийн үзэл баримтлалыг хэлэлцэх эсэх талаар Төрийн байгуулалтын байнгын хорооноос гаргасан санал, дүгнэлтийг Улсын Их Хурлын гишүүн Б.Ундармаа нар танилцуулав.

Хууль санаачлагчийн илтгэл болон Байнгын хорооны санал, дүгнэлттэй  холбогдуулан Я.Содбаатарын тавьсан асуултад хууль санаачлагч, Улсын Их Хурлын гишүүн О.Баасанхүү хариулж, тайлбар хийв. 

Төслийн талаар Улсын Их Хурлын гишүүн Ц.Даваасүрэн, Д.Гантулга, Г.Мөнхцэцэг нар дэмжиж  үг хэлэв.


М.Энхболд: - Байнгын хорооны саналаар Үндэсний их баяр наадмын тухай хуульд нэмэлт, өөрчлөлт оруулах тухай хуулийн төслийн үзэл баримтлалыг хэлэлцэх нь зүйтэй гэсэн саналыг дэмжье гэсэн санал хураалт явуулъя.

Зөвшөөрсөн: 
42

Татгалзсан:

 9

Бүгд:


51

82.4 хувийн саналаар Байнгын хорооны санал дэмжигдлээ.

 Үндэсний их баяр наадмын тухай хуульд нэмэлт, өөрчлөлт оруулах тухай хуулиудын төслийн үзэл баримтлалыг дэмжиж хэлэлцэх нь зүйтэй гэж үзсэн тул төслийг анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлэв. 


Уг асуудлыг 11 цаг 25 минутад хэлэлцэж дуусав.

Дөрөв. Үндэсний төлбөрийн системийн тухай хуулийн төсөл /Засгийн газар 2016.12.28-ны өдөр өргөн мэдүүлсэн, төслийн үзэл баримтлалыг хэлэлцэх эсэх/

Хэлэлцэж буй асуудалтай Сангийн сайд Б.Чойжилсүрэн, Монголбанкны ерөнхийлөгч Н.Баяртсайхан, мөн банкны дэд ерөнхийлөгч Б.Лхагвасүрэн, Хууль, эрх зүйн газрын захирал Б.Ганбат, мөн газрын ахлах мэргэжилтэн Ө.Мөнх-Ундарга, Төлбөр тооцоо, бүртгэлийн газрын Төлбөрийн бодлого зохицуулалтын хэлтсийн захирал Т.Амарсайхан, мөн хэлтсийн ахлах мэргэжилтэн Э.Цолмонбаяр, Санхүүгийн зохицуулах хорооны Хадгаламж зээлийн хоршооны газрын дарга Б.Долгорсүрэн, мөн хорооны референт Б.Лхагвасүрэн  нар оролцов.

Хуралдаанд Улсын Их Хурлын Тамгын газрын Хууль, эрх зүйн хэлтсийн дарга Э.Түвшинжаргал, Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх С.Энхцэцэг, референт Н.Эрдэнэцэцэг нар байлцав.

Хууль санаачлагчийн илтгэлийг Сангийн сайд Б.Чойжилсүрэн, хуулийн төслийн үзэл баримтлалыг хэлэлцэх эсэх талаар Эдийн засгийн байнгын хорооноос гаргасан санал, дүгнэлтийг Улсын Их Хурлын гишүүн  Б.Ундармаа нар танилцуулав.

Хууль санаачлагчийн илтгэл болон Байнгын хорооны санал, дүгнэлттэй  холбогдуулан Д.Дамба-Очир, Б.Баттөмөр, Д.Цогтбаатар нарын тавьсан асуултад Монголбанкны ерөнхийлөгч Н.Баяртсайхан, мөн банкны дэд ерөнхийлөгч Б.Лхагвасүрэн нар хариулж, тайлбар хийв. 


М.Энхболд: - Байнгын хорооны саналаар  Үндэсний төлбөрийн системийн тухай хуулийн төслийн үзэл баримтлалыг хэлэлцэх нь зүйтэй гэсэн саналыг дэмжье гэсэн санал хураалт явуулъя.

Зөвшөөрсөн: 
43

Татгалзсан:

11

Бүгд:


54

79.6 хувийн саналаар Байнгын хорооны санал дэмжигдлээ.

Үндэсний төлбөрийн системийн тухай хуулийн төсөл болон хамт өргөн мэдүүлсэн,Төвбанкны тухай хуульд өөрчлөлт оруулах тухай, Банкны тухай хуульд өөрчлөлт оруулах тухай, Эрүүгийн хууль /шинэчилсэн найруулга/-д нэмэлт оруулах тухай, Үнэт цаасны зах зээлийн тухай хуульд нэмэлт оруулах тухай, Банк, эрх бүхий хуулийн этгээдийн мөнгөн хадгаламж, төлбөр тооцоо, зээлийн үйл ажиллагааны тухай хуульд нэмэлт, өөрчлөлт оруулах тухай, Зөрчлийн тухай хуульд нэмэлт оруулах тухай хуулийн төслийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлэв. 

Уг асуудлыг 11 цаг 50 минутад хэлэлцэж дуусав.

Тав.Авто замын тухай хуулийн шинэчилсэн найруулгын төсөл  /Засгийн газар 2016.12.28-ны өдөр өргөн мэдүүлсэн, төслийн үзэл баримтлалыг хэлэлцэх эсэх/

Хэлэлцэж буй асуудалтай холбогдуулан Зам, тээврийн хөгжлийн сайд Д.Ганбат, Зам, тээврийн хөгжлийн яамны Бодлого, төлөвлөлтийн газрын дарга Р.Мэргэн, мөн яамны Автозамын бодлогын хэрэгжилтийг зохицуулах газрын ахлах мэргэжилтэн Б.Оюундэлгэр, Хуулийн хэлтсийн ахлах мэргэжилтэн Ш.Нямдулам, Зам, тээврийн хөгжлийн төвийн захирал Р.Буд, Монголын авто замчдын холбооны тэргүүлэгч, зөвлөх эдийн засагч Б.Энхтөр нар оролцов.

Хуралдаанд Улсын Их Хурлын Тамгын газрын Хууль, эрх зүйн хэлтсийн дарга Э.Түвшинжаргал, Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх Л.Батмөнх, референт Г.Баярмаа нар байлцав.

Хууль санаачлагчийн илтгэлийг Зам, тээврийн хөгжлийн сайд Д.Ганбат, хуулийн төслийн үзэл баримтлалыг хэлэлцэх эсэх талаар Эдийн засгийн байнгын хорооноос гаргасан санал, дүгнэлтийг Улсын Их Хурлын гишүүн Д.Дамба-Очир нар танилцуулав.

Хууль санаачлагчийн илтгэл болон Байнгын хорооны санал, дүгнэлттэй  холбогдуулан Ц.Гарамжав, Х.Баделхан, О.Батнасан, С.Чинзориг, Л.Оюун-Эрдэнэ, Ж.Бат–Эрдэнэ, Ж.Ганбаатар, Д.Сумъябазар нарын тавьсан асуултад Зам, тээврийн хөгжлийн сайд Д.Ганбат, Зам, тээврийн хөгжлийн төвийн захирал Р.Буд нар хариулж, тайлбар хийв. 


Төслийн талаар Улсын Их Хурлын гишүүн Л.Энх-Амгалан, Х.Баделхан, Л.Элдэв-Очир, Д.Ганболд нар дэмжиж, Д.Гантулга, Я.Содбаатар нар эсрэг байр суурьтай  үг хэлэв.


М.Энхболд: - Байнгын хорооны саналаар Авто замын тухай хуулийн /шинэчилсэн найруулга/ төслийн үзэл баримтлалыг хэлэлцэх нь зүйтэй гэсэн саналыг дэмжье гэсэн санал хураалт явуулъя.

Зөвшөөрсөн: 
39

Татгалзсан:

12

Бүгд:


51

76.5 хувийн саналаар Байнгын хорооны санал дэмжигдлээ.

 Авто замын тухай хуулийн шинэчилсэн найруулгын төсөл болон хамт өргөн мэдүүлсэн Хууль хүчингүй болсонд тооцох тухай, Барилгын тухай хуульд өөрчлөлт оруулах тухай, Газрын тухай хуульд нэмэлт оруулах тухай, Аж ахуйн нэгжийн үйл ажиллагааны тусгай зөвшөөрлийн тухай хуульд өөрчлөлт оруулах тухай, Зөрчлийн тухай хуульд нэмэлт, өөрчлөлт оруулах тухай хуулийн төслийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлэв. 

Уг асуудлыг 13 цаг 00 минутад  хэлэлцэж дуусав.

Зургаа.Усан замын тээврийн тухай хуулийн шинэчилсэн найруулгын төсөл /Засгийн газар 2016.12.28-ны өдөр өргөн мэдүүлсэн, төслийн үзэл баримтлалыг хэлэлцэх эсэх/

Хэлэлцэж буй асуудалтай холбогдуулан Зам, тээврийн хөгжлийн сайд Д.Ганбат, Зам, тээврийн хөгжлийн яамны Бодлого, төлөвлөлтийн газрын дарга Р.Мэргэн, мөн яамны Далай ашиглалт, усан замын тээврийн хэлтсийн дарга Ж.Батболд, мөн хэлтсийн мэргэжилтэн Д.Ганбаатар, Хуулийн хэлтсийн мэргэжилтэн С.Мяндасмаа, Далайн захиргааны усан замын тээвэр хариуцсан ахлах мэргэжилтэн Т.Олонбаяр нар оролцов.

Хуралдаанд Улсын Их Хурлын Тамгын газрын Хууль, эрх зүйн хэлтсийн дарга Э.Түвшинжаргал, Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх Г.Мягмарцэрэн нар байлцав.

Хууль санаачлагчийн илтгэлийг Зам, тээврийн хөгжлийн сайд Д.Ганбат, хуулийн төслийн үзэл баримтлалыг хэлэлцэх эсэх талаар Эдийн засгийн байнгын хорооноос гаргасан санал, дүгнэлтийг Улсын Их Хурлын гишүүн Л.Элдэв-Очир нар танилцуулав.

Хууль санаачлагчийн илтгэл болон Байнгын хорооны санал, дүгнэлттэй  холбогдуулан Л.Болд, Н.Энхболд, Л.Мөнхбаатар, Д.Сарангэрэл нарын тавьсан асуултад Зам, тээврийн хөгжлийн сайд Д.Ганбат, Зам, тээврийн хөгжлийн яамны Далай ашиглалт, усан замын тээврийн хэлтсийн дарга Ж.Батболд, мөн хэлтсийн мэргэжилтэн Д.Ганбаатар, нар хариулж, тайлбар хийв. 

Төслийн талаар Улсын Их Хурлын гишүүн Д.Лүндээжанцан, Л.Энх-Амгалан нар дэмжиж  үг хэлэв.


М.Энхболд: - Байнгын хорооны саналаар Усан замын тээврийн тухай хуулийн шинэчилсэн найруулгын төслийн үзэл баримтлалыг хэлэлцэх нь зүйтэй гэсэн саналыг дэмжье гэсэн санал хураалт явуулъя.

Зөвшөөрсөн: 
33

Татгалзсан:

17

Бүгд:


50

66.0 хувийн саналаар Байнгын хорооны санал дэмжигдлээ.

 Усан замын тээврийн тухай хуулийн шинэчилсэн найруулгын төсөл болон Байгаль орчныг хамгаалах тухай хуульд нэмэлт, өөрчлөлт оруулах тухай хуулийн төслийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүлэв. 

Үдээс өмнөх хуралдаан 3 цаг 00 минут үргэлжилж, 76 гишүүнээс 50 гишүүн ирж, 65.7 хувийн ирцтэйгээр 13 цаг 30 минутад завсарлав. 


Үдээс хойших хуралдаан 15 цаг 15 минутад эхлэв. 

Чөлөөтэй: Ё.Баатарбилэг, Б.Жавхлан, Г.Занданшатар, З.Нарантуяа, Н.Номтойбаяр, Н.Оюундарь, Н.Цэрэнбат, Ж.Эрдэнэбат; 


Тасалсан: Ж.Батзандан, Х.Баделхан, С.Батболд, Ж.Ганбаатар, Д.Ганболд, Ц.Гарамжав, Ц.Даваасүрэн, Л.Мөнхбаатар, Г.Мөнхцэцэг, С.Жавхлан, Б.Наранхүү, Ц.Нямдорж, Л.Оюун-Эрдэнэ, Д.Оюунхорол, Ш.Раднаасэд, О.Содбилэг, А.Сүхбат, Ч.Улаан, А.Ундраа, Д.Цогтбаатар, Б.Чойжилсүрэн, Л.Элдэв-Очир, Б.Энх-Амгалан, Л.Энхболд, Ө.Энхтүвшин, С.Эрдэнэ, Д.Эрдэнэбат, Ж.Энхбаяр, Д.Эрдэнэбат.

Долоо.Улсын Их Хурлын гишүүн Т.Аюурсайхнаас ““Эрчим хүчний зохицуулах хорооны тариф батлах тухай” 2015 оны 199 дүгээр тогтоолын хэрэгжилт, барилгын салбарыг дэмжих төрийн бодлоготой хэрхэн нийцэж байгаа талаар болон дотоодын аж ахуйн нэгжүүдийг дэмжих чиглэлээр цаашид авч хэрэгжүүлэх арга хэмжээний талаар” Эрчим хүчний сайдад тавьсан асуулгын хариуг сонсох
Асуулгын хариуг сонсохтой холбогдуулан Эрчим хүчний сайд П.Ганхүү, Барилга, хот байгуулалтын сайд Г.Мөнхбаяр, Эрчим хүчний зохицуулах хорооны дарга А.Тлейхан, мөн хорооны зохицуулагч Д.Бассайхан, Үнэ тарифын хэлтсийн дарга Б.Болор-Эрдэнэ, Эрчим хүчний яамны Бодлого, төлөвлөлтийн газрын дарга Б.Чимэддорж, мөн яамны Бодлогын хэрэгжилтийг зохицуулах газрын дарга Б.Насантогтох  нар оролцов. 
Улсын Их Хурлын Тамгын газрын Мэдээлэл, хяналт шинжилгээ, үнэлгээний хэлтсийн Хяналт шинжилгээ, үнэлгээний албаны зөвлөх Ч.Онончимэг, референт А.Батсайхан нар байлцав.
Асуулгад Эрчим хүчний сайд П.Ганхүү хариулав. 
Асуулгын хариулттай холбогдуулан Улсын Их Хурлын Л.Болд, Д.Дамба-Очир, Д.Сарангэрэл, Б.Баттөмөр, Т.Аюурсайхан, Б.Бат-Эрдэнэ, Б.Пүрэвдорж нарын тавьсан асуултад Эрчим хүчний сайд П.Ганхүү, Эрчим хүчний зохицуулах хорооны дарга А.Тлейхан нар хариулж, тайлбар хийв.

Асуулга тавьсан Улсын Их Хурлын гишүүн Т.Аюурсайхан үг хэлэв.

Улсын Их Хурлын гишүүн Т.Аюурсайхнаас “Эрчим хүчний зохицуулах хорооны тариф батлах тухай 2015 оны 199 дүгээр тогтоолын хэрэгжилт, барилгын салбарыг дэмжих төрийн бодлоготой хэрхэн нийцэж байгаа талаар болон дотоодын аж ахуйн нэгжүүдийг дэмжих чиглэлээр цаашид авч хэрэгжүүлэх арга хэмжээний талаар” Эрчим хүчний сайдад тавьсан асуулгын хариуг хэлэлцлээ. 

Уг асуудлыг 16 цаг 20 минутад хэлэлцэж дуусав.

Найм.Зарим байнгын хорооны бүрэлдэхүүнд өөрчлөлт оруулах тухай Улсын Их Хурлын тогтоолын төсөл
Хуралдаанд Улсын Их Хурлын Тамгын газрын Хууль, эрх зүйн хэлтсийн дарга Э.Түвшинжаргал, Төрийн байгуулалтын байнгын хорооны ажлын албаны ахлах зөвлөх Л.Өлзийсайхан нар байлцав.
Улсын Их Хурлын дарга М.Энхболд “Зарим Байнгын хорооны бүрэлдэхүүнд өөрчлөлт оруулах тухай” Улсын Их Хурлын тогтоолын төслийг уншиж, танилцуулав.
Тогтоолын төсөлтэй холбогдуулан Улсын Их Хурлын гишүүн асуулт, санал гараагүй болно. 

М.Энхболд: - “Зарим Байнгын хорооны бүрэлдэхүүнд өөрчлөлт оруулах тухай” Улсын Их Хурлын тогтоолын төслийг баталъя гэсэн санал хураалт явуулъя.

Зөвшөөрсөн: 
40

Татгалзсан:

11

Бүгд:


51
78.4 хувийн саналаар Улсын Их Хурлын тогтоол батлагдлаа.
Уг асуудлыг 16 цаг 10 минутад дуусав.

Улсын Их Хурлын дарга М.Энхболд “Монгол Улсын Их Хурлын 1999 оны 64 дүгээр тогтоолын хавсралтад нэмэлт, өөрчлөлт оруулах тухай”, “Нийтийн сонсгол зохион байгуулах журам батлах тухай”, “Хууль, тогтоомжийг боловсронгуй болгох үндсэн чиглэл батлах тухай” Улсын Их Хурлын тогтоолуудын, Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай,  Дипломат албаны тухай хуульд нэмэлт, өөрчлөлт оруулах тухай, Цэргийн албан хаагчийн тэтгэвэр, тэтгэмжийн тухай хуульд нэмэлт, өөрчлөлт оруулах тухай, Цэргийн албан хаагчийн тэтгэвэр, тэтгэмжийн тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуульд нэмэлт оруулах тухай, Ахмад настны тухай хуулийн шинэчилсэн найруулга, Ахмад настны нийгмийн хамгааллын тухай хууль хүчингүй болсонд тооцох тухай хуулиудын эцсийн найруулгыг танилцуулав.

Улсын Их Хурлын гишүүдээс эцсийн эцсийн найруулгатай холбогдуулан асуулт, санал гараагүй болно. Улсын Их Хурлын гишүүд хууль, тогтоолын эцсийн найруулгатай танилцлаа./16:25/
Бусад: Улсын Их Хурлын гишүүн Ж.Ганбаатарын урилгаар Нийслэлийн Баянгол дүүргийн МАН-ын ахмадын холбооны гишүүд, Улсын Их Хурлын гишүүн Ц.Цогзолмаагийн урилгаар Хүүхдийн урлан бүтээх төвийн багш, ажилчид, Улсын Их Хурлын гишүүн С.Батболдын урилгаар Нийслэлийн Сүхбаатар дүүргийн иргэдийн төлөөлөл, Удирдлагын академийн Төрийн алба, удирдлагын сургуулийн сонсогчид, Улсын Их Хурлын гишүүн Б.Дэлгэрсайханы урилгаар Дорноговь аймгийн иргэдийн Төлөөлөгчдийн Хурлын төлөөлөгчид, Улсын Их Хурлын гишүүн С.Батболд, Б.Сарангэрэл, Д.Цогтбаатар нарын урилгаар Дундговь аймгийн оюутан залуучуудын холбооны төлөөлөл, Улсын Их Хурлын гишүүн Л.Энх-Амгалангийн урилгаар Хөвсгөл аймгийн иргэдийн Төлөөлөгчдийн Хурлын төлөөлөгчид, Улсын Их Хурлын гишүүн Х.Нямбаатарын урилгаар Нийслэлийн Сонгинохайрхан дүүргийн Улаан загалмайн хорооны гишүүд, Улсын Их Хурлын гишүүн Д.Гантулгын урилгаар Хэнтий аймгийн Хэрлэн сумын 4 дүгээр сургуулийн багш, ажилчид, Улсын Их Хурлын гишүүн Я.Содбаатарын урилгаар Өвөрхангай аймгийн Хужирт сумын иргэдийн Төлөөлөгчдийн Хурлын төлөөлөгчид Төрийн ордон, Улсын Их Хурлын чуулганы үйл ажиллагаатай танилцав. 
Улсын Их Хурлын дарга М.Энхболд энэ долоо хоногт төрсөн өдөр нь тохиож байгаа Улсын Их Хурлын гишүүн Б.Саранчимэг, Ш.Раднаасэд нарт Улсын Их Хурлын гишүүдийн нэрийн өмнөөс баяр хүргэж, эрүүл энх, аз жаргал, сайн сайхныг хүсэн ерөөв.

Чуулганы нэгдсэн хуралдааны бэлтгэл, зохион байгуулалтын үйл ажиллагааг Улсын Их Хурлын Тамгын газрын Хууль, эрх  зүйн асуудал хариуцсан нарийн бичгийн дарга Д.Амгалан, Хуралдаан зохион байгуулах хэлтсийн дарга Н.Цогтсайхан, мөн хэлтсийн шинжээч Б.Баярсайхан, Р.Дэлгэрмаа нар хариуцан ажиллав.  

Өнөөдрийн чуулганы нэгдсэн хуралдаан 4 цаг 10 минут үргэлжилж, 76 гишүүнээс 51 гишүүн ирж, 67.1 хувийн ирцтэйгээр 16 цаг 25 минутад өндөрлөв.

Тэмдэглэлтэй танилцсан: 

ТАМГЫН ГАЗРЫН ЕРӨНХИЙ 


НАРИЙН БИЧГИЙН ДАРГА 



Ц.ЦОЛМОН

Тэмдэглэл хөтөлсөн: 

ПРОТОКОЛЫН АЛБАНЫ ШИНЖЭЭЧ 
            
П.МЯДАГМАА
МОНГОЛ УЛСЫН ИХ ХУРЛЫН 2016 ОНЫ НАМРЫН ЭЭЛЖИТ 

ЧУУЛГАНЫ 2017 ОНЫ 02 ДУГААР САРЫН 03-НЫ ӨДРИЙН 
 /БААСАН ГАРАГ/-ИЙН НЭГДСЭН ХУРАЛДААНЫ 

ДЭЛГЭРЭНГҮЙ ТЭМДЭГЛЭЛ

М.Энхболд: -Гишүүдийн ирц 51.3 хувьд хүрсэн байна. 2017 оны намрын ээлжит чуулганы 2 дугаар сарын 3-ны өдрийн нэгдсэн хуралдааны ажиллагаа нээгдсэнийг мэдэгдье. 

Нэгдсэн хуралдаанаар хэлэлцэх асуудлыг та бүхэнд танилцуулъя. 

1. Монгол Улсын Үндсэн хуулийн цэцийн 2017 оны 01 дүгээр дүгнэлт

2.Согтууруулах ундаа хэтрүүлэн хэрэглэсэн этгээдийг албадан эрүүлжүүлэх тухай хуульд нэмэлт, өөрчлөлт оруулах тухай хуулийн төсөл болон Захиргааны хариуцлагын тухай хуульд нэмэлт оруулах тухай хуулийн төслүүд /Улсын Их Хурлын гишүүн М.Билэгт нарын 10 гишүүн болон Засгийн газар 2016.12.28-ны өдөр өргөн мэдүүлсэн хуулийн төслүүдийг нэгтгэсэн төсөл, анхны хэлэлцүүлэг/

3. Үндэсний их баяр наадмын тухай хуульд нэмэлт, өөрчлөлт оруулах тухай хуулиудын төсөл /Улсын Их Хурлын гишүүн О.Баасанхүү 2016.12.01-ний өдөр өргөн мэдүүлсэн, төслийн үзэл баримтлалыг хэлэлцэх эсэх/

4.Үндэсний төлбөрийн системийн тухай хуулийн төсөл /Засгийн газар 2016.12.28-ны өдөр өргөн мэдүүлсэн, төслийн үзэл баримтлалыг хэлэлцэх эсэх/

5.Авто замын тухай хуулийн шинэчилсэн найруулгын төсөл  /Засгийн газар 2016.12.28-ны өдөр өргөн мэдүүлсэн, төслийн үзэл баримтлалыг хэлэлцэх эсэх/

6.Усан замын тээврийн тухай хуулийн шинэчилсэн найруулгын төсөл /Засгийн газар 2016.12.28-ны өдөр өргөн мэдүүлсэн, төслийн үзэл баримтлалыг хэлэлцэх эсэх/

Үдээс хойш Ерөнхий сайдад тавьсан асуулгын хариу 15 цагаас явна. Хэлэлцэх асуудал дээр саналтай гишүүн байна уу. Хэлэлцэх асуудал батлагдлаа. 

Хэлэлцэх асуудалдаа оръё. Сонгуулийн тухай хуулийн зарим заалт Үндсэн хуулийн холбогдох заалтыг зөрчсөн эсэх тухай маргааныг хянан шийдвэрлэсэн тухай Үндсэн хуулийн цэцийн 2017 оны 1 дүгээр дүгнэлтийг хэлэлцье. 

Цэцийн дүгнэлтийг Үндсэн хуулийн цэцийн гишүүн Сугар танилцуулна. Сугар гишүүнийг индэрт урьж байна. 

Д.Сугар: -Улсын Их Хурлын эрхэм дарга аа, Улсын Их Хурлын эрхэм  гишүүд та нөхдийн өглөөний амар амгаланг айлтгаж Үндсэн хуулийн цэцийн дүгнэлтийг танилцуулъя. 

Монгол Улсын Үндсэн хуулийн цэцийн дүгнэлт. 

2017 оны 1 сарын 18-ны өдөр            дугаар 1               Улаанбаатар хот. 

Сонгуулийн тухай хуулийн зарим заалт Үндсэн хуулийн холбогдох заалтыг зөрчсөн эсэх маргааныг хянан шийдвэрлэсэн тухай

Монгол Улсын Үндсэн хуулийн цэцийн дунд суудлын хуралдааныг Үндсэн хуулийн цэцийн гишүүн Н.Жанцан даргалж, Үндсэн хуулийн цэцийн гишүүн Д.Сугар, Д.Наранчимэг, Д.Одбаяр, Д.Ганзориг /илтгэгч/ нарын бүрэлдэхүүнтэй, хуралдааны нарийн бичгийн даргаар Ц.Долгормааг оролцуулан Үндсэн хуулийн цэцийн хуралдааны танхимд нээлттэй хийв.

Үндсэн хуулийн цэцийн дунд суудлын хуралдаанд гомдол гаргагч, иргэн О.Мөнхболд, М.Мөнхжаргал нар оролцов. Монгол Улсын Их Хурлын итгэмжлэгдсэн төлөөлөгч, Улсын Их Хурлын гишүүн Л.Оюун-Эрдэнэ хүрэлцэн ирээгүй болно.

Үндсэн хуулийн цэцийн дунд суудлын хуралдаанаар Сонгуулийн тухай хуулийн 97 дугаар зүйлийн 97.4, 99 дүгээр зүйлийн 99.5 дахь хэсэг Монгол Улсын Үндсэн хуулийн Арван зургадугаар зүйлийн 9 дэх заалтын зарим хэсэг, Арван есдүгээр зүйлийн 1 дэх хэсгийг; мөн хуулийн 103 дугаар зүйлийн 103.5 дахь хэсэг Монгол Улсын Үндсэн хуулийн Арван зургадугаар зүйлийн 14 дэх заалтын зарим хэсэг, Арван есдүгээр зүйлийн 1 дэх хэсгийг зөрчсөн эсэх талаархи маргааныг хэлэлцэв.

МОНГОЛ УЛСЫН ҮНДСЭН ХУУЛИЙН НЭРИЙН ӨМНӨӨС ДҮГНЭЛТ ГАРГАХ нь:

1.Сонгуулийн тухай хуулийн 97 дугаар зүйлийн 97.4 дэх хэсэгт “Саналыг санал тоолох төхөөрөмжөөр тоолох бөгөөд санал тоолох төхөөрөмжөөс гарсан дүнгийн хуудас нь тухайн хэсгийн санал хураалтын дүн байна.”, 99 дүгээр зүйлийн 99.5 дахь хэсэгт “Санал тоолох төхөөрөмжид уншигдсан саналын хуудас нь хүчинтэй саналын хуудас байна.” гэсэн нь Монгол Улсын Үндсэн хуулийн Арван зургадугаар зүйлийн 9 дэх заалтад “шууд буюу төлөөлөгчдийн байгууллагаараа уламжлан төрийг удирдах хэрэгт оролцох эрхтэй. Төрийн байгууллагад сонгох, сонгогдох эрхтэй. ...”, Арван есдүгээр зүйлийн 1 дэх хэсэгт “Төрөөс хүний эрх, эрх чөлөөг хангахуйц эдийн засаг, нийгэм, хууль зүйн болон бусад баталгааг бүрдүүлэх, хүний эрх, эрх чөлөөг зөрчихтэй тэмцэх, хөндөгдсөн эрхийг сэргээн эдлүүлэх үүргийг иргэнийхээ өмнө хариуцна.” гэж заасныг тус тус зөрчөөгүй байна.


2.Сонгуулийн тухай хуулийн 103 дугаар зүйлийн 103.5 дахь хэсэгт “Сонгуулийн дүн гарсан бол санал хураалтыг хүчингүйд тооцохгүй.” гэж заасан нь Монгол Улсын Үндсэн хуулийн Арван зургадугаар зүйлийн 14 дэх заалтад “Монгол Улсын хууль, олон улсын гэрээнд заасан эрх, эрх чөлөө нь зөрчигдсөн гэж үзвэл уул эрхээ хамгаалуулахаар шүүхэд гомдол гаргах, бусдын хууль бусаар учруулсан хохирлыг нөхөн төлүүлэх, ... өөрийгөө өмгөөлөх, хууль зүйн туслалцаа авах, нотлох баримтыг шалгуулах, шударга шүүхээр шүүлгэх, хэргээ шүүх ажиллагаанд биеэр оролцох, шүүхийн шийдвэрийг давж заалдах, ... эрхтэй. ...", Арван есдүгээр зүйлийн 1 дэх хэсэгт “Төрөөс хүний эрх, эрх чөлөөг хангахуйц эдийн засаг, нийгэм, хууль зүйн болон бусад баталгааг бүрдүүлэх, хүний эрх, эрх чөлөөг зөрчихтэй тэмцэх, хөндөгдсөн эрхийг сэргээн эдлүүлэх үүргийг иргэнийхээ өмнө хариуцна.” гэж заасныг тус тус зөрчөөгүй байна.

3.Энэхүү дүгнэлтийг Үндсэн хуулийн цэцэд маргаан хянан шийдвэрлэх ажиллагааны тухай хуулийн 36 дугаар зүйлийн 2 дахь хэсэгт заасны дагуу хүлээн авснаас хойш 15 хоногийн дотор хэлэлцэж, хариу ирүүлэхийг Улсын Их Хуралд уламжилсугай.

Даргалагч Н.Жанцан, гишүүд Д.Сугар, Д.Наранчимэг, Д.Одбаяр, Д.Ганзориг. Ийм дүгнэлт байна. 

Анхаарал тавьсанд баярлалаа. 

М.Энхболд: -Сугар гишүүнд баярлалаа. 

Цэцийн дүгнэлттэй холбогдуулж асуулттай гишүүн байна уу. Алга байна. Гишүүд асуулт асууж дууслаа. Нэгдсэн хуралдаанаар Үндсэн хуулийн цэцийн дүгнэлттэй танилцлаа. 

Сугар гишүүн тэр Ганзориг гишүүнд бас дуулгах нь зөв байх гэж бодож байна. Өчигдөр Улсын Их Хурлаар энэ асуудал хэлэлцэгдэх ёстой байсан. Ажлын цаг дууссан гээд яваад өгсөн юм билээ. 

Оюун-Эрдэнэ гишүүн тайлбар хийх юм уу. Итгэмжлэгдсэн төлөөлөгчөөр ажилласан тийм ээ. 

Дараагийн асуудалд оръё. Согтууруулах ундаа хэтрүүлэн хэрэглэсэн этгээдийг албадан эрүүлжүүлэх тухай хуульд нэмэлт, өөрчлөлт оруулах тухай хуулийн төсөл болон Захиргааны хариуцлагын тухай хуульд нэмэлт оруулах тухай хуулийн төслүүд /Улсын Их Хурлын гишүүн М.Билэгт нарын 10 гишүүн болон Засгийн газар 2016.12.28-ны өдөр өргөн мэдүүлсэн хуулийн төслүүдийг нэгтгэсэн төсөл, анхны хэлэлцүүлэг/

Хууль зүйн байнгын хороо санал, дүгнэлт гаргасан. Мөнхбаатар гишүүн танилцуулна. Мөнхбаатар гишүүн таныг индэрт урьж байна. 

Л.Мөнхбаатар: -Улсын Их Хурлын дарга, эрхэм гишүүд ээ, 



Монгол Улсын Засгийн газраас 2016 оны 12 дугаар сарын 26-ны өдөр, Улсын Их Хурлын гишүүн М.Билэгт нарын 10 гишүүнээс 2017 оны 01 дүгээр сарын 05-ны өдөр тус тус Улсын Их Хуралд өргөн мэдүүлсэн Согтууруулах ундаа хэтрүүлэн хэрэглэсэн этгээдийг албадан эрүүлжүүлэх тухай хуульд нэмэлт, өөрчлөлт оруулах тухай хуулийн нэгтгэсэн төсөл болон Захиргааны хариуцлагын тухай хуульд нэмэлт оруулах тухай хуулийн төслүүдийг Улсын Их Хурал 2017 оны 01 дүгээр сарын 12-ны өдрийн нэгдсэн хуралдаанаараа хэлэлцэж, анхны хэлэлцүүлэгт бэлтгүүлэхээр Хууль зүйн байнгын хороонд шилжүүлсэн билээ.

Хууль зүйн байнгын хорооны 2017 оны 07 дугаар тогтоолоор дээрх хуулийн төслүүдийг Улсын Их Хурлын чуулганы нэгдсэн хуралдаанаар хэлэлцүүлэх бэлтгэл ажлыг хангах, санал, дүгнэлтийн төсөл боловсруулах үүрэг бүхий ажлын хэсгийг байгуулж, ажлын хэсгийн ахлагчаар Улсын Их Хурлын гишүүн Н.Оюундарь бүрэлдэхүүнд Улсын Их Хурлын гишүүн Д.Ганболд,  Л.Мөнхбаатар, Д.Цогтбаатар болон холбогдох бусад албан тушаалтнууд орж ажиллалаа. 
Хууль зүйн байнгын хороо 2017 оны 01 дүгээр сарын 31-ний өдрийн   хуралдаанаар Монгол Улсын Их Хурлын чуулганы хуралдааны дэгийн тухай хуулийн 16 дугаар зүйлийн 16.4 дэх хэсэгт заасны дагуу Согтууруулах ундаа хэтрүүлэн хэрэглэсэн этгээдийг албадан эрүүлжүүлэх тухай хуульд нэмэлт, өөрчлөлт оруулах тухай хуулийг нэгтгэж, төслийн анхны хэлэлцүүлгийг хийж, хуулийн төсөлтэй холбогдуулан ажлын хэсгээс гаргасан саналуудыг нэг бүрчлэн хэлэлцэж, дараах өөрчлөлт оруулах саналыг нэгдсэн хуралдаанд оруулж байна. 
Тухайлбал:
-эрүүлжүүлэх байранд эмнэлгийн тусламж үйлчилгээ үзүүлэхэд нь мэргэжил арга зүйгээр хангах чиг үүргийг эрүүл мэндийн асуудал эрхэлсэн төрийн захиргааны төв байгууллага хэрэгжүүлэх;
-аймаг, нийслэлийн эрүүлжүүлэх байрны орон тоо, үйл ажиллагааны бүтэц, зохион байгуулалтыг хууль зүйн асуудал эрхэлсэн Засгийн газрын гишүүн тогтоохоор байсныг цагдаагийн төв байгууллагын дарга батлах гэж өөрчлөх;


-эрүүлжүүлэх байрны ажилтанд хориглох зүйлд шаардлагатай эмчилгээ, яаралтай тусламж, үйлчилгээ үзүүлэхгүй байх асуудлыг тусгах;

-эрүүлжүүлэх байр цагдаагийн байгууллагын харьяалалд шилжиж байгаатай холбогдуулан хуулийн зорилт хэсэгт согтууруулах ун+даа хэрэглэсэн этгээдийг албадан эрүүлжүүлэх, эмнэлгийн үйлчилгээ үзүүлэхтэй холбогдсон харилцааг зохицуулахад оршино гэж өөрчлөлт оруулахаар төсөлд тусгасан болно.
Байнгын хорооны хуралдаанаар Согтууруулах ундаа хэтрүүлэн хэрэглэсэн этгээдийг албадан эрүүлжүүлэх тухай хуульд нэмэлт, өөрчлөлт оруулах тухай хуулийн нэгтгэсэн төсөл болон Захиргааны хариуцлагын тухай хуульд нэмэлт оруулах тухай хуулийн төслүүдийн анхны хэлэлцүүлгийг явуулсан талаархи тус Байнгын хорооны санал, дүгнэлт болон зарчмын зөрүүтэй саналыг нэгтгэн томьёолж Та бүхэнд тараасан болно.

Улсын Их Хурлын эрхэм гишүүд ээ, 
 
Согтууруулах ундаа хэтрүүлэн хэрэглэсэн этгээдийг албадан эрүүлжүүлэх тухай хуульд нэмэлт, өөрчлөлт оруулах тухай хуулийн нэгтгэсэн төсөл болон Захиргааны хариуцлагын тухай хуульд нэмэлт оруулах тухай хуулийн төслүүдийг анхны хэлэлцүүлгийг явуулсан талаархи Хууль зүйн байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье.
Анхаарал тавьсанд баярлалаа. 


М.Энхболд: -Мөнхбаатар гишүүнд баярлалаа. Ажлын хэсгийн танилцуулъя. Эрүүл мэндийн сайд Цогцэцэг, Хууль зүй, дотоод хэргийн яамны Хууль зүйн бодлогын газрын дарга Сайнзориг, Эрүүл мэндийн яамны бодлого, төлөвлөлтийн газрын дарга Төмөртогоо, Цагдаагийн ерөнхий газрын хуулийн хэлтсийн дарга Нямдаваа, Эрүүл мэндийн яамны бодлого, төлөвлөлтийн газрын мэргэжилтэн Цогзолмаа, Хууль зүй, дотоод хэргийн яамны Хууль зүйн бодлогын газрын ахлах мэргэжилтэн Жавхлан нарын ажлын хэсэг хүрэлцэж ирсэн байна. Байнгын хорооны санал, дүгнэлтээс асуулттай гишүүд байна уу. Баасанхүү гишүүнээр тасаллаа. Цогзолмаа гишүүн. 

Согтууруулах ундаа хэтрүүлэн хэрэглэсэн этгээдийг албадан эрүүлжүүлэх тухай хуульд нэмэлт, өөрчлөлт оруулах тухай хуулийн төслийн талаар бас зарчмын зөрүүтэй санал байгаа юм. Энэ ямар санал вэ гэхээр ер нь одоо сүүлийн 4 жилийн хугацаанд эрүүлжүүлэх байрыг эрүүл мэндийн байгууллагад шилжүүлснээс болоод ард иргэдийн дотор маш их бухимдал бий болсон. Өвчтэй асарч хамгаалах шаардлагатай хүүхдүүдийн орчинд, өндөр настнуудын орчинд нөгөө архи уусан согтууруулах ундаа хэрэглэсэн байгаа иргэд маань очоод эмнэлгийн ажил үйлчилгээнд болон тэнд үйлчлүүлж байгаа иргэдэд маань маш их хүндрэл учруулж байгаа. 

Тийм учраас ажлын хэсэгт орж ажилласан гишүүдийн зүгээс гаргасан одоо нэг чухал санал бол юу вэ гэхээр өмнө нь цагдаагийн байгууллага энэ эрүүлжүүлэх байгууллагаа бүхэлд нь аваад явж байсан. Хуулийн хяналтын байгууллагын чиглэлээр эрүүл мэндийн үйлчилгээ явуулдаг бас мэргэжлийн байгууллага маань байж байгаа. Цэргийн госпиталиас эхлүүлээд одоо тусгай албан хаагчдад эмнэлгийн үйлчилгээ үзүүлдэг бүхэл бүтэн том байгууллага маань ажил үйлчилгээ нь жигдрээд ажилдаа орсон байгаа. Тийм учраас ямар саналтай байна вэ гэхээр энийг яг өмнөх чиг үүргээр нь аваад явах нь зүйтэй. Энэ одоо асуудлыг яагаад заавал ингэж хоёр байгууллагын дунд энэ асуудлыг тавих гээд байгаа юм бэ гэдэг асуултыг асуухыг хүсэж байна. Тэгээд цаад талын гаргаж байгаа санал нь юу вэ гэхээр өмнө нь байсан тэр чиг үүргээрээ аваад явах нь зүйтэй гэсэн саналыг манай гишүүд ойлгож цагдаагийн байгууллагад нь буцааж өгөх гэсэн энэ одоо төслийн агуулгыг бүтэн агуулгаар нь дэмжиж өгөөрэй гэж та бүхнээс хүсэх гэсэн юм. 

М.Энхболд: -Үг хэлчихлээ Цогзолмаа гишүүн. Баасанхүү гишүүн асуултаа асууя. 

О.Баасанхүү: -Баярлалаа. Энэ нэгдсэн төслийг харсан чинь эрүүлжүүлэх байр цагдаагийн харьяалалд гээд агентлаг тусламж үйлчилгээ нь болохоор сайдын харьяалалд болоод явсан байна л даа, Эрүүл мэндийн. Тэгэхээр би эндээс юу гэж ойлгох гээд байгаа  вэ гэхээр сайд мэдээж хүний төлөө анхаарал тавих юм чинь нөгөө байрных нь боломж нь байхгүй байвал яах вэ. Өөрөөр хэлэх юм бол эрүүл мэндийн үйлчилгээ өгье гээд одоо нэг юу гэдэг юм үйлчилгээ л юм чинь эмч сувилагч эм тариа хэрэглэх багаж хэрэгсэл юмаа оруулъя гэдэг. Нөгөөдүүл нь байгаа байр нь энэ гээд л тавьчихна шүү дээ. Хатуухан хэлэхэд л харанхуй нүх камер нэртэй тийм хорьдог газар л оруулдаг юм. Тийм юм болох гээд байна. Тэгэхээр энэ чинь хоорондоо ингээд зөрчил үүсээд дундаас нь хүн үхдэг асуудал байдаг юм. Жишээ нь бөөлжсөндөө хахаад үхдэг байхгүй юу. Тэгэнгүүт юу гэдэг вэ гэвэл хэн хариуцлага үүрэг вэ яриа гарна. Цагдаа эмч дуудсан уу, эмч тэнд үйлчлэх бололцоо өгөөгүй юу гээд. Бөөн асуудал үүсдэг байхгүй юу. Тэгэхээр энэ асуудлыг одоо нэг талдаа гаргаад хүний төлөө юм бол ерөөсөө нэг байгууллага нь хариуцмаар байна л даа. 

Өөрөөр хэлэх юм бол хоёр яамны журам гаргана. Тэгээд эмнэлэг болон одоо тэр юу гэдэг юм бэ эрүүл мэндийн асуудлаа тэр харьяалах нэг байгууллага нь л шийдмээр санагдаад байна. Тэгэхээр тэр байгууллага нь байна уу гэдгийг л би асууж байна. Би үг хэлээгүй шүү дарга аа. Одоо ингээд зарчмын санал, асуулт хоёр хамт явж байгаа гэж ойлгоорой. Асуулт маш тодорхой байна. 

Өөрөөр хэлэх юм бол тэр хүн хаана амьдрах вэ л гээд байна л даа. Малгай тавивал манайх, маргааш бол хүнийх гэдэг тэр хүн согтуу ч гэсэн малгайгаа нэг газар тавих байх л даа. Тэгэхээр тэр газрынх нь юу гэдэг юм үйлчилгээний харьяалах байгууллага нь аль юм бэ. Цагдаа юм бол цагдаа дээрээ байя. Цагдаа биш юм бол эмнэлэг дээрээ байя. Ер нь бол гол маргаан юу дээр яваад байгаа вэ гэхээр хэв журам зөрчөөгүй гудамжинд байгаа хүмүүсийг хүргэж өгөхөд түвэгтэй эмнэлэг уруу аваачаад өгье л гэсэн асуудал явагдсан шүү дээ. Тэгээд эмнэлэг дээр очихоор байнгын архи уудаг донтолттой хэдэн нөхдүүд нь тэнд асар их түвэг учруулаад л ингээд яваад байсан юм шиг харагдаад байна л даа. Тэгэхээр энийг одоо ингээд хоёр талд нь ингээд яваад дунд нь хүн үлдээд дээрээс нь эрүүлжүүлэх байранд хүн амиа алдаж байсан тохиолдол бол нэлээд хэд байдаг юм. Тэгээд хариуцах эзэд гэхээр эмч хүний алтан амь хариуцаж байгаа шүү дээ. 

Тийм учраас иймэрхүү байдлаар үхчих юм бол эмч хариуцна. Үхээгүй байх юм бол бид хариуцна. Эмчийг зодохгүй балбахгүй байхыг цагдаа хариуцна гэж иймэрхүү л хууль орууллаа л даа энэ зөв үү. Энийг тодорхой хариулж өгөөч гэж хэлэх гэсэн юм.

М.Энхболд: - Бямбацогт сайд. 

С.Бямбацогт: -Баасанхүү гишүүний асуултад хариулъя. Энэ анхны хэлэлцүүлэг хийгдэж байгаа. Хэлэлцэх эсэхийн үед бас энэ асуудал яригдсан. Ер нь энэ хуулийг яагаад бас санаачлах болсон юм бэ. Их Хурлын нэр бүхий гишүүд Засгийн газар гэхээр 2013 онд архи согтууруулах ундаа хэтрүүлэн хэрэглэсэн этгээд. Хэтрүүлэн хэрэглэх гэдэг маань ухаан мэдрэлээ алдсан өөрөөр хэлэх юм бидний ярьдгаар тасарч унасан этгээдүүдийг эмнэлэгт аваачиж эрүүлжүүлэх хордлогыг нь тайлах амь нас эрүүл мэндэд учрах аюулаас нь холдуулах ийм чиг үүргийг эмнэлгийн байгууллага хариуцахаар архи согтууруулах ундаа хэрэглэсэн үедээ нийгмийн хэв журам олон нийтийн аюулгүй байдалд аюул занал учруулж байгаа этгээдүүдийг албадан саатуулж цагдаагийн байгууллага хариуцахаар ийм хууль 2013 онд батлагдаад 2014 оноос хэрэгжиж эхэлсэн. 

Харамсалтай нь өмнөх хугацаанд эрүүл мэндийн байгууллага маань энэ ажлаа хийхгүйгээр энэ ажлыг зохих ёсоор нь хийх хуулийг хэрэгжүүлэх бэлтгэл ажлыг хангаагүй материаллаг бааз тэр байр савыг нь бэлдээгүйгээс болж эмнэлэгт үйлчилгээ үзүүлж байгаа эрүүл мэндийн тусламж үйлчилгээ авч байгаа ард иргэдийн дунд ихээхэн бухимдал үүсэх болсон. Үүнээс болж өнөөдөр эрүүлжүүлэх тэр үндсэндээ архидан согтуурч хэтрүүлэн хэрэглэж ухаан мэдрэлээ алдсан тасарсан одоо этгээдүүдийг эрүүлжүүлэх байранд тэр нийгмийн хэв журам олон нийтийн аюулгүй байдалд аюул занал учруулсан этгээдүүдтэй хамт эрүүлжүүлж байхаар хуулийн төслийг Засгийн газар нэр бүхий гишүүд Билэгт нарын манай эмэгтэй гишүүд голдуу өргөн барьсан. Энэ хуулин дээр бол тэр нэгэнт архидан согтууруулах ундаа хэтрүүлэн хэрэглээд ухаан мэдрэлээ алдаад амь нас эрүүл мэндэд нь маш том эрсдэл үүсэж байгаа нөхдүүдэд эрүүлжүүлэх байранд цагдаагийн байгууллага үйл ажиллагаа явуулна. 

Гэхдээ энд эмч заавал ажиллана. Эмч тэр хүнийг эрүүлжүүлэх амь нас, эрүүл мэндэд учирч байгаа аюул заналаас эрүүл мэндэд нь учирч байгаа аюул заналаас холдуулах эмнэлгийн анхан шатны тусламж үйлчилгээ үзүүлэх энэ ажлаа хариуцаж эмч байя. Байж байгаа эмч нь цагдаагийн албан хаагч байна. Цагдаагийн форумтай, хувцастай дүрэмтэй тангаргаа өргөсөн цагдаагийн албан хаагч байна, гэхдээ эмч байна гэдэг байдлаар хуулинд оруулсан. Үүнтэй холбоотойгоор эхний санал хураалтан дээр үзүүлэх мэргэжил аргазүйн удирдлагыг гэснийг үзүүлэхэд нь арга зүйгээр хангах чиг үүргийг гэж өөрөөр хэлэх юм бол таны хэлж байгаа шиг тийм үү эмнэлэг, Эрүүл мэндийн яам, Хууль зүй, дотоод хэргийн яам хоёулаа ингээд хоёр удирдлагатай байх биш. Хууль зүй, дотоод хэргийн яам цагдаагийн байгууллагын удирдлага дор ажиллана. Ганцхан тэнд ажиллаж байгаа эмч нарыг сургах дадлагажуулах эрүүл мэндийн анхан шатны тусламж үйлчилгээ үзүүлэх бололцоо нөхцөлийг нь  дэмжих чиглэлээр л хамтарч ажиллана л гэж байгаа. 

Өөрөөр хэлэх юм бол Хууль зүй, дотоод хэргийн яам, цагдаагийн байгууллага дотроо эрүүлжүүлэх байгууллага эмч нар нь харьяалагдаж үйл ажиллагаа явуулна. Энд ямар нэгэн байдлаар хоёрдмол харьяалал үүсээд хариуцлагаас бултах ийм асуудал гарахгүй. Тийм болохоор ажлын хэсэг дээр Оюундарь манай Ганболд, Цогтбаатар нарын гишүүд өмнө нь бол харьцангуй одоо юу гэдэг юм хоёр талын удирдлагатай байх байсан бол үгүй энэ бас биш юм. Цагдаагийн байгууллага дотроо нэгдмэл удирдлагатай байх ёстой. Гэхдээ нэгэнт тэнд эмч ажиллаж байгаа юм чинь эмчид туслах зөвлөх, зааварлах ийм ажлыг эрүүл мэндийн байгууллага бас хамтдаа хийж явъя гэдэг байдлаар л орж ирж байгаа юм. 

М.Энхболд: -Гишүүд асуулт асууж хариулт авч дууслаа. Баасанхүү гишүүн 1 минут. Асуулт асуух гишүүдийн нэрийг авсан. Таслаад асуусан. Баасанхүү гишүүн тодруулъя. 

О.Баасанхүү: -Би ингэх гэсэн юм хамгаалалтыг цагдаагийн байгууллага тус тус хэрэгжүүлнэ гээд. Тус тус гэдэг чинь тусдаа хэрэгжүүлнэ. Хамтран хэрэгжүүлнэ гэсэн санаа алга байна л даа. Тус тус гэж өгүүлбэр яваад байгаа юм. Тэгээд өөрөөр хэлэх юм бол харуул хамгаалалтай бол цагдаа хариуцна. Эрүүл мэндийг бол эрүүл мэндийн яам хариуцна гэж шууд өгүүлбэрээр харагдаад байна. Эрүүл мэндийн сайд хариуцна гээд. Сайд яаж ч хариуцах юм бэ. Би бүр ойлгохгүй байгаад байна л даа. Цагдаагийн байгууллага бол ойлгомжтой доор байгаа хүмүүсээ шийднэ. Сайд бол төрийн захиргааны л улс төрийн албан тушаалтан шүү дээ. Тэгээд одоо эмч нарыг бас шууд захиран удирдах бас эрх байхгүй. Нөгөө талаасаа миний ойлгож байгаа өрхийн эмнэлэг энээ тэрээ гээд бас нийслэлийн эрүүл мэндийн газар гээд тусдаа юмнууд бас өөр өөр бүтэцтэй байдаг санагдаж байна. Журмыг батлаад тэгээд ерөөсөө цагдаа маань хариуцаж байж болдоггүй юм уу. Хоёр яамны сайдын журам гараад …/минут дуусав/.

М.Энхболд: -Билэгт гишүүн ажлын хэсэг хариулъя. 

М.Билэгт: -Энд согтууруулах ундаа хэтрүүлэн хэрэглэсэн этгээд гэдэг бол өвчтэй хүн биш ээ, хамгийн гол нь согтсон хүн бүр ч эрүүлжүүлэхэд очдоггүй. Цөөхөн хэсэг нь эхнэр, хүүхэд, өвгөд, хөгшид, орчин тойрондоо нийгмийн хэв журам зөрчөөд тэд нарын амгалан тайван байдал алдагдуулсан ийм нөхцөлд л эрүүлжүүлэх уруу очдог. Тэгэхдээ эрүүлжүүлэх уруу очихдоо хамгийн гол нь тэнд албадан хорьж байгаад, хорьж унтуулж байгаад тэгээд өөрөө сэргээд эрүүл болдог. Тэрнээс биш өвчтэй хүн биш шүү энэ. 

Хоёрдугаарт ер нь бол нэг талдаа л баймаар байгаа юм. Яагаад гэвэл Эрүүл мэндийн яам энд бас оролцож дараад нь хариуцлага үүрэх болохоор зэрэг өө эрүүл мэндийн яам энийг нь хариуцах байсан энэ хүн ингээд …/минут дуусав/. 

М.Энхболд: -Гишүүд асуулт асууж хариулт авч дууслаа. Одоо Байнгын хорооноос гаргасан зарчмын зөрүүтэй саналаар санал хураая. 

СОГТУУРУУЛАХ УНДАА ХЭТРҮҮЛЭН ХЭРЭГЛЭСЭН ЭТГЭЭДИЙГ АЛБАДАН ЭРҮҮЛЖҮҮЛЭХ ТУХАЙ ХУУЛЬД НЭМЭЛТ, ӨӨРЧЛӨЛТ ОРУУЛАХ ТУХАЙ ХУУЛИЙН НЭГТГЭСЭН ТӨСЛИЙН ТАЛААРХИ ЗАРЧМЫН
 ЗӨРҮҮТЭЙ САНАЛЫН ТОМЬЁОЛОЛ 
Нэг.Хууль зүйн байнгын хорооны дэмжсэн санал:

1.Нэгтгэсэн төслийн 3 дугаар зүйлийн 6.2 дахь хэсгийн “үзүүлэх, мэргэжил, арга зүйн удирдлагыг” гэснийг “үзүүлэхэд нь арга зүйгээр хангах чиг үүргийг” гэж өөрчлөх. Санал гаргасан Улсын Их Хурлын гишүүн Н.Оюундарь, Д.Ганболд, Д.Цогтбаатар /цаашид “Ажлын хэсэг” гэх/. Санал хураалт. Санал хураалтад 46 гишүүн оролцож, 39.1 хувийн саналаар энэ санал дэмжигдсэнгүй.
2.Нэгтгэсэн төслийн 3 дугаар зүйлийн 6.3 дахь хэсгийн “цагдаагийн төв байгууллагын даргын саналыг үндэслэн хууль зүйн асуудал эрхэлсэн Засгийн газрын гишүүн тогтоох” гэснийг “цагдаагийн төв байгууллагын дарга батлах” гэж өөрчлөх. Санал гаргасан Улсын Их Хурлын гишүүн Ц.Нямдорж. Санал хураалт. Санал хураалтад 46 гишүүн оролцож, 65.2 хувийн саналаар энэ санал дэмжигдлээ. 
3.Нэгтгэсэн төслийн 4 дүгээр зүйлийн “1 дүгээр зүйлийн 1.1 дэх хэсгийн “эмнэлгийн үйлчилгээ үзүүлж” гэснийг “цагдаагийн” гэж, мөн хэсгийн “этгээдэд” гэснийг “этгээдийг” гэж,” гэснийг “1 дүгээр зүйлийн 1.1 дэх хэсгийн “этгээдэд эмнэлгийн үйлчилгээ үзүүлж, албадан эрүүлжүүлэхтэй” гэснийг “этгээдийг албадан эрүүлжүүлэх, эмнэлгийн үйлчилгээ үзүүлэхтэй” гэж,” гэж өөрчлөх. Санал гаргасан ажлын хэсэг. Санал хураалт. Санал хураалтад 47 гишүүн оролцож, 72.3 хувийн саналаар энэ санал дэмжигдлээ. 
4.Нэгтгэсэн төслийн 4 дүгээр зүйлийн “мөн зүйлийн 7.3.2 дахь заалтын “эмчилгээ хийхгүй” гэснийг “үйлчилгээ үзүүлэхгүй гэж,” гэснийг хасаж, төслийн 3 дугаар зүйлд доор дурдсан агуулгатай 7.3.2 дахь заалтыг өөрчлөн найруулахаар нэмэх:


 
 “7.3.2.шаардлагатай эмчилгээ, яаралтай тусламж, үйлчилгээ үзүүлэхгүй байх;” Санал гаргасан ажлын хэсэг. Санал хураалт. Санал хураалтад 46 гишүүн оролцож, 76.1 хувийн саналаар энэ санал дэмжигдлээ. 

5.Нэгтгэсэн төслийн 4 дүгээр зүйлийн “9 дүгээр зүйлийн 9.1 дэх хэсгийн “тогтоож, стандартаар батлуулна” гэснийг “хамтран тогтооно” гэж,” гэснийг хасах. Санал гаргасан ажлын хэсэг. Санал хураалт. Санал хураалтад 46 гишүүн оролцож, 67.4 хувийн саналаар энэ санал дэмжигдлээ. 
6.Нэгтгэсэн төслийн доор дурдсан агуулгатай 5 дугаар зүйлийг хасах:

 “5 дугаар зүйл.Согтууруулах ундаа хэтрүүлэн хэрэглэсэн этгээдийг албадан эрүүлжүүлэх тухай хуулийн 15 дугаар зүйлийн 15.1.4 дэх заалтын “эмнэлгийн” гэснийг хассугай.” Санал гаргасан ажлын хэсэг. Санал хураалт. Санал хураалтад 45 гишүүн оролцож, 64.4 хувийн саналаар энэ санал дэмжигдлээ. 
7.Нэгтгэсэн төслийн доор дурдсан агуулгатай 6 дугаар зүйлийг хасах:
“6 дугаар зүйл.Энэ хуулийг батлагдсан өдрөөс дагаж мөрдөнө.” Санал гаргасан ажлын хэсэг. Санал хураалт. Санал хураалтад 46 гишүүн оролцож, 69.6 хувийн саналаар энэ санал дэмжигдлээ. 
Хоёр.Хууль зүйн байнгын хорооны дэмжээгүй санал:

1.Нэгтгэсэн төслийн 3 дугаар зүйлийн 6.2 дахь хэсгийн “мэргэжил арга зүйн удирдлагыг эрүүл мэндийн асуудал эрхэлсэн төрийн захиргааны төв байгууллага” гэснийг хасах. Санал гаргасан Улсын Их Хурлын гишүүн М.Билэгт, Ц.Нямдорж.

Цогзолмаа гишүүн үг хэлнэ. 

Ц.Цогзолмаа: -Сая 6.2 дахь хэсгийн асуудлыг санал хураалтаар манай гишүүд дэмжээгүй унасан учраас одоо энэ Байнгын хорооны дэмжээгүй саналыг босгож ирэхгүй бол энэ хоёр юу маань зөрчилдөнө. Дарахгүй байхыг та бүхнээс хүсэж байна. 

М.Энхболд: -Гишүүд үг хэлж дууслаа. Санал хураалт. 

Бямбацогт гишүүн үг хэлнэ. 

С.Бямбацогт: -Энэ 6.2 дахь хэсэг дээр чинь үндсэндээ үзүүлэх мэргэжил арга зүйн удирдлагыг гэснийг хасаад үзүүлэхэд нь арга зүйгээр хангах чиг үүргийг болгож өөрчилье гэсэн юм. Гэтэл ингэж өөрчилье гэж өөрөөр хэлэх юм бол зөөллөе гэсэн санал маань унасан болохоор анхны төсөл явж байгаа гэсэн үг. Тийм болохоор одоо энэ дэмжээгүй саналыг дэмжиж байж  энэ маань эцсийн хэлэлцүүлэгт хэлэлцэх бололцоотой болох юм. Тэгэхгүй бол хоорондоо зөрчилтэй хоёр заалт болоод  эцсийн хэлэлцүүлэг хэлэлцэх боломжгүй болох юм. Тийм учраас Байнгын хорооны дэмжээгүй саналыг дэмжээд явах нь зөв юм. 

М.Энхболд: -Билэгт гишүүн үг хэлнэ. 

М.Билэгт: -Одоо энэ Байнгын хорооны дэмжээгүй санал бол юу вэ гэхээр эрүүл мэндийн асуудал эрхэлсэн төрийн захиргааны байгууллагыг л энэ согтууруулах ундаа хэтрүүлэн хэрэглэсэн энэ хуулийн заалтад бас үүрэг функцийг нь Хууль зүйн яам уруу өгч байгаа заалт. Тийм учраас эрүүл мэндийн асуудал эрхэлсэн төр захиргааны байгууллага гэдгийг хассаныг буцаагаад та бүхэн кнопоо дарахгүй байгаад дэмжээд өгөөч л гэж гуйх гэж байна. Гишүүд үг хэлж дууслаа. Санал хураалт гишүүд ээ. Дэмжээгүйг дэмжье гэж санал хурааж байгаа шүү дээ. 46 гишүүн оролцож 41.3 хувийн саналаар энэ санал дэмжигдсэнгүй. Тэгэхээр энэ санал эргээд босож байна гэсэн үг. 

2.Нэгтгэсэн төслийн 4 дүгээр зүйлийн “10 дугаар зүйлийн 10.3 дахь хэсгийн “болно” гэснийг “болох бөгөөд Сэтгэцийн эрүүл мэндийн тухай хуулийн 13.1 дэх хэсэгт заасан журмын дагуу номхотгох аргыг хэрэглэж болно” гэснийг хасах. Санал гаргасан Улсын Их Хурлын гишүүн Ж.Ганбаатар.

Ганбаатар гишүүн үг хэлье. Дараа нь Баасанхүү гишүүн үг хэлнэ. 

Ж.Ганбаатар: -Сэтгэцийн эрүүл мэндийн тухай хуулинд нийгэмд аюултай үйлдэл хийж болзошгүй сэтгэцийн эмгэгтэй хүнд шаардлагатай тохиолдолд олон улсын хэмжээнд хүлээн зөвшөөрөгдсөн тусгаарлах болон номхотгох аргыг хэрэглэдэг гэж заасан. Тэгэхээр одоо зүгээр архи уусан хүн маань сэтгэцийн эмгэгтэй хүн бол биш шүү дээ. Номхотгох арга хэрэглэнэ гэдэг бол арай л дэндүү даварсан асуудал болж байгаа юм л даа. Сайхан эрүүлжүүлээд эрүүл болгоод тэр хариуцлага торгуулийг нь тавиад олон дахин давтагдаад байвал эрүүгийн хариуцлагаа хүлээлгээд л явах байх. Тийм болохоор миний гаргасан саналыг босгож өгөхийг гишүүдээс хүсье. Баярлалаа. 

М.Энхболд: -Баасанхүү гишүүн үг хэлнэ. 

О.Баасанхүү: -Би энэ Ганбаатар гишүүнийг дэмжээд байгаа юм. Яагаад гэхээрээ сэтгэцийн эрүүл мэнд гэдэг бол бас нэг өвчин л дөө. Цагдаа өвчнийг яаж мэдээд сэтгэцэд нь өөрчлөлт орсон ороогүй гэдгийг нь яаж тогтоогоод тэгээд яаж номхотгох гээд байгаа нь ойлгомжгүй болоод байгаа юм. Нөгөө гяндан уяагаар хүн үхсэн тохиолдол байгаа шүү дээ. Тэрийгээ номхотгосон гэж хэлээд буцчих талтай. Бас зүгээр байгаа хүнийг бороохойдож барьж байгаад алсан тохиолдол байдаг юм. Ялангуяа архи уусан хүмүүсийн судас маш нарийн байдаг учраас харвалт өгөх магадлал өндөр байдаг. Жаахан доргилт өгөхөд л тархины харвалт өгөх тал байдаг. Үүнээс болоод хүний амь бол маш амархан алдагдах гээд байдаг. Энэ бол их чухал л даа. Тэгэхээр номхотгож болно гээд бид нар энд оруулаад тавьдаг. Тэгээд номхотгож байгаа биш бүр нэг мөсөн морийг нь уяулчих вэ гэж би айж байна. Тийм учраас энэ хуулийг дэмжээрэй л гэж би хүсэж байна. 

М.Энхболд: -Бямбацогт гишүүн үг хэлье. 

С.Бямбацогт: -Номхотгох арга хэрэглэх гээд номхотгох цамц гээд цамц байдаг юм билээ л дээ. Урт ханцуйтай урт хормойтой. Тэгээд тэрийг өмсгөөд үндсэндээ ингээд өлгийднө гэсэн үг. Хэрвээ өлгийдөх энэ аргыг хэрэглэхийг хориглох юм бол үндсэндээ шууд агсам согтуу тавьж байгаа ухаан мэдрэлээ алдсан хүмүүст гав бороохой хэрэглэх ийм л арга зам үлдэж байгаа юм. Гав бороохой хэрэглэхээс илүү хүнлэг илүү зөөлөн аргаар бас тэр нэг агсам согтуу тавьж байгаа ухаан мэдрэлээ алдсан согтууруулах ундаа хэтрүүлж хэрэглэсэн этгээдэд ийм л байдлаар бол номхотгох арга хэрэглэе. Номхотгох цамц өлгийдөх аргыг хэрэглэе. Тэгээд болохгүй тохиолдолд нөгөө гав бороохой хэрэглэх уруу оръё гэсэн ийм байдлаар оруулж ирсэн санал юм байгаа юм. Тэгээд гишүүд маань бас зөв ойлгоорой. Энийг бол бас хүнлэг хандах үүднээс орж ирж байгаа санал шүү гэдгийг та бүхэн бас зөв ойлгоорой. Цагдаагийн байгууллага маань бас хуулийг хэрэгжүүлэхэд энэ бас үр дүнтэй болох байх гэдэг үүднээс оруулж ирсэн юм гэдгийг хэлье. 

М.Энхболд: -Мөнх-Оргил гишүүн гар өргөсөн үү, үгүй юу. Гишүүд үг хэлж дууслаа. Саналаа хураая. Санал хураалт гишүүд ээ. 47 гишүүн оролцож, 36.2 хувийн саналаар Байнгын хорооны санал дэмжигдсэнгүй. Тийм учраас Ганбаатар гишүүний санал босож байна гэсэн үг. Ингээд зарчмын зөрүүтэй саналаар санал хурааж дууслаа. 

Согтууруулах ундаа хэтрүүлэн хэрэглэсэн этгээдийг албадан эрүүлжүүлэх тухай хуульд нэмэлт, өөрчлөлт оруулах тухай хуулийн төсөл болон Захиргааны хариуцлагын тухай хуульд нэмэлт оруулах тухай хуулийн төслийг эцсийн хэлэлцүүлэгт бэлтгүүлэхээр Хууль зүйн байнгын хороонд шилжүүллээ. 

Дараагийн асуудал. Үндэсний их баяр наадмын тухай хуульд нэмэлт, өөрчлөлт оруулах тухай хуулиудын төслийн үзэл баримтлалыг хэлэлцэх эсэх асуудалд оръё.

Хууль санаачлагчийн илтгэлийг Улсын Их Хурлын гишүүн Баасанхүү тавина. Баасанхүү гишүүнийг индэрт урьж байна. 

О.Баасанхүү: -Улсын Их Хурлын дарга эрхэм гишүүд ээ, Монголчууд 1206 оны улаан барс жил их Монгол улсыг тунхаглаж Тэмүүжинг Чингис хаанд өргөмжилснөөс эхлэн эрийн гурван наадам буюу төрийн их ёслол баяр наадам хийдэг уламжлал тогтон олон мянган жилийн турш уламжлал үндэсний хэв маягаа хадгалж ирсэн. Үндэсний их баяр наадам нь Монгол Улсын тусгаар тогтнол бүрэн эрхт байдлын бэлгэдэл төдийгүй уламжлалт урлаг спорт үндэсний үзэл санаа дэлгэрэн хөгжихөд чухал ач холбогдол бүхий баяр мөн. 

2003 онд анх удаа Ерөнхийлөгчийн санаачилгаар Үндэсний их баяр наадмын тухай хууль батлагдаж үндэсний сурын харваачид Ерөнхийлөгчийн зарлигаар улсын мэргэн цол олгодог болсон. Үндэсний их баяр наадмын үндэсний сурын харваанд 6 удаа түрүүлж дархан мэргэн цол хүртсэн харваач 94 жилийн түүхэнд нэг эмэгтэй харваач байна. Эмэгтэй харваач 65 метр, эрэгтэй харваач 75 метрээс харвадаг. Өнөөдөр Монгол үндэсний сурын харвааны хөгжил өндөр түвшинд хүрч өрсөлдөөн их болж байгаа нь Үндэсний сурын дархан мэргэн төрөх боломжгүй болж байна. Өнөөдөр үндэсний сурын харваанд ганцхан төрлийн цол олгож байгаа нь харваачдын чансаа үнэлгээнд анхаарах зайлшгүй шаардлагын улмаас уг төслийг өргөн барих шаардлагатай болжээ. 

Хуулийн төслийн зохицуулах харилцаа хамрах хүрээ, ерөнхий бүтэц. Энэхүү хуулийн төсөлд Улсын баяр наадмын үндэсний сурын харваанд гуравдугаар байр эзэлсэн харваачид гоц харваач цол, хоёрдугаар байр эзэлсэн харваачид гарамгай харваач цол, нэг түрүүлсэн харваачид улсын мэргэн, улсын мэргэн цолтон төрүүлбэл улсын хошой мэргэн, Улсын хошой мэргэн цолтон төрүүлбэл улсын даяар дуурсах мэргэн, улсын даяар дуурсах мэргэн цолтон төрүүлбэл улсын дархан мэргэн цол олгохоор хуульчлах нь зүйтэй гэж 2014 оны 11 сарын 8-ны өдөр зохион байгуулагдсан харваачдын 15 дугаар ээлжит их чуулганаар шийдвэрлэсэн болно. Хуулийн төсөл батлагдсанаар Монгол Үндэсний сурын цол чимгийн агууламж сайжирч олон түний дунд нэр хүнд нь өсөхийн сацуу Монгол түмний соёлын өв болсон үндэсний сурын харваа сонирхогчдын тоо жилээс жилд нэмэгдэж Монгол Улс даяараа эрийн гурван наадмаа тэгш явуулах боломж бүрдэх болно. Төсөвтэй холбогдсон ямар нэгэн зардал нэмэгдэхгүй болно. Улсын Их Хурлын эрхэм гишүүд та бүхэн энэ хуулийг хэлэлцэж дэмжиж өгнө үү. 

М.Энхболд: -Хуулийн төслийн үзэл баримтлалын талаар Төрийн байгуулалтын байнгын хороо дүгнэлт гаргасан. Дүгнэлтийг Ундармаа гишүүн гаргасан. Ундармаа гишүүнийг индэрт урьж байна. 

Б.Ундармаа:- Улсын Их Хурлын дарга, эрхэм гишүүд ээ,

Үндэсний их баяр наадмын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Үндэсний их баяр наадмын тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн төслийн үзэл баримтлалыг хэлэлцэх эсэх асуудлыг Төрийн байгуулалтын байнгын хороо 2017 оны 01 дүгээр сарын 31-ний өдрийн хуралдаанаар хэлэлцээд дараахь санал, дүгнэлтийг Улсын Их Хурлын чуулганы нэгдсэн хуралдаанд танилцуулж байна.

Хууль санаачлагч үндэсний сурын харваачдыг дэмжих, цолны төрлийг нэмэгдүүлэх зорилгоор үндэсний сурын харваанд гуравдугаар байр эзэлсэн харваачид гоц харваач, хоёрдугаар байр эзэлсэн харваачид гарамгай харваач, нэг түрүүлсэн харваачид улсын мэргэн, улсын мэргэн цолтон түрүүлбэл улсын даян мэргэн, улсын даян мэргэн цолтон түрүүлбэл улсын даяар дуурсах мэргэн, улсын даяар дуурсах мэргэн цолтон түрүүлбэл улсын дархан мэргэн цол олгохоор уг хуулийн төслийг боловсруулжээ.
Байнгын хорооны хуралдаанаар дээрх хуулийн төслийн үзэл баримтлалыг хэлэлцэх явцад Улсын Их Хурлын гишүүн Д.Эрдэнэбат, Л.Оюун-Эрдэнэ нар үндэсний спортын төрлүүдийн цолны асуудлыг цогцоор нь авч үзэх, цол олгох эрхийг мэргэжлийн холбоодод өгөх талаар саналаа илэрхийлж байсан бөгөөд хуулийн төслийг Байнгын хорооны хуралдаанд оролцсон гишүүдийн олонхи Улсын Их Хурлын чуулганы нэгдсэн хуралдаанаар хэлэлцүүлэх нь зүйтэй гэж үзсэн болно. 

Улсын Их Хурлын эрхэм гишүүд ээ,

Үндэсний их баяр наадмын тухай хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн Үндэсний их баяр наадмын тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн төслийн үзэл баримтлалыг хэлэлцэх эсэх талаархи Төрийн байгуулалтын байнгын хорооны санал, дүгнэлтийг хэлэлцэн, шийдвэрлэж өгөхийг Та бүхнээс хүсье.
Анхаарал тавьсанд баярлалаа.
М.Энхболд: -Ундармаа гишүүнд баярлалаа. Ажлын хэсгийг танилцуулъя. Монголын үндэсний сурын холбооны тэргүүлэгч гишүүн Сумъяасүрэн ажлын хэсэг хүрэлцэж ирсэн байна. Хууль санаачлагчийн илтгэл болон Байнгын хорооны санал, дүгнэлтээс асуулттай гишүүн байна уу. Содбаатар гишүүнээр тасаллаа. Содбаатар гишүүн асуултаа асууя. 
Я.Содбаатар: -Ер нь энэ одоо манай сурын холбоо, үндэсний бөхийн холбоо тэгээд уяачдын холбоо байгаа. Тэгээд энэ цол зэргийг цаашдаа бид нар Ерөнхийлөгчийн зарлигаар ингээд олгоод яваад байх нь зөв юм уу буруу юм уу гэдэг асуудлыг нийт Үндэсний их баяр наадмын тухай хуулиа нэг мөсөн авч үзэж энэ юмыг нэг цэгцлэх шаардлага байгаа  юм биш байгаа  даа л гэж бодогдоод байгаа юм. Тэгэхгүй бол өмнө нь бас үндэсний бөх дээр ийм зүйл гарч байсан нэг ёсны дархан аварга цолтон төрөхгүй байгаа учраас ерөнхий юугаа буулгаад тавьж байсан болзлоо буулгаад төрүүлье. Одоо бол суран дээр бас дархан аварга цолтон төрөхгүй байгаа учраас сурын авдаг цол зэргүүдийг буулгаж байгаад Дархан аварга төрүүлье гэж ийм зүйл гарч байна л даа. Тийм учраас энэ дээр одоо хууль санаачлагчийн зүгээс ямар бодолтой явдаг вэ гэж. Ер нь ингээд энэ холбоодууд нь энэ асуудлаа шийдээд явах нь зөв юм биш үү. Өмнө нь тэгдэг байсан. Сүүлийн үед бол хууль гараад ингээд явж байгаа. 

Хоёр дахь нь бол нөхөн олгох асуудал байгаа юм. Тэгэхээр одоо энэ хууль ингээд батлагдаад гарснаараа бол улсын баяр наадмын үндэсний сурын харвааны болзол хангасан байгаа ахмадуудад нөхөн олгохоор хуульд тусгасан байгаа. Энэ хууль эргэж үйлчлэх ямар агуулга юмнууд байгаа юм бэ гэдгийг бас тодорхой хэлж өгөөч. Сум орон нутаг хөгжүүлэх талаас нь урамшуулсан зүйл нь бас ямар зүйл байгаа юм бэ. Жишээ нь сумын баяр наадам аймгийн баяр наадамд сур бол их бага явдаг л даа. Зарим суман дээр бол эрийн гурван наадмаа биш хоёрыг хийгээд байгаа. Тийм учраас бол энэ сумын янз бүрийн тэр цол зэрэг олгодог тэр юмыг яаж хэрхэн тусгасан юм бэ гэдэг зүйлийг тодруулах гэсэн юм. 
М.Энхболд: -Хэн хариулах вэ. Баасанхүү гишүүн. 
О.Баасанхүү: -Баярлалаа. Ерөнхийдөө 1206 онд Их Монгол улс тунхагласнаас хойш энэ наадам бол өнөөдрийг хүртэл яг тэр уламжлалаа хадгалж байгаа. Энэ хадгалж байгаа үйл ажиллагаа тэр хадгалж ирж байгаа тэр уламжлалыг тодотгож өгөх зорилгоор бол 2003 онд хууль батлагдсан гэж үзэж байгаа. Тэгээд энэ хууль батлагдсанаар бол маш олон давуу тал бол гарсан гэж бид бол үзэж байгаа. Тухайлбал жишээлбэл морин спорт бол маш сайн хөгжиж өнөөдөр үндэсний байтугай олон улсын хэмжээнд морин спортоор өнөөдөр тив дэлхийд бас дурсагдах уяачид гарсан. Ганбаатар гээд уяач та санаж байгаа байх. Бөхөөр бол бид сумо болон жудо, самбо гээд маш сайн явж байгаа.Үндэсний бөхөөрөө бид нар бахархаж ярихдаа манай энэ үндэсний бөхийн том аварга хүн маань бол ингэж явж байна гэж ярьдаг. Сурын хувьд бол үнэндээ та бүхэн мэдэж байгаа байх. Наадмаар бол хоёрхон хүн шагнуулдаг. Тэр нь болохоор тэгээд тэр хоёр хүнийг дагаад энэ чинь бүтэн жилийн хөдөлмөр хийж хийж үлдсэнүүд нь бол Ерөнхийлөгчийн зарлигаар шагнагддаггүй. 


Ер нь бол Ерөнхийлөгчийн шагнал гэдэгтээ ч биш олон түмэндээ дурсагдаж олон түмэндээ тунхаглагдаж ярих нь хамгийн чухал л даа. Солонгост өнөөдөр байт харваагаа Японд бол жудогоо гээд ингээд үндэсний спортоо 1 номерт бол анхаараад явж байгаатай адил бид нар бол үндэсний тэр дундаа уламжлалт эрийн гурав гэдэг дотор байгаа сурын юугаа бол тэгшитгэж явсан нь зөв байх гэдэг утгаараа ингэж оруулсан юм. 

Хоёрдугаарт нь нөхөн олгох асуудал гэж өмнөх хуулиуд дээр ч гэсэн ингээд ерөнхийдөө цол хэрмүүдийг нь олгохдоо буцааж нөхөж олгож байсан одоо бөх дээр бол байдаг гэж ойлгож байгаа. Хэчнээн хүн нөхөгдөөд явах вэ гэдгийг бол холбооноос ирсэн ажлын хэсгийн хүн дэлгэрэнгүй тайлбар өгөх байх. Ерөнхийдөө бол энэ гоц харваач, гарамгай харваач гээд энд хүрэхийн тулд юу гэдэг юм аймаг сумууддаа бас энэ чинь маш их хөдөлмөр хийж байгаа л даа. Ер нь бол оносон л бол тэр хүн түрүүлнэ. Олны нүдэн дээр ил байгаа л даа. Ямар ч булхайгүй спорт гэж хэлж болно. Тэр утгаараа бол үнэхээр бол энэ сурын энэ зүйл бол манай бас энэ маш чухал зүйл байна гэж би хувьдаа үзэж байна. Тэгээд 65 метр, 75 метрээс харвана гэдэг бол бас бид нар мэдэж байгаа шүү дээ. Бид нар Чингис хааны хавт Хасарын удам гэж яриад, хавт Хасарын тэр гайхамшигтай харвасан түүхийг бид нар ярьдаг. Тэгэхээр зөвхөн энэ хуулийг баталснаараа энэ спортынхноос гадна аялал жуулчлалд ялангуяа бид нар ингээд ярихаасаа гадна залуучуудыг бид нар оруулж өгмөөр байгаа юм. Өнгөрсөн жил бол 65 настай хүн түрүүлж байсан. Энэ жил бол 30-аадхан настай залуу түрүүлж байгаа. Энд насны хязгаар байдаггүй. Тэр утгаараа өнөөдөр юу вэ гэх юм бол энэ бол аль ч насныхан бас энэ спортоор тэгээд өрсөлдөх боломж бололцоог нь олгож байгаа шүү гэдэг утгаараа байна. 

Тэгээд энэ сурын холбооных ер нь бол бид нар мэдэж байгаа. Бөхийн холбоо хурдан мориных жишээлбэл бүх тивүүдийн юун дээр явж байгаад юу гэдэг юм бүсийн наадамд олон түрүүлээд ингээд явсныг нь бол алдарт уяач гээд олгодог. Улсын наадамд заавал түрүүлээгүй байсан ч гэсэн бүсүүдийн наадамд түрүүлэх юм бол алдарт уяач авдаг. Гэтэл яг түүн шиг бид нар бол бас энэ хуулин дээр нарийн зохицуулж оруулаагүй ээ. Улсын наадамдаа л илүү ач холбогдол өгье. Яагаад вэ гэвэл Эрийн гурван наадмын баяр наадам гэдэг дээр нь ач холбогдол өгөөд явуулж байгаагаараа бол бид нар юу гэдэг юм бэ энэ харвалтаа бол олон нийтийнхээ өмнө ингэж явуулж байгаагаараа илүүл шалгуур өндөр байгаа шүү гэдгийг хэлэх гэсэн юм. Баярлалаа. 
М.Энхболд: -Гишүүд асуулт асууж хариулт авч дууслаа. Би зочин танилцуулъя. Улсын Их Хурлын гишүүн Ж.Ганбаатарын урилгаар нийслэлийн Баянгол дүүргийн Монгол ардын намын ахмадын холбооны гишүүд Улсын Их Хурлын үйл ажиллагаа төрийн ордонтой танилцаж байгаа юм байна. Та бүхэнд эрүүл энх ажлын амжилт сайн сайхан бүхнийг хүсэн ерөөе. 

Одоо хэлэлцэж байгаа асуудалтай холбогдуулж үг хэлэх гишүүд байвал нэрсээ өгье. Дэмжсэн дэмжээгүй гурав гурван гишүүн үг хэлж болно. Даваасүрэн гишүүнээр тасаллаа. Даваасүрэн гишүүн. Гантулга гишүүн, Мөнхцэцэг гишүүнээр тасаллаа. Даваасүрэн гишүүн түр хүлээж бай. Өмнө нь бол баяр наадмын төв комиссоос энэ цолыг чинь олгодог байсан шүү. Холбооноос олгодог байгаагүй. Тэрийг буруу асууж байна лээ. 
Ц.Даваасүрэн: -Ер нь бол Ерөнхийлөгчийн зарлигаар олгох нь зүйтэй л дээ. Холбоод нь саналаа гаргаад. Тэгэхгүй бол энэ чинь хавтгайрсан олон холбоо болоод баахан холбоод нь цол олгодог болчих юм бол сүүлдээ бүр учир нь олдохгүй болно. Нэг зүйлийг би бас сурагчдын холбооныхонд бас цаашдаа анхаараач гэж хэлэх гээд байгаа юм. Одоогийн харваад байгаа сумыг болохоор манж сумаар харваж байна. Тэгээд тэр үеийн бидний харвадаг одоо тэр нум сум бол их өөр технологитой байсан юм шиг байгаа юм. Тийм учраас нөгөө нэг зэр зэвсэг гэдэг талаас нь бол тэрийг хориглоод ингээд тэр Есүгэн мэргэний 500 метр харвасан нум сумыг бол хэрэглэхээ больсон гэж. Ер нь цаашдаа бид нар үндэснийхээ тэр нум сумыг одоо энэ өөрийнхөө харвааны энэ төрөлд оруулдаг болгох тэр чиглэлийн юмаа бодооч гэж би хэлэх гээд байгаа юм. Яг тиймэрхүү нум сумыг яаж хийж байсан, харваж байсан сум энэ тэрийг зураг юу нь бол Тайванд байдаг юм шиг байна лээ. Энэ чиглэл уруугаа бас та бүгд анхаарч ажиллаарай. Та бүгдийн энэ хуулийн төслийг дэмжиж байна гэдгийг хэлье. Гантулга гишүүн үгээ хэлье. 
Д.Гантулга: -Эрийн гурван наадам гэж ярьдаг. Тэгэхдээ энэ Монгол түмний их наадам байдаг. Тэгээд энэ наадамд бол үндсэндээ бүсгүйчүүд маань бол ганцхан сурын харваандаа л олох бололцоотой бараг ингэж ойлгогддог л доо. Тэгээд өнөөдөр бас ийм хууль орж ирээд сурчдаа бас дэмжиж байгааг бол дэмжиж байгаа. Тэгээд жуулчдаас авхуулаад Монгол төрийн тэргүүн хүртэл наадмын өнгийг үзэж очиж сум тавьж бас ёс үйлддэг. Тэгээд ер нь одоо жирийн Монгол иргэд ч гэсэн бол наадмынхаа талбай дээр очоод бас нэг сум тавьж бас цэц мэргэнээ сорьдог ийм аялал жуулчлалд ч гэсэн үнэхээр дэмтэй гэж би бол бас ингэж харж байгаа. Ер нь бол дараагийн хэлэлцүүлэг дээрээ сум аймгийн цол олгохыг бас оруулах нь зөв байх. Жишээлэхэд манай Хэнтий аймагт бол нэлээд олон сурчид бас нэлээд идэвхтэй сур харваагаар хичээллээд бүр арван жилээс нь бол үлдээд улс аймгийн тэмцээн уралдаанд бол амжилт гаргаад явж байгаа ийм одоо бас спорт. Тийм учраас бол нэгэнт энэ улсын баяр цэнгэл наадамтайгаа уяж оруулж ирж байгаа хууль учраас энийгээ бол сум аймагтаа өгөх цолыг нь бас давхар оруулаад тэгээд цаашдаа энэ нь бол бас хөгжих боломжийг бол нэлээд бас өргөжүүлж өгнө гэж ингэж бас харж байгаа гэдгээ бас хууль санаачлагчид Байнгын хорооныхонд бас санал хэлье. 
М.Энхболд: -Мөнхцэцэг гишүүн үгээ хэлье.
Г.Мөнхцэцэг: -Үндэсний их баяр наадмаа бид нар эрийн гурван наадам гээд ингээд нэрлээд яваад ирсэн. Тэгээд түрүүн Гантулга гишүүний хэлж байгаа дээр бас санал нэгтэй байгаа. Ер нь бол эмэгтэйчүүдийн маань ур чадвар, эмэгтэйчүүдийн маань оролцоог илүү их нэмж өгдгөөрөө бол бас энэ үндсэн сурын энэ төрөл бол маш чухал төрөл байгаа юм. Тэгээд ирэхээр ялангуяа эмэгтэйчүүд дээр илүү их анхаарч эмэгтэйчүүдийнхээ энэ ур чадвар дээр илүү их урамшуулал гэдэг юм уу энийг үнэлдэг үнэлгээг бол тодорхой хэмжээгээр нэмж өгөхийн тухайд бол энэ хууль өөрөө их зөв зүйтэй хууль болж гэж ингэж ойлгож байна. Тэгээд ер нь бол энэ цол хэргэмийг бол төрийн бус байгууллагууд юм уу харилцаа холбоодоор нь дамжуулж ингэж олгодог энэ бол бас нэг цагт байсан. Одоо бол харин дэмий байх гэж бодож байгаа. Яагаад гэвэл нэг нь л одоо үндэсний хэмжээний баяр наадмыг бол тэртээ тэргүй өгдөг. Ерөнхийлөгчийн зарлигаар олгодог энэ зарлигаараа л явах нь зүйтэй гэж ингэж ойлгож байгаа. Тэгэхээр энэ хуулийг бол бас дэмжиж байгаа. 
М.Энхболд: -Гишүүд үг хэлж дууслаа. 
Үндэсний их баяр наадмын тухай хуульд нэмэлт, өөрчлөлт оруулах тухай хуулийн төслийн үзэл баримтлалыг хэлэлцэх нь зүйтэй гэсэн саналын томьёоллоор санал хураалт явуулъя. Санал хураалт. 51 гишүүн оролцож, 82.4 хувийн саналаар санал дэмжигдлээ. 

Хуулийн төслийн үзэл баримтлалыг хэлэлцэх нь зүйтэй гэж гишүүдийн олонх нь үзсэн тул Үндэсний их баяр наадмын тухай хуульд нэмэлт, өөрчлөлт оруулах тухай хуулийн төсөл бол Үндэсний их баяр наадмын тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуулийн төслийг анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүллээ. 
Дараагийн асуудалд оруулъя. Үндэсний төлбөрийн системийн тухай хуулийн төслийн үзэл баримтлалын хэлэлцэх эсэхийг ярья.
Хууль санаачлагчийн илтгэлийн Сангийн сайд Чойжилсүрэн танилцуулна.

Чойжилсүрэн сайдыг индэрт урьж байна. 
Б.Чойжилсүрэн: -Улсын Их Хурлын дарга эрхэм гишүүд ээ эдийн засгийг сэргээх хөтөлбөр батлах тухай Улсын Их Хурлын 2016 оны 71 дүгээр тогтоолоор төлбөр тооцооны дэд бүтцийг сайжруулах төлбөрийн системийн үр ашигтай найдвартай тасралтгүй ажиллагааг хангах зорилгоор үндэсний төлбөрийн системийн тухай хуулийн төслийг боловсруулж Улсын Их Хурал яаралтай өргөн мэдүүлэхийг Монгол Улсын Засгийн газар Монголбанк, Санхүүгийн зохицуулах хороонд үүрэг болгосон билээ. Одоо мөрдөгдөж буй хууль тогтоомжийн дагуу төлбөр тооцоог холбогдох техник технологи ашиглан хийж байгаач бэлэн болон бэлэн бус төлбөр тооцооны хүрээнд цахим төлбөрийн хэрэгслийн хамгаалалтын төвшин харилцан адилгүй төлбөрийн системийн оролцогчид тэдгээрийн үйл ажиллагаанд хяналт тавих зохицуулах эрх бүхий этгээд болох төв банкны эрх зүйн байдлыг бүрэн тодорхойлоогүй. 

Төлбөрийн эцэслэлт үл буцаагдах байдал бүрэн зохицуулагдаагүй байна. Иймд төлбөр тооцооны дэд бүтцийг сайжруулах төлбөрийн системийн үр ашигтай найдвартай тасралтгүй ажиллагааг хангах зайлшгүй шаардлагыг харгалзан Улсын Их Хурлын 2016 оны 71 дүгээр тогтоолыг хэрэгжүүлэх асуудлын хүрээнд Монгол Улсын Засгийн газраас үндэсний төлбөрийн системийн тухай хуулийн төслийг боловсруулан Улсын Их Хуралд өргөн мэдүүлж байна. Иймд төлбөр тооцооны дэд бүтцийг сайжруулах төлбөрийн системийн үр ашигтай найдвартай тасралтгүй ажлыг хангах зайлшгүй шаардлагыг харгалзан Улсын Их Хурлын 2016 оны 71 дүгээр тогтоолын хэрэгжүүлэх асуудлын хүрээнд Монгол Улсын Засгийн газраас үндэсний төлбөрийн системийн тухай хуулийн төслийг боловсруулан Улсын Их Хурал өргөн мэдүүлж байна. 

Хуулийн төсөлд үндэсний төлбөрийн системийн бодлого, төлбөрийн системийн найдвартай тасралтгүй үр ашигтай байх зарчим төлбөрийн системд оролцогчид тавих нөхцөл шаардлагыг тодорхойлон хяналт тавих чиглэл үндэслэл хэрэглэгч төв банк болон системийн оролцогчдын эрх хэмжээг зохицуулахаар тусгалаа. Түүнчлэн төлбөр тооцоог бэлэн болон бэлэн бус төлбөрийн хэрэгслээр хийх зохицуулалтыг өргөтгөж бэлэн мөнгөний хэрэглээг багасгах зардлыг хэмнэх улмаар бэлэн бус төлбөр тооцоог дэмжих зорилгоор цахим мөнгө төлбөрийн карт зэрэг төгрөгийг орлох төлбөр тооцооны хэрэгслээр гүйцэтгэх нөхцөл журмыг тусган цаашид зах зээлд нэвтрүүлэх шинэ үйлчилгээ хэрэгслийг хөгжүүлэх аюулгүй байдлыг нь хангах зохицуулалтыг хуульчлахаар тусгалаа. Ингэснээр төлбөр тооцоо гүйцэтгэхэд үүсэж болзошгүй эрсдэл буурч хэрэглэгчдийн итгэл нэмэгдэн найдвартай аюулгүй байдал хангагдана гэж үзэж байгаа болно. Нөгөөтэйгүүр үндэсний төлбөрийн системийн үйл ажиллагаанд тавих хяналтыг төв банкнаас хэрэгжүүлэхээр хуулийн төсөлд тусгалаа. Хуулийн төсөлтэй холбогдуулан дараах хуульд нэмэлт, өөрчлөлт оруулах хуулийн төслийг хамтад нь боловсруулан өргөн мэдүүлсэн болно. 

Үүнд: 

1.Төв банкны тухай хуульд нэмэлт, өөрчлөлт оруулах тухай, 

2.Банкны тухай хуульд нэмэлт, өөрчлөлт оруулах тухай,

3.Банкны эрх бүхий этгээдийн мөнгөн хадгаламж, төлбөр тооцоо, зээлийн үйл ажиллагааны тухай нэмэлт, өөрчлөлт оруулах тухай,

4.Үнэт цаасны зах зээлийн тухай хуульд нэмэлт, өөрчлөлт оруулах тухай,

5.Зөрчлийн тухай хуульд нэмэлт, өөрчлөлт оруулах тухай,

6.Эрүүгийн хуульд нэмэлт, өөрчлөлт оруулах тухай хуулийн төсөл зэрэг болно. 

Улсын Их Хурлын дарга эрхэм гишүүд ээ хуулийн төслийг хэлэлцэн шийдвэрлэж өгөхийг хүсье. 

Анхаарал тавьсанд баярлалаа. 
М.Энхболд: -Чойжилсүрэн сайдад баярлалаа. Би зочин танилцуулъя. Улсын Их Хурлын гишүүн Цогзолмаагийн урилгаар Монголын хүүхдийн урлан бүтээх төвийн багш, ажилчид Улсын Их Хурлын үйл ажиллагаа, Төрийн ордонтой танилцаж байгаа юм байна. Та бүхэнд ажлын амжилт сайн сайхныг хүсэн ерөөе. 

Хуулийн төслийн үзэл баримтлалын талаар Эдийн засгийн байнгын хороо санал, дүгнэлт гаргасан. Санал, дүгнэлтийг Улсын Их Хурлын гишүүн Ундармаа танилцуулна. Ундармаа гишүүнийг индэрт урьж байна. 

Б.Ундармаа: -Улсын Их Хурлын дарга, эрхэм гишүүд ээ,

Монгол Улсын Засгийн газраас 2016 оны 12 дугаар сарын 28-ны өдөр Улсын Их Хуралд өргөн мэдүүлсэн Үндэсний төлбөрийн системийн тухай хуулийн төсөл болон холбогдох бусад хуулийн төслүүдийн үзэл баримтлалыг хэлэлцэх эсэх асуудлыг Эдийн засгийн байнгын хороо 2017 оны 02 дугаар сарын 03-ны өдрийн хуралдаанаар хэлэлцлээ. 

Дээрх хуулийн төсөл нь төлбөр хариуцагч, хүлээн авагчийн хоорондын төлбөр тооцоог төлбөрийн системээр дамжуулан гүйцэтгэх, системийн оператор, оролцогчийн хооронд үр дүнгийн тооцоолол хийх, түүнчлэн системийн үйл ажиллагаанд хяналт тавихтай холбогдсон харилцааг зохицуулах хууль, эрх зүйн шинэ орчныг бүрдүүлэхэд чиглэгдсэн байна. 

Хууль батлагдсанаар бэлэн мөнгө, төлбөрийн баримтаас гадна цахим мөнгө, төлбөрийн карт зэрэг төгрөгийг орлон төлбөр тооцоонд хэрэглэх  зөвшөөрлийг Монголбанкнаас олгох, хил дамнасан төлбөр тооцоо, мөнгөн гуйвуулга, хөдөлгөөнт банкны үйлчилгээ зэрэг үйл ажиллагааны цар хүрээг өргөтгөхийн зэрэгцээ зах зээлд нэвтэрч байгаа төлбөрийн үйлчилгээ, түүний хэлбэрүүдийн хөгжлийг дэмжих боломж бүрдэнэ гэж үзсэн байна. 
 
Байнгын хорооны хуралдаанд оролцсон гишүүдийн олонхийн саналаар  хуулийн төслийн үзэл баримтлалыг Улсын Их Хурлын чуулганы нэгдсэн хуралдаанаар хэлэлцүүлэх нь зүйтэй гэж үзлээ.


Улсын Их Хурлын эрхэм гишүүд ээ,


Үндэсний төлбөрийн системийн тухай хуулийн төсөл, Төв банк /Монголбанк/-ны тухай болон Банкны тухай хууль өөрчлөлт оруулах тухай, Эрүүгийн хууль /шинэчилсэн найруулга/, Үнэт цаасны зах зээлийн тухай хууль, Зөрчлийн тухай хуульд нэмэлт оруулах тухай, Банк, эрх бүхий хуулийн этгээдийн мөнгөн  хадгаламж, төлбөр тооцоо, зээлийн үйл ажиллагааны тухай хуульд нэмэлт, өөрчлөлт оруулах тухай хуулийн төслүүдийн үзэл баримтлалыг хэлэлцэх эсэх талаархи Эдийн засгийн байнгын хорооны санал, дүгнэлтийг хэлэлцэн шийдвэрлэж өгөхийг Tа бүхнээс хүсье.

Анхаарал тавьсанд баярлалаа.
М.Энхболд: -Ундармаа гишүүнд баярлалаа. Ажлын хэсгийг танилцуулъя. Сангийн сайд-Чойжилсүрэн, Монголбанкны Ерөнхийлөгч-Баяртсайхан, Санхүүгийн зохицуулах хорооны дэд дарга Баярсайхан, Монголбанкны төлбөр тооцоо бүртгэлийн газрын захирал Анар, Монголбанкны хууль, эрх зүйн газрын захирал, Санхүүгийн зохицуулах хорооны Хадгаламж зээлийн хоршооны газрын дарга Долгорсүрэн, Монголбанкны төлбөр тооцоо бүртгэлийн газрын төлбөр тооцоо зохицуулалтын хэлтсийн захирал-Амарсайхан, Монголбанкны Төлбөр тооцоо бүртгэлийн газрын төлбөрийн бодлого зохицуулалтын хэлтсийн ахлах мэргэжилтэн, Цолмонбаяр-Монголбанкны Хууль эрх зүйн газрын ахлах мэргэжилтэн Мөнх-Ундарга, Монголбанкны хууль эрх зүйн газрын мэргэжилтэн Нинжбадгар, Санхүүгийн зохицуулах хорооны референт Лхагвасүрэн нар хүрэлцэж ирсэн байна. 

Монголбанкны дэд ерөнхийлөгч Лхагвасүрэн ирсэн байна. Хууль санаачлагчийн илтгэл болон Байнгын хорооны дүгнэлтээс асуулттай гишүүд байна уу. Цогтбаатар гишүүнээр тасаллаа. Дамба-Очир гишүүн асуултаа асууя. 
Д.Дамба-Очир: -Би оруулж ирж байгаа асуудлыг энэ үндэсний төлбөрийн системийн асуудлыг бол дэмжиж байгаа юм. Гэхдээ би зүгээр Монголбанкны удирдлагууд ирсэн дээр нэг юм асуух гээд тодруулах гээд байгаа юм. Сүүлийн үед арилжааны банкуудад ерөөсөө Засгийн газрын бондыг 15, 16 хувийн хүүтэй аваад тэгээд үндсэндээ бол зээл гаргахгүй байна. Арилжааны банкууд бол аж ахуйн нэгжүүдэд зээл гаргаж байгаа юм огт байхгүй байна. Монголбанкны бодлогын хүүгээ буулгах ёстой юм болов уу. Яах ёстой юм. Дээрээс нь тэр өмнө Монголбанкны ерөнхийлөгч байсан Золжаргал гэдэг хүн дөрөвхөн банкинд суулгаж байгаад Засгийн газрын бондын хүү тогтоодог энэ тэр болгоод хаясан юм билээ. Хооронд нь авагдсан хойно нь энэ тэр зарлаад байдаг юм уу. Хүүг нь буулгадаг тийм юм байхгүй байна гэж ойлгоод байгаа юм. Дөрвөн том банк нь Засгийн газрын бондын хүүг, бондыг худалдаж авдаг. Авахдаа өндөр хүүгээр авдаг. Ямар ч эрсдэл байхгүй. Аж ахуйн нэгжүүдэд зээл өгөөд нөгөөдүүл нь төлнө төлөхгүй гээд бөөн проблем болно. Тийм учраас зүгээр Засгийн газрын бондыг худалдаж аваад сууж аваад байхаар хамаагүй эрсдэл багатай байгаад байгаа юм. Өнөөдрийн ийм хямралтай байгаа үед бол аягүй хэцүү байгаад байгаа юм. 

Тийм учраас энэ тал дээр нэг Монголбанк, Сангийн яамтайгаа яриад бас нэг зөв арга хэмжээнүүдийг цаашид авч байхгүй бол болохгүй юм байна гэж би зүгээр бодож байгаа юм. Тийм болохоор энэ дээр та бүхэн цаашдаа Засгийн газрын бонд арилжааны банкуудын зээлийн асуудал, зээлийн хүүгийн асуудал өнөөдрийн байж байгаа энэ зээл олгогдохгүй байгаа асуудлуудаар товчхон тайлбар өгөхгүй гэж би та бүхнээс гуйх гэсэн юм. Баярлалаа, өөр юм алга. 
М.Энхболд: -80 дугаар микрофон, Монголбанкны Ерөнхийлөгч хариулна. 
Н.Баяртсайхан: -Арилжааны банкуудын төлбөр түргэн гүйцэтгэх чадвар бол маш өндөр байгаа. Бид арилжааны банкуудтай байнга л холбоотой байна. 40 орчим хувьтай байгаа. Энэ бол арилжааны банкуудад чөлөөт эх үүсвэр бол хангалттай байгааг харуулж байгаа юм. Харамсалтай нь арилжааны банкуудаас бизнес эрхлэгчдэд зээл олгох хүсэл сонирхол бол маш бага байна. Тэр нь юутай холбоотой вэ гэвэл урьд нь олгосон зээлийн эргэн төлөлт хангалтгүй. Нийт олгосон зээлийн 8 орчим хувь бол чанаргүй зээл гэсэн ийм ангилалд ороод явж байгаа. Салбар салбараар нь аваад үзэх юм бол уул уурхайн салбар их барилгын салбарт олгосон зээлийн буцаан төлөлт бол маш муу байна. Эдийн засагт үүссэн ийм нөхцөл байдлаас шалтгаалаад арилжааны банкууд бизнес эрхлэгчдэд зээл олгохоо хумьж Засгийн газрын үнэт цаасыг худалдаж авах энэ зам уруу одоо нэлээд түлхүү хандаж байгааг бид бол анзаарч байна. 

Тийм учраас бид ер нь Сангийн яам, Монголбанкны явуулж байгаа бодлого бол бизнес эрхлэгчдээ дэмжих үндэсний үйлдвэрлэлээ дэмжих нь зүйтэй гэсэн ийм бодлогыг бид бол баримталж байна. Энэ хүрээнд бид Монголбанкны бодлогын хүүг 12 дугаар сард нэг функтээр буулгасан байгаа. Бид Монголбанкны мөнгөний бодлогын зөвлөлийг гурван сар тутамд хуралдуулах ийм график төлөвлөгөө гарсан. Үүний дагуу энэ гуравдугаар сард хуралдаж мөнгөний бодлогын хүүг цаашид хэрхэх вэ гэдэг асуудлыг авч үзэхээр төлөвлөж байгаа. Мөнгөний бодлогын хүүтэй бас таны асууж байгаа асуулт, тавьж байгаа асуудал бол шууд холбоотой гэдгийг би ойлгож байна. 
М.Энхболд: -Баттөмөр гишүүн асуултаа асууя. 
Б.Баттөмөр: -Төлбөрийн энэ системтэй холбогдуулаад орж ирж байгаа энэ юу бол дэмжиж байна. Энэ бол бас олон улсын жишиг уруу алхаж байгаа алхам гэж үзэж байгаа. Үндэсний төлбөрийн системийн хуультай холбогдуулаад. Өргөн баригдсанаас хойш ингээд ерөнхийд нь үзээд олон улсын практик туршлагуудыг судлаад үзэхээр амжилттай хэрэгжүүлсэн улс орон байна. Бас тодорхой хэмжээний одоо тийм эрсдэлүүд гарсан туршлагууд бас байна л даа. Тэгэхээр бид нар энэ хууль дээр их анхаарах ёстой. Би гишүүддээ уриалж байна. Энийг их сайн анхаарч энэ эрх зүйн орчинг нь их зөв бүрдүүлээд зөв ажиллах юм бол бас их шинэ сайн ажлын эхлэл хийгдэж байна гэсэн ийм одоо санааг хэлэх гэж байна. Төлбөрийн системийн тасралтгүй ажиллагаа найдвартай ажиллагаа, үр ашигтай байх, нэгдмэл байх, эрсдэлийг удирдах, нууцлал аюулгүй байдлыг хамгаалах гээд энэ системүүдтэйгээ их уялдаж ингэж хийгдэх ийм шаардлагатай гэж ингэж үзэж байгаа юм. Тэгэхээр хуучин бид нар банкны системд төлбөр төлөгч банк, төлбөр авагч гурван субъектийн хооронд үйл ажиллагаа явагддаг байсан бол одоо энэ дунд нь бас төлбөрийн систем гэдэг юм ороод ирж байна л даа. 

Төлбөрийн систем дэд бүтэц программ хангамж систем ажиллуулагч төлбөрийн системийг хэрэглэгч, төлбөрийн үйлчилгээ үзүүлэгч төлбөрийн хэрэгсэл цахим мөнгө биет бус хэрэгсэл үр дүнгийн тооцоолол гээд асар их том том ийм ажлууд орж ирж байна л даа. Миний болгоомжлол бол юу вэ гэхээр энэ банкны хажууд бас нэг айхтар тийм их бүтэц гараад ирэх юм биш байгаа. Энэ яагаад болгоомжилж байна вэ гэхээр аливаа юм бол үнэгүй юм гэж бол байхгүй шүү дээ. Тэгэхээр энэ хийгдэж байгаа ажиллагаа маань мэдээж хураамж шимтгэл дээр суурилж ажиллана. Тэгэхээр энэ төлбөр авагч гэдэг юм уу, төлбөр төлөгч дээр ямар хэмжээний ачаалал ирэх вэ гэсэн энийг тооцож байгаа тооцоолол байна уу гэсэн нэг дэх асуудал байна. 


Хоёр дахь асуудал энэ хяналтын зөвлөл нь байгаа юм байна. Үндэсний төлбөрийн системийг зохион байгуулж хяналт тавих үүрэг нь Монголбанкинд байгаа юм байна. Монголбанк одоо шимтгэл авна гэж байгаа юм. Тэгэхээр энэ шимтгэл тойрсон асуудлыг мэдээж төлбөрийн системийг ажиллуулж байгаа хүмүүсээс одоо шимтгэлээ авна. Үүний тооцоолол гэж юм байна уу. Үндэсний төлбөрийн системийн зөвлөл гэж байгууллага байх юм байна. 

Монголбанкны ерөнхийлөгч томилох юм байна. Энэ орон тооных байх юм уу, орон тооных бус байх юм уу. Мэдээж энэ шимтгэлээсээ цалинжих байх гэж ингэж бодож байгаа юм. Энэ ямар байгаа юм тооцооллууд байна уу гэсэн ийм асуулт байгаа юм. Төлбөр гүйцэтгэгч оператор тэр аут сорсинг хийх гэрээт төлөөлөгчөөр дамжуулж ийм төлбөр тооцоо хийх гээд ийм шинэ шинэ зүйлүүд орж ирж байна л даа. Тэгэхээр энэ олон улсын практикийг та нар судалсан уу. Ямар практикууд байна. Үр дүнтэй хэрэгжсэн нь ямар практикууд байна. Одоо луйвар нэлээд байсан юм байна. Энийг дарсан юм байна. Ийм учраас энэ чиглэлээр хийсэн судалгаа байна уу гэсэн ийм асуулт байна. 


М.Энхболд: -Би зочин танилцуулъя. Улсын Их Хурлын гишүүн С.Батболдын урилгаар нийслэлийн Сүхбаатар дүүргийн иргэдийн төлөөлөл Улсын Их Хурлын үйл ажиллагаа, Төрийн ордонтой танилцаж байгаа юм байна. Та бүхэнд ажлын амжилт эрүүл энх, сайн сайхан бүхнийг хүсэн ерөөе. 81 дүгээр микрофон дэд ерөнхийлөгч Лхагвасүрэн хариулъя. 


Б.Лхагвасүрэн: -Гишүүний асуултад хариулъя. Тэгэхээр одоо өнөөдрийн санхүүгийн амьдралд явж байгаа манай энэ төлбөр тооцооны өнөөдрийн гүйлгээ энэ систем энэ тогтолцоо бол 1994 онд батлагдсан. Тэр банк эрх бүхий этгээдийн мөнгөн хадгаламж зээл төлбөр тооцооны тухай хуулиар ингээд зохицуулагдаж ирсэн. Тэгэхээр таны дурдсан тэр олон оролцогч байгаа юм. Төлбөрийн системийн карт гаргагч банк, хүлээн авагч банк оролцогч, шууд оролцогч, шууд бус оролцогч энэ бүх байгууллагууд бол өнөөдөр бол Монгол улсад байгаа юм. Тэгэхдээ өмнө нь гарсан энэ хуулиар энийг зохицуулж өгч чадаагүй учраас манай энэ шинэ хууль маань үндэсний төлбөр тооцооны шинэ хууль маань бүгдийг нь хуулинд зохицуулалтад оруулж өгч чадаж байгаа юм. Тэгэхээр бол би шинээр янз янзын дарамттай юм уу илүү дэд бүтцийн илүү олон илүүдэл байгууллагууд бол гарч ирэхгүй. Тэгэхээр бол одоо яг хуулийнхаа яг системд орж ирж байгаа юм. 


Таны асуусан шимтгэлтэй холбоотойгоор бол ийм олон хуулийн зохицуулалтаар орж ирж байгаа шинэ байгууллагууд байгаа ч гэсэн төлбөр тооцооны шимтгэл нэмэгдэхгүй. Энэ дээр илүү ачаалал, илүү харин буурах тал уруугаа орно. Илүү зохицуулалттай болж эхэлнэ. Дээр нь энэ шинэ хуулиараа төлбөр тооцоо маань тасралтгүй явах ёстой. Аюулгүй явах ёстой. Яг хэрэглэгчийн иргэдийн эрх ашигт нь илүү хүртээмжтэй үйлчлэх ёстой гэдэг утгаар нь энэ хууль гарч ирж байгаа учраас ямар нэг шимтгэлийн асуудал гарч ирэхгүй. Илүү хамгаалалттай болно. Илүү олон улсын түвшинд очно. Одоо өнөөдөр манай энэ цахим карт маань соронзон байгаа. Энийг нөгөө чиптэй илүү найдвартай технологи уруу нь шилжүүлж байгаа учраас тийм стандартыг нэвтрүүлэхээр доод хязгаар маягаар зааж өгч байгаа учраас энэ дээр бол асуудал гарахгүй. Одоо бол өнөөдрийн хуулиар бол энэ карттай холбоотой цахим гүйлгээтэй холбоотой үйлчилгээн дээр банкууд шимтгэлийнхээ хувь хэмжээг өөрөө тогтоож явж байгаа. 


Шинэ хуулиараа бол Монголбанкнаас дээд хязгаарыг нь тогтоож өгөх учраас үүнээс дээшээ нэмэгдэх тийм асуудал бол гарч ирэхгүй гэж бодож байна аа. 


Өөр та тэр үндэсний төлбөр тооцооны системийн зөвлөлийн талаар асуусан. Энэ зөвлөл маань бол одоо ажиллаж байгаа. Энэ бол орон тооны бус зөвлөл байгаа. Энэ дээр бол цалин ийм нэмэлт зардлын асуудал гарч ирэхгүй. Шинэ хуультай холбогдоод энэ зөвлөл маань өөрөө санхүүгийн тогтвортой байдлын зөвлөлийн хажууд ажиллахаар болж ирж байгаа. Илүү бас уялдаа холбоо хамтын ажиллагаа нь илүү ойртохоор ингэж зохицуулагдаж ирж байгаа. 


Бусад улсуудын туршлагыг ярих юм бол бид аль болохоор цахим мөнгөн дээрээ энэ төлбөрийн картууд дээрээ олон улсын стандартыг нэвтрүүлж байгаа учраас тэр мастер карт, виза карт ч гэдэг юм уу энэ олон улсын тэр түвшингээрээ гарч ирнэ. Дээр нь Монголбанк өөр дээрээ төгрөг гэдэг нэртэй, зөвхөн төгрөгөөр үйлчилгээ хийдэг картын шинэ цахим мөнгөний хэлбэрийг гаргаж ирж байгаа учраас илүү нэгдсэн байдалд орно.. тэгэхээр бол зөвхөн Улаанбаатар гэлгүйгээр орон нутагт байгаа банкны харилцагч нар ийм карттай болно. Энэ карт маань өөрөө бас төгрөгийн болон гадаад валютын давхар үйлчилгээг зэрэг үзүүлэх учраас одоо орон нутагт байгаа жишээ нь Баян-Өлгий аймагт байгаа харилцагч маань Улаанбаатарт ирэлгүйгээр шууд цаашаа хил даваад хилийн гадна худалдаа хийх юм бол тэр карт нь өөрөө ашиглагдах хэмжээнд бас очих юм. Ингэж дэвшилттэй шатанд гарч ирэх юм. 


М.Энхболд: -Цогтбаатар гишүүн асуултаа асууя. 


Д.Цогтбаатар: -Баярлалаа. Тэгэхээр үндэсний төлбөрийн системийг хөгжүүлнэ гэдэг бол үнэхээр чухал асуудал. Энэ утгаар нь бол би энэ хуулийн төслийг дэмжиж байгаа. Надад нэг ийм хоёр асуудал байна. Тэгэхээр энэ үндэсний төлбөрийн системийг хөгжүүлэхэд мэдээж хэрэг сая илтгэлүүд дээрээс харагдаж байна. Интернет орчинд бол энэ үйлчилгээг бол явуулна. Энэ дээр бол нэлээд тус дэм үзүүлэх юм гэж ойлгож байна. Ер нь энийг одоо ингээд хууль гарснаар үндэсний төлбөр тооцооны үйлчилгээ гарах зардал өөрөөр хэлбэл хир буух вэ.


Тийм тооцоолол байгаа юу. Монголын бизнес орчинд эргээд үзүүлэх нөлөө нь мөнгөн дүнгээрээ яаж тооцогдож байгаа вэ. Худалдаа хир эрчимжих вэ, яаж өснө гэж та нар тооцоолол гаргасан бэ. Нөгөө талаасаа миний бас нэг ойлгож байгаа энэ дээр нэлээд баярлаж байгаа зүйл юу вэ гэхээр интернет худалдаа гэдгийг хөгжүүлэхэд энэ бол хамгийн суурь нөхцөл. Ийм нөхцөлүүд ярихгүйгээр манайхан интернет худалдаа гоё аягүй том бизнес гээд бүгдээрээ яриад байдаг. Энэ суурь нөхцөл байхгүй байхад хэчнээн гоё байгаад тэр технологийн ололтыг бид нар бүрэн дүүрэн ашиглаж чадахгүй байгаа. Тэгэхээр энэ дээр ахиц гаргана гэж ойлгож байгаа. Тэгэхээр энэ дээр ямар хэмжээний дэмжлэг тус болж очих бол. Энийг бас нэг хариулж өгөөч. 


Нөгөө талаасаа би юу харж байна вэ гэхээр одоо энийг хэрэгжүүлээд явахад ялангуяа энэ интернетээр төлбөр тооцоо хийхэд нэг хүндрэл байгаа. Хэчнээн та нар энийг нэвтрүүллээ ч гэсэн Монголын интернет орчны хурд маш удаан байгаа. Одоо аливаа нэгэн хэрэглэгч интернетээр худалдаа хийе гэхэд бид нар сэтгэлийн хөөрлөөр л гоё гэж яриад болохоос биш өнөөдрийн Монголын интернет орчны бодит хэрэглээ бол мэдээлэл авч сонин унших хэмжээний л хурдтай байгаа юм. Түүнээс худалдаа төлбөр тооцоо хийе гэхэд бол нээрээ дэндүү удаан хүлээлттэй. Энэ бол нэлээд том саад болно. Та нар тэгэхээр энэ дээр хэчнээн давшингуй, дэвшингүй технологи оруулж ирлээ ч гэсэн энэ интернет үйлчилгээний хурд өөрөө хир та нарт саад болох бол. Ийм асуултууд байна энд хариулж өгөөч. 


М.Энхболд: -Хариулъя дэд ерөнхийлөгч Лхагвасүрэн хариулна.


Б.Лхагвасүрэн: -Цогтбаатар гишүүний асуултад хариулъя. Тэгэхээр энэ шинэ хууль гарч ирснээрээ нэлээд олон шууд бус оролцогч нар энэ хуулийн зохицуулалтаар энэ төлбөр тооцооны үйл ажиллагаанд оролцох юм байгаа юм. Энд бол өнөөдөр төв банк, арилжааны банкууд банк бус санхүүгийн байгууллага тэр төлбөр тооцоог хийж байгаа шилэн кабелийн үйлчилгээ үзүүлдэг компаниуд байдаг бол одоо энэ дээр интернетийн шинэ орчин бас бий болно. Интернетийн шинэ үйлчилгээ үзүүлдэг компаниудын төлбөр тооцоонд бас давхар орж ирэх юм. Өнөөдөр хийгдэж байгаа манай төлбөр тооцоо маань голдуу шилэн кабелаар явж байгаа. Тэгэхээр одоо энэ техник, технологийн шинэчлэлээр интернетийн буюу шилэн кабелгүйгээр вайлес утасгүй интернетийн зарчмаар энэ төлбөр тооцоо маань хийгдэж эхлэх учраас бас энэ маань өөрөө ингээд дэвшил болж гарч ирэх юм байгаа юм. Таны асуусан интернет худалдаатай холбоотой зүйлээр бол одоо мастер виза картаар бол гаднаас худалдаа хийх бол ард иргэд бол банкны харилцагч нар бол хийж байгаа. 


Монголын гар урлал хийдэг ч юм уу ийм улсууд өөрийнхөө барааг интернетээр зарах болохоор эргээд зарж болдоггүй. Энэ нь бол нөгөө интернетийн худалдаа үйлчилгээ үзүүлэх тийм үйлчилгээний компани юм уу тийм үйлчилгээ үзүүлдэг байгууллага байхгүй учраас ийм юм болдог. Энэ төлбөр тооцооны маань систем шинэчлэгдээд төгрөгийн маань карт өөрөө тэр олон улсын виза юм уу … хамтраад гараад ирэх юм бол зөрөөд мастер визагийнхаа сүлжээгээр дамжаад ийм интернет худалдаанд Монголоосоо экспортын чиглэлээр хийгдэх энэ боломж нь бас нээгдэж өгөх юм. Энэ дээр төв банк өөрөө түлхүү оролцож ажиллана гэдгээрээ хуулин дээр бас зохицуулж өгсөн байгаа. Төв банк маань бас төлбөр тооцоонд оролцогч гэдгээр бас орж явж байгаа. 


М.Энхболд: -Гишүүд асуулт асууж, хариулт авч дууслаа. Үг хэлэх гишүүн байна уу. Үг хэлэх гишүүд байхгүй байна. Одоо Үндэсний төлбөрийн системийн тухай хуулийн төслийн үзэл баримтлалыг хэлэлцэх нь зүйтэй гэсэн саналын томьёоллоор санал хураалт явуулъя. Санал хураалт гишүүд ээ. Санал хураалтад  54 гишүүн оролцож, 79.6 хувийн саналаар санал дэмжигдлээ. 


Хуулийн төслийн үзэл баримтлалыг хэлэлцэх нь зүйтэй гэж гишүүдийн олонх нь үзсэн тул үндэсний төлбөрийн системийн тухай хуулийн төсөл болон хамт өргөн мэдүүлсэн Төвбанкны тухай хуульд өөрчлөлт оруулах тухай, Банкны тухай хуульд өөрчлөлт оруулах тухай, Эрүүгийн хууль /шинэчилсэн найруулга/-д нэмэлт оруулах тухай, Үнэт цаасны зах зээлийн тухай хуульд нэмэлт оруулах тухай, Банк, эрх бүхий хуулийн этгээдийн мөнгөн хадгаламж, төлбөр тооцоо, зээлийн үйл ажиллагааны тухай хуульд нэмэлт, өөрчлөлт оруулах тухай, Зөрчлийн тухай хуульд нэмэлт оруулах тухай хуулийн төслийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүллээ. 


Төрсөн өдрийн мэндчилгээ байна. Мэндчилгээ дэвшүүлье. 2 сарын 2-ны өдөр Улсын Их Хурлын гишүүн Батсүхийн Саранчимэг, 2 сарын 4-ний өдөр Улсын Их Хурлын гишүүн Шатарбалын Раднаасэд нарын төрсөн өдөр болж байгаа юм байна. Хоёр төрсөн өдөр нь тохиож байгаа гишүүндээ төрсөн өдрийн мэнд хүргэе. Эрүүл энх сайн сайхныг хүсэн ерөөе. 


Дараагийн асуудалд оръё. Авто замын тухай хуулийн шинэчилсэн найруулгын төслийн үзэл баримтлалыг хэлэлцэх асуудалд оръё.


Хууль санаачлагчийн илтгэлийг Зам, тээврийн хөгжлийн сайд Ганбат танилцуулна. 


Д.Ганбат: -Улсын Их Хурлын дарга эрхэм гишүүд ээ, Монгол Улсын Их Хурлын 2009 оны 38 дугаар тогтоолоор баталсан Монгол Улсын хууль тогтоомжийг 2012 он хүртэл боловсронгуй болгох үндсэн чиглэлд авто замын тухай хуульд нэмэлт, өөрчлөлт оруулах тухай хуулийн төслийг боловсруулахаар мөн 2010 оны 36 дугаар тогтоолоор баталсан шинэ бүтээн байгуулалт дунд хугацааны зорилтот хөтөлбөрийн хоёрдугаар хавсралтад авто замын тухай хуулийг шинэчлэн найруулахаар тус тус тусгасан. Авто замын тухай хууль нь 1998  оны 1 дүгээр сарын 2-ны өдөр батлагдсан бөгөөд батлагдсанаас хойших хугацаанд нийт 10 удаа нэмэлт, өөрчлөлт орсон байдаг ба эдгээр нэмэлт, өөрчлөлтүүд нь бусад хууль тогтоомжид нийцүүлэх зорилгоор хийгдэж байсан. Улс орны эдийн засаг нийгмийн хөгжилд авто тээврийн салбарын  гүйцэтгэх үүрэг роль улам бүр өсөн нэмэгдэхийн хирээр авто замын сүлжээг өргөтгөх шаардлага чухал ач холбогдолтой болж байна. 1998 онд батлагдсан авто замын тухай хуулийг эдийн засаг нийгмийн хөгжийн өнөөгийн байдал цаашдын чиг хандлагад нийцүүлэн шинэчлэн найруулах зайлшгүй шаардлагыг үндэслэн хуулийн төслийг боловсруулж Засгийн газрын хуралдаанаар хэлэлцүүлэн Улсын Их Хуралд өргөн мэдүүлэхээр шийдвэрлэсэн билээ. 


Улсын Их Хурлын дарга эрхэм гишүүд ээ, Авто замын тухай хуулийн шинэчилсэн найруулгын төслийг хэлэлцэн шийдвэрлэж өгнө үү. 


Анхаарал тавьсанд баярлалаа. 


М.Энхболд: -Ганбат сайдад баярлалаа. Хуулийн төслийн үзэл баримтлалын талаар Эдийн засгийн байнгын хорооны санал, дүгнэлт гаргасан. Санал, дүгнэлтийг Улсын Их Хурлын гишүүн Дамба-Очир танилцуулна. Дамба-Очир гишүүнийг индэрт урьж байна. 


Д.Дамба-Очир: -Улсын Их Хурлын дарга эрхэм гишүүд ээ, 


Монгол Улсын Засгийн газраас 2016 оны 12 сарын 28-ны өдөр Улсын Их Хуралд өргөн мэдүүлсэн Авто замын тухай хуулийн шинэчилсэн найруулгын төслийн үзэл баримтлал болон холбогдох бусад хуулийн төслүүдийн хэлэлцэх эсэх асуудлыг Эдийн засгийн байнгын хороо 2017 оны 2 сарын 3-ны өдрийн хуралдаанаар хэлэлцлээ. Авто замын тухай хууль нь 1998 онд батлагдан өнөөг хүртэл 10 гаруй өөрчлөлт оруулж мөрдөж байгаа бөгөөд сүүлийн жилүүдэд улс орны нийгэм эдийн засгийн байдал өөрчлөгдөж Авто замын ашиглалт нэмэгдэж өмнөх жилүүдээс ачаа тээврийн эргэлт 65 орчим хувь, зорчигч тээвэр 98 хувьд хүрч өссөн нь өнөөгийн мөрдөж байгаа авто замын хуулиар уг салбарын тулгамдаад байгаа асуудлуудыг зохицуулахад учир дутагдалтай гэж үзэж шинэчлэн боловсруулжээ. Уг хууль батлагдсанаар авто замын засвар арчлалтын ажлын чанар технологи сайжирч иргэд авто замаар аюулгүй тав тухтай зорчих нөхцөл бүрдэх бөгөөд тээврийн хэрэгслийн ашиглалтын зардал зорчих хугацаа багасаж байна. Зам ашиглагчид авто замын салбараас бодит хэмнэлтийг хүртэх боломжтой болох юм. Түүнчлэн авто замын сүлжээг хөгжүүлснээр зам дагасан бүс нутгийн хөгжил хурдсаж тухайн орон нутгийн хүн амд хүрэх нийгмийн үйлчилгээний хангамж хүртээмж нэмэгдэж уул уурхайн хөгжих нөхцөл бүрдэж байгаль орчин хөрс бэлчээрийн доройтол тоосжилт буурах зэрэг нийгэм эдийн засгийн экологийн эерэг үр дүнгүүд бий болно гэж төсөл санаачлагч үзсэн байна. 


Хуулийн төслийг хэлэлцэх явцад Улсын Их Хурлын гишүүн Хүрэлбаатар замын тэмдэг, тэмдэглэгээнээс эхлээд шинэ стандарт, шинэ технологи нэвтрүүлэх өндөр чанартай зам барих хөдөлгөөний хурдыг нэмэгдүүлэх түгжрэлийг багасгах эдийн засагт үр ашигтай байх зохицуулалтуудыг тусгах, ажлын хэсэг байгуулж ажиллах нь зүйтэй гэсэн саналыг гаргасан болно. 


Байнгын хорооны хуралдаанд оролцсон гишүүдийн олонх дээрх хуулийн төслүүдийн үзэл баримтлалыг Улсын Их Хурлын нэгдсэн хуралдаанд оруулж хэлэлцүүлэх нь зүйтэй гэж үзсэн болно. 


Улсын Их Хурлын эрхэм гишүүд ээ, 


Авто замын тухай хуулийн шинэчилсэн найруулгын үзэл баримтлал болон Хууль хүчингүй болсонд тооцох тухай, Барилгын хуульд өөрчлөлт оруулах тухай, Газрын тухай хуульд нэмэлт, өөрчлөлт оруулах тухай, Аж ахуйн үйл ажиллагааны хуульд нэмэлт, өөрчлөлт оруулах тухай, Зөвшөөрлийн тухай хуульд нэмэлт, өөрчлөлт оруулах хуулийн төслүүдийг хэлэлцэх эсэх талаар Эдийн засгийн байнгын хорооны дүгнэлтийг хэлэлцэж шийдвэрлэж өгөхийг хүсье. 

М.Энхболд: -Дамба-Очир гишүүнд баярлалаа. Ажлын хэсэг танилцуулъя. Зам, тээврийн хөгжлийн сайд Ганбат, Зам, тээврийн хөгжлийн яамны бодлого, төлөвлөлтийн газрын дарга Мэргэн, Зам, тээвэр хөгжлийн газрын захирал Буд, Зам, тээвэр хөгжлийн яамны Авто замын бодлогын хэрэгжилтийг зохицуулах газрын ахлах мэргэжилтэн Оюундэлгэр, Зам, тээврийн хөгжлийн яамны Хуулийн хэлтсийн ахлах мэргэжилтэн Нямдулам, Монголын авто замчдын холбооны тэргүүлэгч зөвлөх эдийн засагч Энхтөр нарын ажлын хэсэг хүрэлцэж ирсэн байна. 


Хууль санаачлагчийн илтгэл болон Байнгын хорооны дүгнэлтээс асуулттай гишүүд байна уу. Сумъяабазар гишүүнээр тасаллаа. Гарамжав гишүүн асуултаа асууя. 


Ц.Гарамжав: -Манай Улсын гол асуудал бол замын чанарын асуудал байдаг л даа. Тэгэхээр олон жил бид нар өнөөдөр зам бариад асбалтон хучилттай зам бариад олон жил болж байна. Тэгэхээр энэ асбалтон хучилттай зам маань Монгол орны энэ эрс тэс уур амьсгалтай нөхцөлд энэ континентал цаг ууртай хэт хүйтэрдэг хэт халдаг ийм уур амьсгалтай нөхцөлд замын стандарт бол тохирохгүй байгаа гэдэг нь ойлгомжтой байгаа. Тэгээд энэ асбалтон хучилттай замыг хийгээд нягтруулалтын хоёр гурван үеийн стандарттай явж байх ёстой байх. Тэгэхээр нь бид нар одоо сүлийн үеийн гааль олон улсын Европын стандартуудыг хир нутагшуулж Монголын стандарт ямар болгож хэрэгжүүлэх гэж байна вэ. Энэ замын хучилтын асуудал нэгэнт болохгүй нь олон жилийн туршлагаар харагдаад байгаа юм чинь бид нар цаашдаа энэ замыг одоо хэрхэн дэлхийн стандартад хүргэх вэ. Ямар хучилт ямар арга технологи ямар стандартыг баривал Монгол Улсын цаг уурт илүү тохиромжтой байна вэ гэдгийг асуумаар байна. Тэгээд энэ зам барих стандартаа бид нар туршсан туршилтын ажлууд хийгдэж байна уу. Одоо би бас нэг сураг дуулж байгаа юм. Японы Жайка төслөөр Монгол Улсад бас энэ битонон хучилттай замын ажлыг туршиж эхлэх гэж байна. Шинэ стандартын дагуу гэж. Энэ одоо хамтын ажиллагаан дээр хийгдэх ажлууд энэ жил эхлэх үү. Энэ асуудалд хариу авъя. 


М.Энхболд: -Сайд хариулах уу. Ганбат сайд хариулъя. Ганбат сайдын микрофоныг өгье. 


Д.Ганбат: -Гарамжав гишүүний асуултад хариулъя. Тэгэхээр манай энэ авто замын чанарыг сайжруулах тал дээр бол онцгой анхаарч ажиллаж байна. Тухайлах юм бол одоо замын стандартыг бид нар шинэчлэх энэ ажлуудыг дэс дараатайгаар хийж байна. Ер нь бол замын чанарыг сайжруулснаар зам арчилгааны урсгал зардлууд хэмнэгдэх ийм бүрэн боломж байгаа. Тийм учраас замын стандартуудаа шинэчлэх дэвшилтэд технологи стандартуудыг нутагшуулах талаар бид нар дэс дараатай ажлуудыг хийж байна. Ер нь бол энэ цемент битон хучилттай авто замыг ер нь өргөн хүрээтэй барих юм бол жил бүрийн зам арчилгааны зардлыг бид нар бас үлэмж хэмнэх. 


Хоёрдугаарт авто замын эдэлгээ уртасгах ийм бүрэн боломж байгаа учраас эд нар эхний ээлжинд Улаанбаатар, Дарханы чиглэлийн авто замыг шинэчлэхдээ битон хучилттай замаар барих энэ судалгааны ажлыг хийгээд энэ үндэсний цементийн үйлдвэрүүд болон авто замын компаниудын хэлэлцүүлэг дээр хийгээд явсан байгаа. Өнөөдөр манайд ийм туршлага байна уу гэвэл байна. Сонсголонгийн авто замыг бол нэг хэсэг замыг бол битонон хучилттай их даацын зам барьсан. Мөн Нарийн Сухайтаас Шивээ хүрэн хүртэлх 45 км битон хучилттай их даацын замыг бол барьсан. Ийм туршлагууд бол бий. Мөн Хөшөөтийн уурхайгаас Булганы замыг бол мөн их даацын битон цемент хучилттай ийм замаар бол барьсан ийм туршлага бол байгаа. 


Өнөөдөр бид бол энэ авто замыг бол замыг хамгийн гол нь чанарыг сайжруулахын тулд бол захиалагчийн хяналтыг сайруулах энэ талын асуудлуудыг хуулинд бол тусгасан байгаа. 


М.Энхболд: -Баделхан гишүүн асуултаа тавья. 


Х.Баделхан: -Баярлалаа. Хуулийн төслийг бол дэмжиж байгаа. Ер нь хэлэлцэх шаардлага бол зайлшгүй гарч байгаа.  Анхны авто замын  тухай хуулийг батлаад 20-иод жил болсон байна. Энэ 20 жилийн хугацаанд бол нийгэм бүхэлдээ өөрчлөгдсөн. Тийм учраас Авто замын тухай хуулийг бол шинэчлэн өөрчлөх шаардлагатай гэж үзэж байгаа. Өнгөрсөн Их Хурлын хугацаанд бас өргөн баригдсан байна. Тэгээд хэлэлцээгүй хоцорсон. Тийм учраас Намрын чуулганаар батлах нь зүйтэй болов уу гэсэн ийм саналтай байгаа. Анхны авто замын хуулийг баталсан үед бол замыг ангилаад зарим замуудын санхүүжилтийн асуудлыг бол бүрэн шийдсэн. Орон нутгийн зам, улсын чанартай зам, олон улсын чанартай зам гэж ангилаад. Орон нутгийн зам бол орон нутагт явж байгаа тээврийн хэрэгслийн орлогоосоо татвараасаа мөрдөөд ингээд хөрөнгийн эх үүсвэр бол бүрэн шийдэгдсэн юм байгаа юм. Гэтэл улсын чанартай авто замын хөрөнгийн эх үүсвэр бол шийдэгдээгүй ээ. Энэ бол улсын төсвийн орлоготой хамааралтай. Төсвийн орлого нэмэгдсэн үед бол засварын хөрөнгө нэмэгдээд орлого хомс үед бол тэр улсын чанартай замын засвар арчлалтын хөрөнгө байхгүй, замын чанар муудах явдал гарч байгаа. Тийм учраас миний асуух асуулт бол энэ удаа бол энэ хуулийн төсөлд замыг таван ангиллаар ангилахаар бас оруулж байгаа юм байна.  Энийг дэмжиж байгаа. 


Тусгай зориулалтын зам гэж замын төрөл бий болж байгаа юм байна. Нийслэл хотын зам гэсэн замын бас төрөл бий болж байгаа юм байна. Энийг бол дэмжиж байгаа. Гэхдээ улсын чанартай замын санхүүжилтийн эх үүсвэрийг тодорхой болгох шаардлагатай байна. Тухайлбал Монгол мал хөтөлбөрийн хүрээнд бол улсын төсвийн зарлагын 2 хувийг одоо мал аж ахуйд зарцуулна гэж шийдсэн. Үүний адил улсын чанартай замын хөрөнгийн эх үүсвэрийг тодорхой болгох шийдэх шаардлагатай байгаа юм байна л даа. Тэгэхээр яг энэ хуулийн төсөл бол яг ямар үндэслэлээр орж ирсэн энийг шийдвэрлэх боломж байна уу, үгүй юу асуумаар байна. Баярлалаа. 


М.Энхболд: -Ганбат сайд хариулъя. 


Д.Ганбат: -Баделхан гишүүний асуултад хариулъя. Тэгэхээр энэ улсын чанартай авто замыг ер нь санхүүжүүлэхдээ бол бид арилжааны зээл буюу өндөр хувийн хүүтэй улсын төсвөөр санхүүжүүлэх боломж бол өнөөгийн манай эдийн засгийн нөхцөл байдалтай уялдаад бол боломжгүй байгаа. Тийм учраас бид бүхэн улсын эдийн засгийн энэ хүндрэлтэй нөхцөл байдалтай уялдуулаад улсын төсөвт ямар нэгэн дарамт шахалт үзүүлэхгүйгээр энэ замуудыг барих нь бол зүйтэй байж байгаа юм. Тэгэхээр энэ замын чанартай бол мэдээж хэрэг энэ төсөв хөрөнгө бол шууд холбоотой байгаа. Тийм учраас бид нар энэ замын чанарыг сайжруулахын тулд энэ стандартуудаа сайжруулах тэгээд захиалагчийн хяналтын тогтолцоог сайжруулах ийм асуудлыг бол энэ хуулинд бол тусгалаа олсон байж байгаа. 


М.Энхболд: -Батнасан гишүүн асуултаа асууя. 


О.Батнасан: -Баярлалаа. Хуулийн төсөлтэй танилцлаа. Хуулийн нэр томьёоны ойлголт гэсэн тийм тодорхойлолт байна л даа. Монгол Улсын газар нутаг дээр Монгол Улсын уул уурхайн лицензийг эзэмшдэг гаднын компани 300 км зам тавьдаг. Энэ хэний зам бэ. Ямар нэр томьёогоор орж ирсэн бэ гэсэн ийм асуулт байна. Таван жилийн өмнө Гаалийн ерөнхий газрын дэд дарга дээр очоод 320 км-ийн транс замд танайх хяналт тавьдаг юм байна гэсэн. Энэ манай зам гээд тэгсэн. Тавьсан компани нь болохоор Хятадын хөрөнгө оруулалттай компани юм байгаа юм. Энэ манай зам гээд ингээд асуудлыг ярьдаг. Уг нь газар түүнээс үл салгаж болох гээд л тэр үл хөдлөх хөрөнгө дээр байдаг л даа. Энэ томьёололд чинь хир нийцэж байгаа юм бэ гэсэн ийм асуулт байна. Хуулийн төслийн 16.3-ыг сайн хараарай. Тусгай зориулалтын авто замыг эзэмшигч нь тэр замыг өмчилж болно гэж байгаа юм. Газрыг нь бас өмчлөх юм уу. Авто замыг эзэмшигч нь яах вэ тэр зам тавьсан гадаадын хөрөнгө оруулалттай компани байж болно. Газар дээр замыг тавьдаг. Энэ хэний өмч вэ. Монгол Улсын Үндсэн хуулийн чинь үзэл баримтлал энэ хуулийн төсөл дээр чинь зөрчилдөөд байгаа юм биш үү гэсэн ийм хоёр асуудал байна баярлалаа. 


М.Энхболд: -Би зочин танилцуулъя. Удирдлагын академийн төрийн алба удирдлагын сургуулийн сонсогчид Улсын Их Хурлын үйл ажиллагаа төрийн ордонтой танилцаж байгаа юм байна. Та бүхэнд ажлын амжилт сайн сайхныг хүсэн ерөөе. Ганбат сайд Батнасан гишүүний асуултад хариулъя. 


Д.Ганбат: -Би энэ Батнасан гишүүний асуултад Авто замын бодлогын хэрэгжилтийг зохицуулах газрын ахлах мэргэжилтнээр хариулт өгүүлье. 


М.Энхболд: -Хоёрдугаар индрийн микрофоныг өгье. 


Б.Оюундэлгэр: -Сайн байцгаана уу? Та бүхний энэ өдрийн амгаланг айлтгая. Гишүүний асуусан асуултад хариулъя. Нэр томьёоны тодорхойлолтод ерөнхийдөө Авто замын тухай хуулинд тусгагдсан бүхий л шинээр асуудлыг тусгасан байгаа. Хөшөөтийн замын хувьд бол улсын чанартай замын сүлжээнд хамрагддаг байгаа. 16.3 -д тусгагдсанчлан тусгай замын зориулалттай авто замын өмчлөгч нь ер нь улс болон орон нутгийн чанартай олон улсын чанартай тусгай зориулалтын авто зам төрийн өмч байна гэж байгаа. Тусгай журмаар концесс эзэмшигчдэд өмчлүүлж болно гэж заасан байгаа тодорхой хугацаагаар, тодорхой нөхцөлтэйгөөр. 


Газрын асуудал бол тусдаа. Авто зам маань бол төрийн өмч. Газрыг бол Газрын тухай хуулиар, тусгай хуулиар зохицуулна. 


М.Энхболд: -Хариулж байна уу, дууссан уу. Батнасан гишүүн тодруулъя. 


О.Батнасан: -Энэ тусгай зориулалтын авто зам гэдгээ та нар гаднын хөрөнгө оруулалтаар тавьсан замыг л хэлээд байгаа юм уу. Энэ нэр томьёон дээрээ оруулж өг. Наадах чинь зөрчил гардаг юм. Тэгээд би ч өмчилнө, тэр ч өмчилнө гээд ингээд хоорондоо ярьдаг. Одоо наадах чинь ингэдэг 320 км ганцхан Ховдын замыг би яриад байгаа юм биш. Одоо тэр орон нутгийн иргэд хэл уруу явлаа гэхэд ямар замаар явах юм бэ. Явуулахгүй эд нар. Яагаад гэхээр миний өмч гээд. 16.3 дээр чинь тодорхой заагаад өгсөн байна. Тусгай зориулалтын авто замын хөрөнгө оруулагч нь төрийн захиргааны төв байгууллагатай байгуулсан гэрээний үндсэн дээр өмчилж болно гээд. Өмчилнө гэдэг үг чинь өөрөө Үндсэн хуулинд заасан тусгай үйл ажиллагаа байдаг юм. Дурын компани орж ирээд өмчлөөд байдаггүй юм. Ийм завхрал гаргахаа та нарыг болиоч ээ л гэж хэлмээр байна. 


М.Энхболд: -Чинзориг гишүүн асуултаа асууя. 


С.Чинзориг: -Ганбат сайдаас гурав дөрвөн асуулт байгаа юм. Нэгдэх асуудал нь манайд энэ замын одоо насжилт гэсэн ойлголтууд байгаа байх Ганбат сайдаа. Энэ маань яг энэ стандартаараа барьж байна уу, үгүй юу. Яагаад ингэж асууж байна вэ гэхээр замын эвдрэл бол маш амархан богино хугацаанд шинэ зам тавих юм. Дороон тэгээд л эвдрэл үүсдэг. Үүнээс чинь болоод иргэд манай иргэд бол үндсэндээ бартаат замын уралдаанд орж байгаа юм шиг л нүхийг тойрох гэж маш хүндрэлтэй гардаг шүү дээ. Үүнээсээ болоод амь насаа алдах, машин тэргээ эвдэх одоо амь нас болоод санхүүгээр хохирох ийм асуудал гараад байх юм. Манайд одоо замын насжилт гэсэн ойлголт байна уу. Байнгуут тэр маань яг тэр стандартынхаа дагуу тэрийгээ барьж чадаж байна уу, үгүй юу. Ер нь замын эвдрэл их гардаг гэдэг маань стандарт, технологитойгоо холбоотой юу. Та цаашдаа яаж өөрчлөлт оруулах юм бэ гэсэн нэг асуудал. 


Хоёр дахь асуудал нь хуулинд тэр замын баталгаат хугацаа гээд нэг жил байгаа юм байна. Энэ нь хэтэрхий их богино юм биш үү. Тэр замынхаа насжилттай уялдуулаад  бас жаахан баталгаат нэг жил хугацааг жаахан одоо сунгах, гурван жил болгох, таван жил болгох тийм боломж байхуу. Зам барьсан компаниудын хариуцлагыг сайжруулахтай холбоотойгоор энэ бас нэлээд уялдах ёстой юм биш үү гэсэн тийм нэг асуулт байгаа юм. Энэ дээр та ямар бодолтой байна. 


Хоёр дахь асуудал нь замын өртөг ер нь яах вэ янз янз байх. Гэхдээ бас ер нь замын дундаж өртөг гэсэн тийм ойлголт байх уу, үгүй юу. Манай иргэдийн дунд ялангуяа сая 2012-2016 онд засаг барьсан... Засгийн газар маш их мөнгөтэй байсан. Бондын мөнгөөр туйлсан. Маш их зам барьсан. Замын өртгийг гурав дахин нэмэгдүүлсэн энэ тэр гээд иргэдийн дунд таамаг төдий тэгээд тийм хардлага сэрдлэг төрүүлсэн яриа маш их явдаг. Замын дундаж өртөг ямар байгаа юм бэ? Ялангуяа тэр саяын дөрвөн жилд зам барьсан өртөг тэгж гурав дахин хоёр дахин нэмэгдсэн юм уу, үгүй юу. Тэр бондын мөнгөөр хэчнээн км зам барьсан юм бэ. Тэрний өртөг нь тийм өмнөх өртгөөсөө хэд дахин нэмэгдсэн юм бэ. Тийм тодорхой тоо баримтаа та бас хэлэх тийм боломж байна уу. Төгсгөлд нь энэ онд ерөнхийдөө тэр концессоор зам барих асуудал 2017 онд хир явах вэ. Ер нь зам барихдаа бид нар барих ашиглах шилжүүлэх гэсэн одоо ийм л нөхцөлөөр явъя гэж бол үндсэндээ Их Хурал дээр бол яриад байгаа. Үүнтэй танай яам одоо санал нийлж байгаа юу гэсэн. 


Энэ онд хир зам барих вэ? Өвөрхангай аймгийн Хужирт сумаас аялал жуулчлалын  маршрутад орсон зам байгаа юм. Хужирт сумаас Бат-Өлзий сум орох мөн Төвхөн хийд орох гээд. Энэ бол одоо аялал жуулчлалын маршрутад орсон зам. Энэ замыг энэ онд концессоор эхлүүлэх тийм боломж байна уу, үгүй юу. Энэ дээр танай яам ямар байр суурьтай байгаа вэ гэсэн ийм хэдэн асуулт байна. 


М.Энхболд: -Ганбат сайд хариулъя. 


Д.Ганбат: -Чизориг гишүүний асуултад хариулъя. Тэгэхээр замын насжилтын асуудалд бол үнэхээр хүмүүсийн сэтгэлийн эмзэглүүлсэн ийм асуудал байж байгаа. Үүнээс чинь насжилт богинотой чанаргүй зам барьснаас болоод осол аваар гарах асуудал бол ерөөсөө буурахгүй байгаа. Тэгэхээр бол насжилт дээр бол ерөөсөө стандарт болон чанарын асуудал бол яалт ч үгүй холбогдож байгаа. Тэгэхээр яах вэ хуулийн дээр одоо замын баталгаат хугацааг бол нэг жил гэж заасан байгаа. Тэгээд сая Байнгын хороон дээр бол гишүүд энийг нэмэгдүүлэх гурван дилетр болгох ажлын хэсэг байгуулаад энэ дээр ярья гэсэн саналууд бол гарсан. Тэгэхдээ бид нар бол хэрвээ энэ замынхаа стандарт чанарыг сайжруулаад барих юм бол нөгөө замын ашиглалт буюу замын засвар үйлчилгээний зардал бас нэгдүгээрт хэмнэгдэнэ. 


Хоёрдугаарт бол замын бол бариад энэ засвар ашиглалт бол их чухал үүрэг рольтой байж байдаг. Өнөөдрийн яг практикаар бол манайд замын хэмжээ нэмэгдсэнтэй холбогдуулаад үүнд тавигдах зам ашиглалтын мөнгө бол нормоороо бол тавигдаж чадахгүй байгаа нь бол бас энэ замын насжилттай бас холбоотой байгаа юм. Нэгэнт барьсан замыг арчилж тордож хамгаалж байх ёстой. Энэ ажил маань бас жаахан учир дутагдалтай байгаа нь бол үнэн. Замын энэ өртөг зардал бол мэдээж хэрэг замын чанартай бас холбоотой байдаг. Тэгэхээр зам маань өөрөө бол зэрэглэлээсээ шалтгаалаад янз бүрийн үнэ өртөгтэй. Тухайлах юм бол нэгдүгээр зэргийн зам байх юм уу. Хурдны зам байх уу. Хоёрдугаар зэрэг, гурав, дөрөвдүгээр зэрэг гэх мэтчилэнгээр одоо манай орон нутгийн чиглэлд ингээд барьж байгаа гурав, дөрөвдүгээр зэргийн авто замууд бол дунджаар 1 км нь 700-800 сая төгрөгөөр босож байна. Хэрвээ өндөр хурдны зам гэх юм бол их даацын авто зам гэх юм бол одоо 2 сая хүртэлх долларын ийм өртгөөр барьж байна. Тухайлах юм бол одоо өнөөдөр манай улсын хамгийн хурдны зам буюу нисэхийн Хөшгийн хөндий чиглэлийн авто зам бол хурдны зам, стандарт нь бол манайх батлагдсан байгаа. Энэ замын өртөг бол 2 сая гаран доллар ийм байх жишээтэй өртгийн хувьд ийм байх жишээтэй. Өнгөрсөн онд бол яах вэ бондын хөрөнгөөр бол өнгөрсөн Засгийн газар 570 тэрбум төгрөгөөр авто зам барьсан. Авто замын өртөг бол харилцан адилгүй байгаа. 


Таны хэлж байгаа барьж болох дундаж нормын түвшингээс бол хэд дахин өндөр ийм зардлаар зам барьсан ийм тохиолдлууд байгаа. Энэ бүхнийг бол хууль хяналтын байгууллага шалгаж байгаа байх. Зам, тээврийн хөгжлийн яам бол хойшид бол энэ замыг яаж барих юм бэ гэдэг дээр бол бодлого бол маш тодорхой байгаа. Мэдээж энэ арилжааны өндөр хувийн хүүтэй богино хугацаатай зээлийн хөрөнгөөр бол авто зам барьж мөн төмөр зам ч ялгаа байхгүй. Дэд бүтцийн бүтээн байгуулалтыг бол хийж барьж болохгүй. Тэгэх юм бол Засгийн газар ийм хүндрэлтэй үед бол энэ бодлогоор барих юм бол эдийн засаг улам сөхөрнө. Тийм учраас бол Зам, тээврийн хөгжлийн яам бол ер нь барих ашиглах шилжүүлэх энэ зарчмыг барьж төмөр, зам болон авто замын энэ бүтээн байгуулалтын ажлыг бол хийх нь зүйтэй гэсэн ийм бодолтой байгаа. Энэ онд бол бид нар хийх замын төсөл жагсаалт бол гарсан байж байгаа. Ер нь бол авто зам барихдаа бол бид нар нэгдүгээрт бол Засгийн газрын мөрийн хөтөлбөрт орсон 21 аймгаа нийслэл хоттой хатуу хучилттай авто замаар холбох дутуу байгаа аймгуудаа холбох, эдийн засгийн хувьд ач холбогдолтой замууд. Аялал жуулчлалыг хөгжүүлэхтэй холбоотой замуудаа бол  эн тэргүүнд бид нар концессын журмаар барихаар манай  мөрийн хөтөлбөрт тусгагдсан байгаа. 


М.Энхболд: -Би зочин танилцуулъя. Улсын Их Хурлын гишүүн Дэлгэрсайханы урилгаар Дорноговь аймгийн Замын-Үүд сумын иргэдийн Төлөөлөгчдийн Хурлын төлөөлөгчид Улсын Их Хурлын үйл ажиллагаа, Төрийн ордонтой танилцаж байгаа юм байна. Та бүхэнд ажлын амжилт эрүүл энх сайхан сайхныг хүсэн ерөөе. Оюун-Эрдэнэ гишүүн асуултаа асууя. 


Л.Оюун-Эрдэнэ: -Авто замын тухай хуулийн шинэчилсэн найруулгын төслийг оруулж ирж байгаад бол талархаж байгаа юм. Ер нь одоо бид нар эдийн засгаасаа болсон уу 1998 он тэгээд 1991 он бол үндсэндээ бүх салбарт хууль эрхзүйн хүрээнд нь ч гэсэн бөглөх маягтай явсан юм шиг байгаа юм. Хуулийн зохицуулалтууд нь тодорхой биш. Одоо бол үндсэндээ Ганбат сайдын барьж байгаа байр суурь таалагдаж байгаа. Энийг яг тийм эдийн засагтайгаа уялдуулж чанар тал уруугаа илүү их анхаарах хэрэгтэй. Ингэж явах ёстой. Манай замууд ч гэсэн ерөнхийдөө бүгдээрээ л нэг аймгийн төвүүдээ холбох гэдэг ч юм уу иймэрхүү үзэл баримтлалаар бас яваад тэр дундаа одоо энэ хуулин дээр орж ирж байгаа замуудын стандартууд нь хоорондоо их зөрсөн учраас бас ийм байдал үүссэн юм уу гэдэг. Тухайн үеийнх нь эдийн засгийн чадавх ч гэсэн бас тийм байсан болов уу гэж харж байгаа. Зүгээр нэгдүгээрт стандарт дээр анхаарах нь зүйтэй байх. Энийг бол маш тийм хатуу барих ёстой. Тэгэхгүй бол зам тавьчхаад зам маань эвдрээд эдийн засгийн ийм хор хөнөөл гарах юм бол бараг зам баригдаагүй байснаас илүү ийм хохирол учирдаг. Манай Хэнтийд ч гэсэн бас нэг алдартай 70 орчим км зам байдаг. Барьсан тэрийг нь тойрч явахаас өөр аргагүй. Маш их тийм олон аваар гардаг. Ийм байдал цаашаа гарч болохгүй. 


Хоёрдугаарт миний асуухыг хүсэж байгаа нэг зүйл энэ олон улсын тэмдэг, тэмдэглэгээ гэдэг зүйл манай улсын хувьд их чухал зүйл. Одоо нэг тийм ногоон дэвсгэр дээр цагаанаар бичсэн ийм олон улсын стандарт байгаад байдаг. Энэ яах вэ харахад энгийн мөртөө энэ нөгөө нэг аялал жуулчлалтай холбоотой нийслэл хотод ирэхтэй холбоотой олон зүйл дээр их гажуудал үүсгээд хүмүүсийг будилуулаад байдаг. Тэгэхээр энэ стандартыг бас хангах тал дээр та ер нь яг ямар бодлого барьж ажиллах вэ. Энэ хуулийн төсөлд туссан уу, үгүй юу гэдгийг анхаарахыг хүсэж байна. 


Хоёрдугаарт энэ зам төлөвлөлт дээрээ дугуйны зам явган хүний зам тэгээд тэр эгнээ уруугаа ороход одоо жишээлбэл бусад энэ хөгжингүй газрын зам бол аваараас сэргийлсэн дугарагчтай байдаг. Ийм ийм стандартуудыг одоо таны дараагийн барьж байгаа энэ 4-5 жилийн бодлого цаашдын 10, 20 жилтэй холбоотой энэ бодлогыг та энэ дөрвөн жилийн хугацаанд эхлүүлэх үү. Олон улсын стандартад хир зэрэг нийцэх вэ. Өөр нэг асуулт байна. Бусад салбартайгаа уялдана. Жишээлбэл Нийслэлийн Засаг даргын Тамгын газартай, Нийслэлийн иргэдийн хуралтай бусад салбарын яамдуудтайгаа замынхаа бодлогыг уялдуулах бодлого энэ хуулийн үзэл баримтлал дээр тусаж байгаа юу. Ер нь бол мэдээж агаарын тээвэртэй холбоотой усан тээвэртэй холбоотой энэ бүх асуудлуудыг Ганбат сайд бол цогцоор нь харахыг оролдож байгааг бол би ажиглаад байгаад учраас дэмжиж байгаа юм. Энийг бол зөвхөн энэ дөрвөн жилийн ажил гэж харахгүйгээр дараагийн 25 жилийн яг эдийн засгийн суурь дэд бүтэц гэж харж ийм үзэл баримтлалаар явах нь бол их чухал юм гэж бодож байгаа. Энэ дээр Ганбат сайд та хариулт өгөөч. 


М.Энхболд: -Ганбат сайд хариулъя. 


Д.Ганбат: -Оюун-Эрдэнэ гишүүний асуултад хариулъя. Тэгэхээр энэ олон улсын авто замын тэмдэг, тэмдэглэгээний асуудал бол манай тэр үнэхээр учир дутагдалтай байгаа. Жижгээр биччихсэн. Гаднын хүмүүс тэр замаар явах юм бол тэрийг нь уншаад ойлгогдохгүй. Тийм учраас олон улсын стандартад стандартын дагуу энэ авто замын тэмдэг тэмдэглэгээг бол хийх зайлшгүй шаардлага байгаа. Энэ үүрэг даалгавар өгөгдөөд энэ орон нутгийн замуудад манайх бол хийж эхэлж байгаа. Гэхдээ эхний ээлжинд бол зөвхөн тэмдэглэгээгүй замуудыг бол одоо тэмдэгжүүлэх улмаар ингээд олон улсын чанартай авто замууд ялангуяа Азийн авто замын сүлжээнд холбогдсон AH3, AH4, AH14 дүгээр энэ замуудыг бол олон улсын стандартын дагуу энэ тэмдэг тэмдэглэгээг хийх зайлшгүй шаардлага гарч байгаа. Өнгөрсөн оны 8 сард олон улсын авто тээврийн тээвэрлэлт туршилтын тээвэрлэлтийг бид амжилттай зохион байгуулсан. Энэ үеэр бол бид нар нэгдүгээрт замын чанар, хоёрдугаарт замын тэмдэг тэмдэглэгээг анхаарах нь зүйтэй юм гэж ингэж хуулийн найруулганд шинэчилсэн найруулга дээр бол энэ асуудал орсон байгаа. Энэ хоёрдугаарт нь бол нийслэл болон бусад яам төрийн байгууллагуудтай бол хамтарч ажиллах энэ авто замынхаа бодлогыг уялдуулах энэ асуудал бол маш чухал байгаа. Тэгэхээр мэдээж дугуйны зам эгнээ шилжихэд тавигддаг тэр олон улсын стандартын шаардлагууд энийг бол зайлшгүй бид нар нийцүүлэх ёстой. Өнөөдөр цаг үетэйгээ бид нар хөл нийлүүлж алхаж хотын хөгжил хот хоорондын зам олон улсын замуудынхаа стандартуудыг бол нэг мөр болгох энэ асуудлыг бол энэ Засгийн газрын бүрэн эрхийн хугацаанд бол хэрэгжүүлнэ. Энэ асуудлууд бол хуулийн заалтад бол тусгалаа бол олсон байгаа. 


М.Энхболд: -Би зочин танилцуулъя. Улсын Их Хурлын гишүүн Батболд, Саранчимэг, Цогтбаатар нарын урилгаар Дундговь аймгийн Оюутан залуучуудын холбооны удирдах зөвлөлийн гишүүд Улсын Их Хурлын үйл ажиллагаа, Төрийн ордонтой танилцаж байгаа юм байна. Залуучуудад сурлага, хөдөлмөрийн өндөр амжилт хүсэн ерөөе. 


Ж.Бат-Эрдэнэ гишүүн асуултаа тавья. 


Ж.Бат-Эрдэнэ: -Баярлалаа. Авто замын тухай хууль орж ирж байна. Эдийн засагтайгаа холбоотойгоор хөгжилтэйгөө холбоотойгоор зайлшгүй шаардлагын дагуу өөрчлөхөөр ингэж орж ирж байх нь зүйтэй байна гэж дэмжиж байгаа юм. Энэ өнгөрсөн жилүүдэд бид нар Монгол Улсын хэмжээнд маш их хэмжээний зээл тусламж авсан. Энэ зээл тусламжийн эхнийх нь тодорхой их хэмжээний авто замын салбарт зарцуулагдсан. Тэгээд бид нар нэг зүйлийг л бас гайхаад шүүмжлээд байгаа шүү дээ. Авто замын өртөг ер нь яагаад өөрчлөгдөв. Авто замын өртгийг анх гэрээ байгуулснаас хойш яагаад энэ өртөг нь ингээд нэмэгдээд явчихваа. Бүр нэг таван зуун хүртэл гэсэн ийм тоо орж ирсэн шүү дээ. 500 хүртэл анхны гэрээний үнийг нэмэгдүүлсэн гэсэн ийм тоо орж байсан. Одоо энэ Буд дарга энд сууж байна. Буд гишүүн урд өмнө та бол мэдэж байгаа. Гишүүн байж байхад бид нар бас асуудлууд оруулж ирээд тэгээд эдийн засгийн хүндрэлтэй холбоотойгоор эдийн засгийн анх хийсэн гэрээнээсээ үнийн дүн өсөөд тэнд бид нар нэг хэдэн төгрөгийн нэмэлт санхүүжилт олгохоор ингээд Их Хуралд орж ирээд энэ чинь бөөн хэл ам болоод арай гэж нэг ганц хоёр төгрөг батлуулдаг ийм л байсан үе шүү дээ. 


Гэтэл өнгөрсөн жилүүдэд маш их хэмжээний мөнгө төгрөг бол зүгээр санааны зоргоор нэмэгдээд явчихсан. Энэ дээр Ганбат сайд орж ирээд дүгнэлт хийсэн зүйл байна уу, үгүй юу. Бид энд л санаа зовоод хийсэн гэрээ нь одоо өчнөөн дахин нэмэгдчихлээ. Хөгжлийн банкин дээр маш их одоо том том хэмжээний үргүй зардал гарлаа гээд шүүмжлээд байдаг. Энэ дээр нэг дүгнэлт хийсэн зүйл байна уу. Чанар нь хэвээрээ байж стандарт нь хэвээрээ байж байдаг. Гэтэл үнийн дүн өсөөд явсан байгаа. Энэ дээр нэг хариулт хэлээч ээ. 


Хоёрдугаарт мэдээж хэвтээ босоо тэнхлэг гээд энэ тэнхлэг замын сүлжээ маань бол аль эрт гараад явсан. Энэ сүлжээгээ яг барьж ажиллаж байгаа юу үгүй юу. Хэдэн талаас нь улс төрчид татаж чангаагаад одоо ийшээ тийшээгээ илүү сүлжээгээ эвдээд энэ барьж байгаа бодлого, авто замын тухай хууль болоод авто замын тухай баримталж байгаа бодлогоо алдаж явж байна уу, үгүй юу. Энэ замын сүлжээ маань юу болж байна сүүлийн үед. Босоо тэнхлэгүүд маань хэвтээ тэнхлэгүүд маань юу болж байна. Өшөө гуравдугаарт хэдэн км зам барьж байж аймаг орон нутгаа Улаанбаатар хоттой холбох өөр бас одоо зах зээл уруу гаргах энэ уул уурхайтай холбох энэ замууд маань юу болсон бэ. Хэдэн км зам хийж байж үндсэндээ бол бид нарын бодлого болох вэ. 


Дөрөвдүгээрт зам арчлалт дээр анхаарах нь зайлшгүй болсон. Бид нар тодорхой хэмжээний Монгол Улсынхаа хэмжээнд замын сүлжээнийхээ тодорхой хэмжээг хийгээд явчихлаа. Одоо буцаад хийсэн зам маань хир хэмжээнд эндэгдэлд орж байгаа вэ. Хир их эвдрэлд орж байгаа вэ. Энэ дээрээ бид нар анхаарал хандуулахгүй бол урагшаагаа харж замаа хийгээд явдаг цаг маань бол өнгөрсөн шүү дээ. Одоо бол  зам арчилгаа уруугаа бол анхаарах цаг болсон. Энэ дээр хэдэн төгрөг тавигдаад яаж бодлого явж байгаа вэ. Тэгээд зам арчлал дээр ажиллаж байгаа компаниуд байж байгаа компаниуд байж байгаа. Үүний маань хувь заяа ер нь ямар бодлого цаашдаа барихаар байгаа вэ. Гэсэн ийм асуултуудад хариулт авъя. За баярлалаа. 


М.Энхболд: -Ганбат сайд хариулъя. 


Д.Ганбат: -Бат-Эрдэнэ гишүүний асуултад хариулъя. Тэгэхээр энэ сүүлийн үед зам тээврийн барилгын ажлын зардал эрс өссөн тухай энэ Хөгжлийн банкны санхүүжилтээр хэрэгжсэн төсөл хөтөлбөрүүдийг Засгийн газар ажлын хэсэг гаргаад шалгасан байгаа. Шалгаад энд бол ялангуяа манай энэ Зам, тээврийн хөгжлийн яамтай холбоотой энэ авто замын бүтээн байгуулалттай үүнээс улбаалаад авсан зээлийн ашиглалт эргэн төлөлт гээд энэ бүхэн дээр ингээд дүгнэлт хийгээд үзэхэд бол ноцтой асуудлууд байгаа. Энийг бол одоо засаг дээрээ нухацтай ярьсан. Мөн бүлэг дээр энэ асуудлыг танилцуулсан байгаа. Тэгэхээр энэ дээр бол бид нар ерөөсөө л энэ авто зам барьдаг компаниудаа нэгдүгээрт журамлах ёстой юм байна аа. Өнөөдөр Монголд авто зам барьдаг тусгай зөвшөөрөл авсан 550 гаруй компани байна. Шулуухан хэлэхэд дийлэнх нь гэрчилгээ тамгатай, тусгай зөвшөөрөлтэй цүнх барьсан иймэрхүү компаниуд тендерт орж тендерийг будилаантуулж үймүүлдэг. Тэгээд хямдхан үнэ өгч тендерийг авдаг. Авсныхаа дараа тэр тендерийнхээ үнийг нэмэгдүүлэх гэж янз бүрийн үйл ажиллагаа явуулдаг иймэрхүү юмнууд байна. Тийм учраас эндээс биш ажлаа эхэлж байгаа. Үнэндээ бол манай энэ яамнаас олгосон тусгай зөвшөөрөл бүхий 550 компанийг бүгдийг нь ажлаар хангана гэх юм бол энэ сая таван зуун километр квадрат энэ нутгийг чинь асбалт болгох хүчин чадалтай л дүр зураг харагдаад байгаа юм л даа. Үнэндээ бол ямар ч техник, тоног төхөөрөмж байхгүй ямар ч боловсон хүчин байхгүй иймэрхүү компаниуд бол үймүүлснээс болоод тусгай зөвшөөрөл өгснөөс болоод ийм асуудал бол үүссэнийг ойлгож байгаа. 


Хоёрдугаарт нь хэвтээ болон босоо тэнхлэгийн авто замын сүлжээ энэ бодлогыг бол барьж байгаа. Баруун босоо тэнхлэгийн энэ авто замыг бол Азийн хөгжийн банкны санхүүжилтээр төсөл хөтөлбөрүүд хэрэгжээд хэвийн явж байгаа. Ер нь бол энэ өнгөрсөн хугацаанд бол энэ 21 аймгийг нийслэл хоттой хатуу хучилттай авто замаар холбох энэ ажлын хүрээнд бол өнөөдрийн байдлаар зургаан аймаг нийслэлтэй хатуу хучилттай авто замаар холбогдоогүй. Тэгэхээр манай Засгийн газрын мөрийн хөтөлбөрт бол 2020 он гэхэд бол энэ 21 аймгаа бол хатуу хучилттай авто замаар холбох ийм зорилт дэвшүүлсэн. Тэгээд энэ хүрээнд бол 500 гаруй км авто зам барих юм бол 6 аймаг авто замаар бүрэн холбогдож мөрийн хөтөлбөрөө бол хэрэгжүүлэх юм байгаа юм. Энэ зам ашиглалтын асуудал бол үнэхээр чухал. Нэг нь замаа барьчих юм бол энэ барьсан замаа бол заавал арчилж байх ёстой. Тордож байх ёстой. Тэгж байж энэ замын насжилт уртасдаг. Ер нь бол гаднын энэ туршлагаас харахад бол дотоодын нийт бүтээгдэхүүний хоёр хувьтай тэнцэх хэмжээний зардлыг бид энэ зам ашиглалт дээр бол тавьдаг. Манайх бол 0.02 хувь л байх жишээтэй. Тэгэхээр өнөөдөр би хэлсэн. Түрүүн өнгөрсөн жилүүдэд 570 тэрбум төгрөгөөр авто зам барьсан. Энэ хэмжээгээр авто замын хэмжээ сүлжээ нэмэгдсэнтэй холбогдуулаад энэ зам ашиглалтыг зардал өсөх ёстой. Энэ бол дорвитой эдийн засгийн нөхцөл байдлаас бол шалтгаалаад өсөж чадахгүй байгаа. Аймгуудын авто зам засварын АЗЗА-нууд бол санхүүгийн хувьд маш хүндрэлтэй өрөнд баригдсан цалингаа тавьж чадахгүй ийм л хүнд нөхцөл байдалтай өнөөдөр үйл ажиллагаагаа явуулж байна. 


Тийм учраас бид нар замаа арчилж чадахгүйгээс болоод замын эвдрэл гэмтэл маш их гарч байна. Мэдээж хэрэг замын чанартай бол энэ их холбоотой. Тийм учраас бид бүхэн бол нэгдүгээрт замаа чанартай бариад зам ашиглалтынхаа асуудлыг мөн орхигдуулахгүй явъя. Гэхдээ замаа чанартай барьсан учраас зам ашиглалтын зардал бол жил бүхэн …/минут дуусав/.


М.Энхболд: -Би зочин танилцуулъя. Улсын Их Хурлын гишүүн Энх-Амгалангийн урилгаар Хөвсгөл аймгийн Тосонцэнгэл сумын иргэдийн Төлөөлөгчдийн Хурлын төлөөлөгчид Улсын Их Хурлын үйл ажиллагаа, Төрийн ордонтой танилцаж байгаа юм байна. Та бүхэнд ажлын амжилт сайн сайхан бүхнийг хүсэн ерөөе. Ганбаатар гишүүн асуултаа асууя. Бат-Эрдэнэ гишүүн 1 минут. 


Ж.Бат-Эрдэнэ: -Энэ ажлаа тэр зураг төслөөс нь эхэлсэн дээр байх. Энэ ажлын хэсгийнхэн бас хариулж өгөөч. Энэ зураг төсөл дээр анхнаасаа зураг нь буруу хийгдээд зурган дээрээсээ экспертиз нь дутуу хийгдээд тэрнээс болоод хийж байгаа ажил дээрээ алдаа дутагдал гардаг. Тэрэн дээр нь ажлын обьёомын зөрүү гардаг. Дахиад буцаагаад зураг төсөл хийнгүүт л нөгөөдүүл нь обьёомыг нь нэмээд хийгээд булхай гаргаад тэгээд үүнээсээ болоод Улсын Их Хурал дээр дахиж үнэ нь нэмэгдэж орж ирдэг юм чинь тэр зураг төслөөсөө эхэлж байгаа шүү дээ. Тэгээд цааш цаашдаа яваад тэр тендер хүртлээ бас хэлээд зай л байна л даа. Тэгээд энэ зураг төсөл дээр ямар арга хэмжээ авах юм. Зургийн компаниуд чинь яаж яаж ажиллаж байгаа юм бэ. Экспертиз ер нь ямар байна. 


М.Энхболд: -Хоёрдугаар индэр.


Р.Буд: -Бат-Эрдэнэ гишүүний асуултад хариулъя. Тэгэхээр зураг төслийн экспертизийн ажил манай зам, тээврийн хөгжлийн төв дэр Зам, тээврийн сайдын эрхлэх асуудлын хүрээнд эрх шилжүүлээд манай дээр явж байгаа. Таны асуудал үнэхээр тийм байгаа юм. Тийм учраас бид нар ирэх долоо хоногоос зураг төслийн нэг эксперт хийдэг 40 гаруй зөвлөх болон тэргүүлэх инженерүүд байна. Энэ улсуудын өнгөрсөн жилүүдэд хийсэн ажлын тайлан хамгаалалтыг хийлгэх гэж байна. 


Хоёрдугаарт нь ирэх жил анхаарах зүйлийн талаар ярьж байгаа. Зураг төслөөс болж өртөг өндөрсөх транс буруу тавих ийм зүйл гарч байгаа юм. Тийм учраас стандарт норм, нормативыг боловсронгуй болгох тал дээр цаашдаа анхаарч ажиллана. 


М.Энхболд: -Ганбаатар гишүүн асууя.


Ж.Ганбаатар: -Асуултын хувьд Оюун-Эрдэнэ гишүүнтэй давхцаж байгаа учраас хоёр гурван санал хэлье. Энэ хуулийн хувьд бол бүрэн дэмжиж байгаа. Ер нь бол Монгол Улсын хөгжилд болоод Монгол Улсын эдийн засагт хувь нэмрээ оруулах тодорхой хууль гэж би үзэж байгаа юм. Оюун-Эрдэнэ гишүүн хэлсэн. Ганбат сайд бол цогцоор нь асуудлыг шийдэхийн тулд олон хуулиудыг оруулж ирж байгаа. Энэ тал дээр ч гэсэн би санал нэгтэй байна. Ганбат сайдад бас талархсанаа илэрхийлье. Ер нь барилгын салбарыг 15 жилийн өмнө юм уу, 20 жилийн өмнө бараг хийж чадахгүй зураг төслийг нь төрөөс хянах ёстой хувийн хэвшил бараг нурах байшин барих байх гэсэн иймэрхүү зүйлүүд их яригддаг байсан юм. Хувийн хэвшил авто замыг барих бололцоо олгож байгаа энэ хуулинд энийгээ бол ямар нэгэн хэл амнаас айхгүйгээр цаашдаа зоригтой хэрэгжүүлээрэй гэж Ганбат сайдаас хүсмээр байна. Энэ 6.2 гэсэн ганцхан заалт бол хангалтгүй байна. Зүгээр л төрөөс дэмжинэ гэсэн байна. Тэгэхээр энийг бол маш тодорхой болгож өгөөрэй. Би энийг түрүүн Байнгын хороон дээр хэлсэн. Ажлын хэсэгт би орж байгаа. 


Би хувийн хэвшлийнхэндээ би уриалах гэж байгаа юм. Замыг бариад ашиглаад тодорхой хугацааны дараа Засгийн газарт хүлээлгэж өгнө гэсэн нөхцөлөөр хөрөнгө орлого нь бол ашигтай гэж би харж байгаа. Энэ талаар бол хувийн хэвшлийнхэн бол тодорхой жишээлбэл тэр аялал жуулчлалын зориулалтаар хийх гэж байгаа замууд бол маш хурдан хэрэгжүүлэх ёстой. Зүгээр энэ хуулийг баталчхаад уул уурхайн чиглэлийн зам хийгээд нөгөөдөх нь хэл ам болоод тэгээд хамаг баахан хэрүүл дунд уусаад энэ хуулийн хамгийн гол ач холбогдол маань алга болох вэ. Зүгээр аялал жуулчлалын чиглэлд жишээлбэл Улаанбаатар хотоос гарах гэж байгаа урсгалуудыг хувийн хэвшлийн байгууллагууд бариад тэрийгээ тодорхой хэмжээнд ашиглаад улсад хүлээлгэж өгнө гэдэг бол энд бол маш их дэвшил гарна. Барилгын салбар шиг дэвшил гаргах бүрэн боломжтой шүү. Ингэснээрээ одоо Улаанбаатар хотод одоо тохиолдож байгаа бэрхшээлүүд буурна, төвлөрөл саарна, хөрсний бохирдол багасна. Амьдрах орчин саармагжина. Саармагжина гэдэг маань тэлэлт болно гэсэн үг. Тэгэхээр энэ Улаанбаатар хотоос гарах чиглэлийг бол хувийн хэвшлийн компаниудаас бариулах нь маш зөв гэж би үзэж байгаа. 


Ер нь бол одоо Улаанбаатар хотод маань баригдаж байгаа барилгууд маань борлуулалт нэлээд буурсан. Хөрөнгө оруулалтууд нэлээд хумигдаж байгаа учраас зүгээр авто зам уруу аж ахуйн нэгжүүд бол орох бүрэн бололцоотой байгаа. Хуулиндаа маш тодорхой тодорхой заалтуудыг оруулаад аж ахуйн нэгжүүдээ дэмжээд Монголын аж ахуйн нэгжүүд энэ авто замыг бүрэн бариад үлгэр жишээ сайхан арчилгааг нь бол тэр аж ахуйн нэгжүүд бол үлгэр жишээ аваад явчих бүрэн боломжтой. Тэгээд олон зүйлээ хардаж сэрдэхгүйгээр энэ боломжийг нь олгож өгөөрэй. Энэ хуулиа маш тодорхой болгоорой гэж хүсмээр байна. Баярлалаа. 


М.Энхболд: -Ганбаатар гишүүн үг хэллээ. Сумъяабазар гишүүн асуултаа асууя.


Д.Сумъяабазар: -Баярлалаа. Гишүүдэд өглөөний мэнд хүргэе. Саналууд асуух асуултууд давхацчихлаа. Тэгээд хэдэн санал хэлье л гэж би бодож байна. Авто замын тухай хуулийн шинэчилсэн найруулгыг оруулж ирж байгаад талархаж байна. Ялангуяа авто замын одоо энэ тулаад гараад байгаа маргаан өнгөрсөн дөрвөн жилийн хугацаанд бол ялангуяа хувийн аж ахуйн нэгжүүд дээр нэлээд буурсан байгаа.. тэгээд улс нь баахан ажил хийлгэчхээд эргээд хөрөнгө мөнгөө төлж чадахгүй шүүх хяналтын байгууллага уруу явж байгаа ийм асуудал байгаа. Тэгэхээр энэ гадаад болон дотоодын хөрөнгө оруулагч нарыг бид нар итгэлийг бас хөсөрдүүлэхгүй хийх одоо ажил дээр нь итгэл хүч өгөх үүднээс засаг маань энэ өмнөх гарсан засгийн үед гарсан алдаануудыг давтахгүйгээр ялангуяа энэ хөрөнгө оруулагч нарыг дэмжсэн байдлаар эрх зүйн зохицуулалтуудыг нь зөв зохицуулсан байдлаар бас оруулж ирж байхад нь бол талархаж байна. Дотоодын үйлдвэрлэгч нараа ялангуяа энэ цементийн гурав дөрвөн үйлдвэрүүд бас байгаа. Тэгээд үйлдвэрлэгч нараа бас дэмжих зохицуулалтуудыг оруулж ирж байгаа гэж Ганбат сайд хэлсэн. 


Жишээ нь Япон улсаар бид маш олон жишээ авч ярьдаг. Япон улс гэхэд яг химийн үйлдвэр нь 60 он хүртэл төгс байдлаар бол хөгжөөгүй байх үедээ гаднаас нэг ч долларын валютыг шилжүүлж асбалт авдаггүй байсан байхгүй юу. Тэгээд өнөөдөр Монгол Улсад бол энэ битон болон цементний бүх түүхий эд манай улсад байгаа. Өнөөдөр уул уурхайн салбараас орж ирж байгаа энэ валют доллартаа бид нар бол их харам байх ёстой гэж боддог. Гадагшаагаа аль болох шилжүүлэхгүй, дотооддоо нөөц сайн бүрдүүлэх хуримтлалыг бий болгож байж цаашдаа Монгол Улсын үнэ цэнэ өснө гэж бодоод байгаа юм . Тэгэхээр энэ үндэсний үйлдвэрлэгч нараа бол маш сайн дэмжиж ингэж одоо зохицуулалт орж ирж байгаад нь бол талархаж байна. 


Энд бас нэг тодруулах зүйл нь юу вэ гэхээр Ганбат сайдаас жишээ нь Улсын энэ авто замыг дотор нь одоо жишээ нь олон улсын чанартай, хотын чанартай гээд. Би энэ хоттой холбоотой нэг хэдэн саналууд байгаа юм. Хот доторх зам бол мэдээж гүүрэн зам давхар замын асуудал. Үүнтэй уялдаад тэр хонгилын систем давхар орох ёстой байх. Тэгэхээр энэ хотын замууд бол бусад замуудаа бодвол илүү өртөг илүү хүч шаардсан илүү нарийн технологи шаардсан ийм зам бол байх болов уу. Энэ бол цогцоороо шийдэх шийдлүүд бол байх ёстой гэж бодож байгаа. Жишээ нь зам тавиад буцаагаад хуулдаг дахиад л тавиад дахиад л хуулдаг. Доор нь байгууламжаа янзлах цэвэрлэх гээд. Тэгээд бид нар бас нэг  мөсөн цогцоор нь зөв чанартай зам бас хийх ёстой гэдэг байр суурьтай байна. Тэр Улсын төсөв дээр хүндрэл учруулахгүй гээд BOT гээд барих ашиглах, барих шилжүүлэх гээд байгаа шүү дээ. Тэгээд үүнийхээ зохицуулалтуудыг сайн нарийн оруулж өгөөрэй. Ялангуяа тэр авто замын өмчлөгч эзэмшигч хоёр дээр маргаан гарах вэ. Түрүүн Батнасан гишүүний хэлээд байгаатай би санал нэг байгаа. Энэ маргаан гардаг. Эргээд дахиад нөгөө өмнөх дөрвөн жилийн алдаа давтагдаад шүүх хяналтын байгууллагаар дахиад л явдаг. Тэгээд дотоод болон гадаадын хөрөнгө оруулагч нарын итгэл буурдаг. Тэгээд няцдаг, буцдаг. 


Одоо бидэнд бол эдийн засаг хүндрэлтэй байгаа үед концессоор одоо зам тавихаас өөр арга бидэнд алга байна шүү дээ ер нь бол. Тэгээд ийм зохицуулалтуудаа та бүхэн маань сайн анхаарч ялангуяа маргаан гаргахгүйгээр дахаид хөрөнгө оруулагч нарын итгэлийг бас хөсөрдүүлэхгүй итгэлийг улам цааш нь төрүүлэх дахиад нэмэлт хөрөнгө оруулалт өчнөөн олон ажлууд байгаа шүү дээ хийх. Энэ дөрвөн жилд зөвхөн зам тавиад дуусахгүй дахиад дараагийн 4 жил тэгээд цаашлаад энэ дэд бүтцийн асуудал гээд маш олон асуудлууд хийгдэх учраас энэ дээр бас онцгой анхаараарай гэдгийг хэлмээр байна. Баярлалаа. Амжилт хүсье. 


М.Энхболд: -Сумъяабазар гишүүн үг хэллээ. Гишүүд асуулт асууж, хариулт авч дууслаа. Би зочин танилцуулъя. Улсын Их Хурлын гишүүн Нямбаатарын урилгаар нийслэлийн Сонгинохайрхан дүүргийн Улаан загалмайн хорооны гишүүд Улсын Их Хурлын үйл ажиллагаа төрийн ордонтой танилцаж байгаа юм байна. Та бүхэнд ажлын амжилт эрүүл энх сайн сайхныг хүсэн ерөөе. 


Үг хэлэх гишүүд байвал нэрээ өгье. Нямбаатар гишүүнээр тасаллаа. Л.Энх-Амгалан гишүүн үг хэлье. Дэмжсэн дэмжээгүй гурван гишүүн үг хэлнэ.


Л.Энх-Амгалан: -Би энэ Авто замын тухай хуулийн шинэчилсэн найруулгыг бол дэмжиж байгаа. 1998 оноос хойш энэ хуулин дээр ямар нэгэн өөрчлөлт хийгдээгүй юм билээ. Үнэхээр амьдралаас урган гарч байгаа өөрчлөлт хийх шаардлагууд бол байж байгаа. Тэгээд өнгөрсөн дөрвөн жилийн хугацаанд бол яах вэ Авто замын салбарт бол ахиц гарсан. Томоохон бүтээн байгуулалтууд хийгдсэн. Ихэнх аймгууд авто замтай холбосон энэ бол өнгөрсөн Засгийн газрын томоохон хийсэн ажлын нэг. Энийг бол бид нар хүлээн зөвшөөрөх ёстой. Нөгөө талаасаа бол манай Алтанхуяг Ерөнхий сайдын хэлж байсан авлигажсан төсөв гэж нэр гаргаж ирсэн шүү дээ. Тэгээд энэ авлигажсан төсөв гэдэг нь авто замын салбарт бий болсон ийм л төсөв болсон юм билээ. Улсын төсвөөр санхүүжүүлэгдэж нэг км зам барихад нэг 500-600 сая төгрөгөөр барьдаг байсан бол бариад шилжүүлнэ гэдэг нэрийн дор өртөг нь 2-3 дахин нэмэгдсэн. Бариад л шилжүүлж байгаа байхгүй юу. Яг л улсын төсөв гэсэн үг. Яг ингээд бариад шилжүүлж байгаа замын өртөг нь бол үндсэндээ 1 тэрбум төгрөг болсон ийм л замууд баригдсан шүү дээ. Сая Ганбат сайд хэлж байна. Нийт 570 орчим тэрбум төгрөгөөр авто зам баригдсан гэж. Хэрэв 570 тэрбум төгрөгийг яг тэр зах зээлийнх нь өрсөлдөөнөөр г Улсын төсвөөр барьж байгаа юм шиг тэр тендерээр зарж баригдсан бол бид нар магадгүй маш их хэмжээний зам барих ийм боломж бол байсан болов уу гэж бодож байгаа юм. 


Хоёрдугаар асуудал бол үндэсний авто замын сүлжээгээ одоо бид нар бусад салбаруудынхаа төлөвлөгөөнүүдтэй хөгжилтэй уялдуулж батлахгүй бол хоорондоо ямар ч уялдаагүй байна. Манай аялал жуулчлалын салбарт баримтлах гэж бодлого, аж үйлдвэрийн салбарт баримтлах гэж байгаа бодлого, уул уурхайн салбарт баримтлах гэж байгаа бодлого гээд хоорондоо ерөөсөө ямар ч уялдаагүй байгаад байгаа байхгүй юу. Тэгэхээр цаашдаа бол манай энэ хөгжлийн гол гол эдийн засгийн салбаруудын төлөвлөлтүүд нь хоорондоо маш их уялдаатай байж энэ нь тэр үндэснийхээ авто замын сүлжээтэй уялддаг, ингэж хөрөнгө оруулалт нь хийгддэг ийм байх ёстой шүү гэсэн саналын хэлье гэж бодож байна. 


Гуравдугаарт нь бол манай авто замын салбарт бол техник тоног төхөөрөмжийн дэвшил бол маш их гарсан, бүтээмж маш их дээшилсэн. Ер нь манай авто замын компаниуд чинь жилд нэг хамгийн дээд талын компани л 20 км зам барьдаг хүчин чадалтай байсан. Өнгөрсөн хугацаанд хийгдсэн бүтээн байгуулалтын үр дүнд бол үндэсний авто замын компаниуд тодорхой хэмжээнд хөл дээрээ боссон. Жилд ямар ч байсан 40-60 км зам барих ийм бололцоотой болсон юм билээ. Гэхдээ одоо цаашаа бол заавалчгүй ийм өндөр өртгөөр зам барих уу гэдэг асуудал байгаа байхгүй юу. Яг манайтай адилхан уур амьсгалтай Канад гээд улсууд байж байна. Хүйтэн уур амьсгалтай Европын улсууд байж байна. Яг энэ тосгоны хоорондох замууд сумын хоорондох замууд, аймгийн хоорондох замуудыг чинь маш хямд өртөг зардлаар барьдаг болсон юм билээ шүү дээ. Заавал ч үгүй өнөөдөр бид нар 1 км-ийг 1 тэрбумаар барина гэдэг ойлголт ташаа ойлголт байж болохгүй байхгүй юу. 


Тэгэхээр аймаг хоорондын зам хөдөлгөөнийхөө ачааллаас шалтгаалаад өнөөдөр энэ авто замын салбарт янз бүрийн стандартуудыг баталж өгөх ёстой гэж бодож байгаа. 1 км замыг чинь 50, 60 мянган доллараар уусмал цацаад барьдаг ийм технологиуд өнөөдөр бий болсон л байж байна шүү дээ. Энэ мэтээр манайтай уур амьсгалын хувьд адилхан байгаа ачаалал багатай замуудаа хямд өргөт хямд технологиор шийддэг энэ юмнуудыг Монгол Улс нэвтрүүлж оруулж манай юун дээр нэвтрүүлэх ёстой. Авто замын салбар нэвтрүүлэх ёстой гэж бодож байгаа. Өөр нэг асуудал бол энэ баригдсан авто замууд дээр хүнд даацын машинууд маш их гарч ирж байна. Ингээд нөгөө маш их өндөр олон тэрбум төгрөгөөр баригдсан зам гүүрүүд маань эвддэг. Ерөөсөө одоо ингээд аймгийн замууд дээр чинь уул уурхайн зам болсон гээд хүнд даацын машинууд эсвэл Оросын энэ хүнд даацын машинууд чинь гарч ирээд хэдэн тэрбумаар барьж ирсэн замыг чинь ингээд л эвдээд хаяж байна шүү дээ. Үүний зохицуулалтууд ер нь цаашдаа яах юм бэ. Энэ зохицуулалтуудыг бий болгодог ийм эрхзүйн зохицуулалт байх ёстой гэж ойлгож байгаа байхгүй юу. Хамгийн сэтгэл зовоож байгаа асуудал бол авто тээврийн осол байгаа юм. 


Сая энэ Цагдаагийн ерөнхий газраас гарсан байсан. Авто тээврийн ослоор үндсэндээ энэ чинь 1000 гаруй хүн нас барж байгаа байхгүй юу. Энэ чинь юу болж байна аа. Дайн байлдаан болж байгаа юм шиг байна шүү дээ. Монгол чинь Косово биш биз дээ. 1000 гаруй хүн, тэр дотроос хүүхэд 444 хүүхэд авто замын ослоор хайран сайхан амь насаа алдаж байгаа. Тэгэхээр энэ замын трансууд тавих одоо жишээ нь жил бүр олон зуун хүн амь насаа алддаг ийм замын трансууд байна шүү дээ. Булган, Дашинчилэнгийн хоорондох аймаар зам байдаг шүү дээ. Та тэр зам дээр амь насаа алдсан хүмүүсийн статистикийг авч үзээрэй. Үнэхээр сэтгэл өвдмөөр зүрх шимшрүүлмээр ийм тоо байдаг юм билээ. Яагаад ийм трансууд тавигддаг юм бэ. Энийг засах залруулах ийм бололцоонууд бий юу. Одоо нэгэнт зам тавигдаад эхэлж байгаа учраас нөгөө талаас …/минут дуусав/.


М.Энхболд: -Баделхан гишүүн үгээ хэлье. 


Х.Баделхан: -Баярлалаа. Хуулийн төслийг бол дэмжиж байгаа. 20 жилийн дараа Авто замын тухай хуульд өөрчлөлт оруулахаар оруулж байгаа юм байна. Тэгээд , 2, 3 асуудлыг заавал шийдэх ёстой гэж би ингэж боддог юм. Түрүүн хэлсэн. Би Ганбат сайдаас бол дотроо хариулт авч чадаагүй л дээ. Тэр хөрөнгийн засварын хөрөнгийн эх үүсвэрийг заавал шийдэх хэрэгтэй. Энэ хуулиараа. Одоо сайхан сайхан зам барьж байна. Тэр замыг бол яг цаг хугацаандаа арчилж хамгаалж байхгүй бол энэ чинь болохгүй ээ. Орон нутгийн хувьд бол хөрөнгийн эх үүсвэр шийдэгдсэн. Улсын чанартай замын хувьд бол хөрөнгийн эх үүсвэрийг тодорхой энэ хуулиараа шийдэх хэрэгтэй гэсэн бодолтой байгаа. 


Хоёр дахь нь бол зарим гишүүд хэллээ. Энэ замын тусгай зөвшөөрөл нээрэн үнэндээ бол гартаа нэг цүнхтэй нэг ч хүрзгүй хүмүүс бол зам барина гэсэн тусгай зөвшөөрөл авсан зам бариад явж байгаа. Энийг бол болиулах хэрэгтэй. Дараа нь би Ганбат сайдад нэг зүйлийг тусгайлан хэлж гуйх гэсэн юм. Манай аймгаар дамжин өнгөрч байгаа босоо тэнхлэгийн зам бол тэр анх одоо тавьсан трансын дагуу баригдахгүй байна. Анх бол Өлгий хотын дээд талаар Ховд гол дээр шинээр гүүр бариад ингээд дээд талаар явахаар ингээд замын транс тавигдсан юм байгаа юм. Тэр үед бол би аймаг удирдаж байсан. Буд дарга бол Авто замын газрын дарга байсан. Өнөөдөр бол яг тэрүүгээр явахгүй тэр зам нь аймгийн төвөөр явж байгаа. Аймгийн төвийн гүүр бол бариад бараг 40 жил болсон ашиглалтын хугацаа дуусаж байгаа гүүр. Тэрүүгээр явах боломжгүй. 


Хоёрдугаарт бол яг Өлгий хотын төвөөр дамжиж байгаа. Өлгий хотын төвөөр зам явах ямар ч боломжгүй. Аваар осол их гарч байгаа. Өнгөрсөн жил бол энэ зам дээр маш том аваар гарсан. Ховд аймгийн цемент ачсан машин яг тэр замаар явж байгаад айл мөргөөд газар дээр нь дөрвөн хүн өнгөрсөн ийм том осол болсон. Тийм учраас энэ трансыг дахиж авч үзээд анх заасан зургийн дагуу Өлгий хотын дээд талаар Ховд гол дээр шинээр гүүр бариад явуулахаар замын трансыг нь өөрчилж өгөөч гэсэн санал хүсэлтийг бол чуулганы танхим дээрээс албан ёсоор тавимаар байна. Баярлалаа. 


М.Энхболд: Дэмжиж байгаа юм байна тийм үү. 
Баярлалаа, Элдэв-Очир гишүүн үг хэлье. 


Л.Элдэв-Очир: -Би дэмжиж үг хэлье. Хэдийгээр сана давхардаж байгаа боловч хоёр зүйлийг зайлшгүй хэлэх нь зүйтэй гэж бодож байна. 


1 дүгээрт нь өнгөрсөн жилүүдэд энэ концессын гэрээ нэрээр замын өртгийг нэмэгдүүлсэн энэ жишгийг жишиг болгож болохгүй гэдгийг бол хатуу анхааруулж хэлмээр байгаа юм. Өөрөөр хэлбэл замынхаа категори бүр дээр замын өртөг гэдэг юмаа гаргаж ирээд концессын гэрээгээр хийж байгаа компаниудад хэдийгээр хөрөнгөө гаргаж мэдээж одоо мөнгөө гаргаж байгаа хүмүүс давуу эрх эдлэх гэж янз янзаар л үзнэ. Гэвч бид стандартынхаа дагуу өртгөө тогтоогоод энэ өртөгтөө бариулж л одоо замаа хийлгэх ёстой шүү гэдгийг та нөхөд маань анхаарч ажиллаарай. Тэгэхгүй бол урдын муу жишгийг бид давтаад тэрийг жишиг болгоод явах юм бол энэ зам маань үнэхээр хөрөнгө оруулалт маань хүнд байдалтай болно шүү гээд. 


Хоёрдугаарт нь битон замын стандарт, битон зам бол үнэхээр сайн зам. Ялангуяа хүнд даацын замд бол дэлхий нийтийн практик бол маш их байна. Битон зам бол сайн зам гэдэг батлагдсан нотлогдсон ийм зүйл. Тэгэхээр битон замынхаа стандарт дээр гаргасан дэвшлээ баталгаажуулаад одоо энэ концессоор хийгдэх барьж ашиглалтад өгөхөөр хийгдэх энэ битон замууд дээрээ эртнээс гэрээгээ хиймээр байна. Үндэсний үйлдвэрлэгчдийн бий болгосон цементийн үйлдвэрүүд бидэнтэйгээ гэрээ хийгээд өчигдөр бид бас чуулган дээр ярьж байсан дотоодын худалдан авалт гэдэг бол төрийн худалдан авалт гэдэг бол үндэсний бизнес эрхлэгчдээ дэмждэг хөл дээр нь босгодог ийм чухал хөшүүрэг болдог. Тийм учраас хүний өөрийн гэлгүйгээр энэ цементийн үйлдвэрүүдтэйгээ гэрээ хийгээд замын компаниудаа холбож өгөөд цементийн үйлдвэрүүдээ дэмжсэн шиг дэмжих бодлогыг танай яам санаачилж зохион байгуулмаар байна. Хүний өөрийн гэж битгий бодоорой. Зээл хуультай гэж битгий бодоорой. Үндэсний л үйлдвэрлэгч бол алийг нь ч гэсэн том жижиг гэлгүй дэмжээд та нөхөд маань энэ битон замынхаа стандартын дагуу зам хийхдээ үндэсний үйлдвэрлэгчдээ дэмжиж татан оролцуулаарай гэдгийг хэлэх гэсэн юм, баярлалаа. 


М.Энхболд: -Би зочин танилцуулъя. Улсын Их Хурлын гишүүн Гантулгын урилгаар Хэнтий аймгийн Хэрлэн сумын дөрөвдүгээр сургуулийн багш ажилчид Улсын Их Хурлын үйл ажиллагаа, төрийн ордонтой танилцаж байгаа юм байна. Багш сурган хүмүүжүүлэгч та бүхэнд ажлын амжилт сайн сайхныг хүсэн ерөөе. Гурван гишүүн дэмжиж үг хэлсэн Амарзаяа гишүүн дэмжих юм уу. Ганболд гишүүн дэмжиж байгаа юу. Дэмжихгүй байгаа юм уу. Ганболд гишүүн дэмжихгүй байр сууринаас үг хэлнэ. 


Д.Ганболд: -Баярлалаа. Тэгэхээр нэг талдаа шүүмжлэлтэй юм байгаа юм. Зүгээр өнгөрсөн он жилүүдийн гэдэг юм уу ер нь Монголчуудын хэлдгээр зам дагаж хөгжил гэдэг. Тэгэхээр Монгол Улсын хэмжээнд 2 юмыг л манай түмэн олон анхаараасай гэдгийн хүрээнд ялангуяа дотоодын аж ахуйн нэгж байгууллагыг хөхүүлэн дэмжээд Монголчууд өөрсдөө хийж чадах жинхэнэ ажил гэвэл энэ зам юм. Тэгэхээр бүх орчин үеийн шинэ техник, технологийн хүрээнд асбалтон болон, битон болон, чулуун болон, хайрган болон ингээд янз янзын төрлөөр дэлхийд зам хөгжиж байна. Тээхээр энэ бүх юмыг шингээгээд Монголын аж ахуйн нэгжүүд өөрсдөө хийж чадах боломж үзсэн. Манай зарим гишүүд сая ярилаа. Үнэхээр манайх дотооддоо цементээ 100 хувь үйлдвэрлэдэг болчихлоо. Тэгэхээр одоо хиймэл элс гэдэг юм уу, угаасан хайрга, дайргаас авхуулаад энэ нөхцөлийг нь бүрдүүлж чадах юм бол бид нарын нөгөө бодлогын хүрээнд ажилтай орлоготой байх боломж нь яг энэ Монгол Улсынхаа 21 аймаг сум суурин газраас нь авхуулаад хот суурин газрын замыг хөгжүүлэх энэ боломжийн хүрээнд бид онцгой анхаарах нь чухал юм гэдгийг нэгдүгээрт хэлье гэж. 


Нөгөөтэйгүүр чанар дагаж одоо энэ явах ёстой. Тэгэхээр энэ дунд сая одоо өнгөрсөн он жилүүдэд концессын гэдгээрээ үнэ өртгийг бол хөөрөгдсөн тохиолдол битгий хэл хавтгайрсан. Энэ өөрөө Монгол Улсын эдийн засгийг түшиж унах нэг нөхцөл болсон юм шүү дээ. Бодит өртгийг нь зөв тооцолгүйгээр ингээд хөөрөгдсөнөөс болоод өнөөдрийн бас эдийн засгийн үр уршиг гарсан юм шүү. Тэгэхээр энийг одоо манай өнөөгийн ажил хариуцаж байгаа яам авто замын нөхдүүд маань онцгой анхаарах ёстой. Гол нь одоо гаднаас компани авч зам тавьдгаа ер нь зогсоох ёстой юм. 


Дотоодын үйлдвэрлэгч дотоод чинь өөрөө томоохон арми бүрэлдсэн энэ чиглэл дээр нь одоо дэмжиж өгөх юм бол бид нар ядахдаа эдийн засгийнхаа агуулгаар дотооддоо шингээж дотооддоо үйлдвэрлэл, дотооддоо замаа сайжруулна. Тэгэхээр ерөөсөө л тэр битонон зам гэдэг чинь дэлхий нийтийн бас нэг стандарт болсон байна шүү. Тэгээд Монголын баялаг нь өөрөө юу юм бэ байгаль дээр байгаа түгээмэл тархацтай ашигт малтмал байна. Цементээ үйлдвэрлэсэн байна. Гаднаас хэнээс ч хараат бус байдлаар энэ замаа хөгжүүлнэ гэдэг бол одоо бидний бас онцгой анхаарах юм. Дэд бүтэц хөгжиж байж тэнд хөгжил очно. Хөгжлөө дагаад хүмүүсийн амьдрал дээшилнэ. Нөгөө олон ярьж байгаа аялал жуулчлалаас нь авхуулаад зон олны буюу орон нутгийн сүлжээ зөв хөгжих юм. Тэгээд энэ дээр би бас нэг талдаа дэмжинэ. Нөгөө талдаа өнгөрсөн он жилүүдэд гарсан алдааг битгий давтаасай. Тэгээд энэ хуулийг боловсруулах ажлын хэсэгт бас орж ажиллаж орон нутагт ажиллаж байсан хүний хувьд ялангуяа хот суурин газрын ялангуяа энэ гэр хорооллын замыг сайжруулснаар агаар хөрсний бохирдлоос иргэдээ оршин суугч иргэдийнхээ бас нөхцөлийг сайжруулахад бас тодорхой бодол саналаа бас тусгаж оруулъя гэсэн бодолтой байна. 


М.Энхболд: -Гантулга гишүүн дэмжихгүй байр сууринаас хэлэх юм уу. 


Д.Гантулга: -Би энэ хуулийн төслийн 26 дугаар зүйл бүхэлдээ их сайн агуулгатай ач холбогдолтой хуулийн гол зүйл нь байна гэж ингэж харж байгаа юм. Авто замын салбар дээр гардаг хамгийн том маргаан бол энэ тендерийн будилаан тэгээд тэрэн дээр үүсдэг тэгээд тэр авсан шалгарсан компани дээр гардаг маргаан тэгээд түүнийг дагасан хэл ам, хэрүүл уруул байдаг. Тэгээд энийг шийдэх нэлээд зөв гарц нь авто замын зөвлөл гээд оруулаад ирсэн байна л даа. Тэгээд би энэ зөвлөл дээр 26.2 дээр болохоор авто замын зөвлөлийн бүрэлдэхүүн ажиллах журмыг авто замын асуудал эрхэлсэн Засгийн газрын гишүүн гээд Ганбат сайд шууд өөр дээрээ авч байна л даа. Би бас энэ их бөх гал тан дээр дангаараа очих вэ дээ. Энэ зүйл заалтаа жаахан мэргэжлийн зөвлөл холбоодоос нь бүрэлдэхүүнд нь ордог төр захиргааны зарим байгууллагаас нь хүн ордог ийм болгоод бас нэг тийм харагдах үзэх өнцгийг нь арай нэг жаахан зөөлрүүлэхгүй бол сайд ерөнхийдөө зөвлөл тавиад, зөвлөл замын сангаа орлого зарлагыг нь хянаад л шалгарч байгаа тендер бодлого дээр нь оролцоод л шууд ингээд сайдын өөрийн оролцоотой явчхаж байгаа юм шиг ингэж ойлгогдох дүр зураг уруу явчих вэ гэдэг болгоомжлол байна гэдэг талаас нь би хэлж байгаа юм . Ер нь бол зүгээр ийм зөвлөл байгуулж байгаа нь бол хамгийн зөв гэж бол бодож байгаа юм. Тэгээд энэ зөвлөл байгуулж байгаагаа бас нэг жаахан агуулга тал дээр нь анхаарвал яасан юм бэ. Дараагийн хэлэлцүүлгүүд дээрээ гэж. 


Хоёрдугаарт нь энэ унадаг дугуйн замын үндэсний хөтөлбөр гэдэг зүйлийг бүр нэг санаачлаад оруулаад ирээч ээ. Ер нь бол цаашдаа энэ хот суурингийн чинь залуучууд унадаг дугуй унах их сонирхолтой болж байгаа. Та нар маань бол анзаарч байгаа. Хот талбайгаар бол зун жаахан дулаан ороод эхлэхээр бол маш их унадаг дугуйтай болж байгаа. Залуучууд ерөөсөө унадаг дугуй унах замгүй газаргүй гэдэг хоёр асуудлаас болоод унадаг дугуй унаж чадахгүй байгаа юм. 


Энэ замын түгжрэлийг шийдэх ер нь цаашдаа эрүүл зөв амьдралд уриалах их чухал алхам болно гэж бодож байгаа. Энэ хуулийн ерөнхий төслийг бол дэмжиж байна. Энэ дээр байгаа энэ хоёр нэг дутуу унадаг дугуйн замын хөтөлбөрийг нэмэх тал дээр энэ 26 дугаар зүйл дээр жаахан анхаарах тал дээр бодвол яасан юм бэ гэдэг талаас нь хэлж байна. Тэгээд энэ хуулийг бол бүтэн агуулгаар нь бол ерөнхийдөө бол зөв зүйл гэж ингэж бодож байна. 


М.Энхболд: -Содбаатар гишүүн дэмжихгүй хэлэх юм уу. 


Я.Содбаатар: -Энэ Авто замын хуулин дээр нэг бүлэг нэммээр санагдаад байгаа юм. Ер нь бол энэ авто замыг дагаж гарч ирж байгаа хамгийн том проблейм бол санхүүжилтийн асуудал байгаа юм. Авто зам бол өөрөө онцлогтой. Манайд гишүүд бол нэлээд Улаанбаатарт явагдсан гудамж төсөлтэй холбоотойгоор нэлээд маргаан яваад байх шиг байна. Яг орон нутагт зам барьж байгаа ерөөсөө энэ нийт зам дээр ажилласан үндэсний компаниуд босож ирээгүй байгаа шүү дээ. Бүгд өр ширтэй байгаа. Яагаад ингээд байна вэ гэхээр манай авто замын нийт төсөвт өртгийнх нь дийлэнх нь экспортоос хамаардаг. Тэгээд техник эдийн засгийн үндэслэлээ боловсруулах гэж нэг хоёр жил болдог. Тэгээд боловсруулаад батлагдаад гараад иргэд. Нөгөө ТЭЗҮ батлагдсаных нь дагуу төсөв тавигддаг. Төсөв дээр суудаг. Шууд санхүүжүүлдэггүй. Одоо тухайлбал 10 тэрбум төгрөгийн өртөгтэй зам байлаа гэхэд 5, 6 жил цувуулж санхүүжүүлдэг. Энэ хооронд өртөг өсдөг. Тэгээд гол нөгөө 60, 70 хувь нь гаднаас хамааралтай учраас долларын ханш юм уу тухайн жилийн инфляцтай уялдуулаад үнэ өсдөг юм. Тэгээд тэрнээс болоод үндэсний компаниуд бол ихэнх нь ороод долларын олон улсын байгууллагуудаас Азийн хөгжлийн банк, дэлхийн банкнаас зарлаж байгаа замаас бусад зам дээр ажиллаж байгаа компаниуд бол ихэнх нь алдагдалтай орж ирдэг. Тендер авсан биш алдагдалтай орж ирдэг. Энийгээ эргүүлээд лоббитой хэсэг нь бол төсөв дээр зарим төсвөө нэмүүлдэг. Энэ нь эргээд хардалтад ордог. 


Тийм учраас энэ авто замын өөрийнх нь Монгол Улсын онцлогтой холбоотой, улирлын чанартай байдаг. Технологийн хувьд хүндрэлтэй одоо хүртэл манайх өөртөө тохирсон технологи эцэслээгүй байгаа шүү дээ. Энэ халуун хүйтний 40 градуст яадаг. Замын темпрамп үүсдэг энэ технологийн алдаатай энэ юман дээр бол бид нар тооцож үзээд санхүүжилтийн хэлбэр аргачлалыг зааж өгсөн бүлэгтэй болмоор санагдаад байгаа юм  сайдаа. Тэгэхгүй бол яг ингээд явах юм бол үеийн үед Засгийн газар хардалттай байна. Үеийн үед хэдэн үндэсний компаниуд хардуулна. Тэгээд ингээд явдаг. Тэр бусад энэ юу гэдэг юм гудамж төслийн хүрээнд хийсэн өмнөх хийсэн тэр төслүүдийн юуг бол бид нар түрүүн Элдэв-Очир гишүүний хэлдгээр орон нутгийн зам бол ийм, тусгай зам бол ийм. Хурдны зам бол ийм гэсэн жишиг үнийг бид нар нэг тогтоож байсан юм. Гурван байгууллага хамтраад. Ерөөсөө жишиг үнийг тогтоогоод тэгээд ингээд явж байхад жилийн жилд энэ техник эдийн засгийн үндэслэлтэй нь холбогдуулж төсвийнх нь асуудлыг зохицуулж өгч байхгүй бол аж ахуйн нэгжүүд чинь бол дандаа ийм асуудалтай байгаа. Одоо бол энэ зам дээр ажиллаж байгаа үндэсний компаниудаас босоод сайхан зээл хуульгүй болсон компани нэг ч байхгүй. Тэгэхээр аргачлалынх нь хэлбэрийг нэг янзалж өгмөөр санагдаад байгаа юм. 


Хоёрдугаарт болохоор энэ авто зам дээр нэг барих ёстой юм бол ерөнхий төлөвлөгөөгөө хатуу барьж явмаар байгаа юм. Одоо энэ өнгөрсөн 4 жилд тухайлбал Улаанбаатар хотод гүүрэн замаар энэ түгжрэлийг шийдэх ёстой байтал яасан бэ гэхээр гудамж гээд зөвхөн тэр уулзвар уруу орж байгаа хэсгүүдийг л өргөтгөсөн. Энэ нь нэг, хоёр жилдээ замын ачааллыг багасгаж байгаа юм шиг мөртөө өнөөдөр бол яг эргээд хэвэндээ очсон. Тэр их мөнгө хэлсний хэрэг гараагүй. Үндсэн зам нь өөрөө нарийхан тэр юугаараа ачааллаараа хэвээрээ байж байгаа. Зөвхөн уулзвар уруу ордог хэсгүүдийг л өөрчилсөн. Гэтэл шулуун явалттай дээгүүр, доогуур явалттай давхар зам, гүүрэн замын хэлбэрүүдийг оруулж ирэхээр манай ерөнхий төлөвлөгөөнд байгаа. Энэ ерөнхий төлөвлөгөө бүгдийг нь тасалсан шүү дээ. 2012 онд Ардчилсан намын Засгийн гарч ирээд л зүүн баруун замд явж байсан хоёр давхар гүүрүүдийг бүгдийг нь зогсоосон. Энэ мэтчилэн яг мэргэжлийн талаасаа хүмүүс нь тооцоод хийсэн Монгол Улсын энэ авто замын хөдөлгөөний аюулгүй байдал энэ бусад зорчих хөдөлгөөн үүнийхээ даацыг тооцоод хийсэн ерөнхий төлөвлөгөөгөө хатуу барьж аль ч засгийн үед барьж явдаг энэ зарчмыг хуульчилж өгмөөр байгаа юм. Үүнтэйгээ тааруулж  техник, транс, тэр ТЭЗҮ юуг боловсруулдаг юмыг нь баталж өгмөөр байгаа юм. Тэгэхгүй бол нэг нөхөр өглөө нь нь босож ирээд гудамж төсөл шиг юм хийгээд байх юм бол энэ Улаанбаатар хотын зам сайжрахгүй. Энэ үйл ажиллагаа цаашдаа хэвийн болохгүй. 


Тийм учраас энэ хатуу барих Засгийн газрын чиг үүрэг дээр энэ …/минут дуусав/.


М.Энхболд: -Гишүүд үг хэлж дууслаа. Зургаан гишүүн үг хэлсэн. Тэр сая Содбаатар гишүүн давхар замын уулзварын тухай ярилаа шүү дээ. Таван уулзварын зураг төсөв бэлэн болсон байсан одоо тэр Энхтөр гуай бол их сайн мэднэ шүү дээ. Бөглөрлийг эцэслэн шийддэг олон улсын том том хотуудын авч хэрэгжүүлж байгаа арга хэмжээ шүү дээ. 


Авто замын тухай хуулийн шинэчилсэн найруулгын төслийн үзэл баримтлалыг хэлэлцэх нь зүйтэй гэсэн саналын томьёоллоор санал хураалт явуулъя. Санал хураалтад 51 гишүүн оролцож 76.5 хувийн саналаар санал дэмжигдлээ. Хуулийн төслийн үзэл баримтлалыг хэлэлцэх нь зүйтэй гэж гишүүдийн олонх үзсэн тул авто замын тухай хуулийн шинэчилсэн найруулгын төсөл болон хамт өргөн мэдүүлсэн хууль хүчингүй болсонд тооцох тухай, Барилгын тухай хуульд өөрчлөлт оруулах тухай, Газрын тухай хуульд нэмэлт оруулах тухай, Аж ахуйн нэгжийн үйл ажиллагааны тусгай зөвшөөрлийн тухай хуульд өөрчлөлт оруулах тухай, Зөрчлийн тухай хуульд нэмэлт, өөрчлөлт оруулах тухай хуулийн төслийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүллээ. 


4 минут дутуу байна дараагийн асуудлаа хэлэлцэх үү. 


Дараагийн асуудал. Усан замын тээврийн тухай хуулийн шинэчилсэн найруулгын төслийн үзэл баримтлалыг хэлэлцэх эсэх.


Хууль санаачлагчийн илтгэлийг Зам, тээврийн хөгжлийн сайд Ганбат танилцуулна. Ганбат сайдыг индэрт урьж байна. 


Д.Ганбат: -Улсын Их Хурлын дарга эрхэм гишүүд ээ, Усан замын тээврийн тухай хууль 2003 онд анх батлагдсан бөгөөд 2011 онд 2015 онуудад нэмэлт, өөрчлөлтүүд орсон. Сүүлийн жилүүдэд дотоодын аялал жуулчлал хурдацтай хөгжиж амрагч аялагчид томоохон нуур гол мөрний эрэг орчимд амарч зугаалах нь ихсэж байна. Үүнтэй холбогдуулан усан замын тээврийн аюулгүй байдлыг хангах бүртэл, хяналт, зохион байгуулалтыг сайжруулах аймаг орон нутаг тээвэрт оролцогч иргэдийн үүрэг хариуцлагыг өндөржүүлэхээр зэргээр усан замын тээврийн тухай хуулийг цаг үеийн нөхцөл байдалтай уялдуулан өөрт нийцүүлэн үүссэн хууль Улсын Их Хурлын бусад шийдвэрийн төсөл боловсруулах өргөн мэдүүлэх журмын тухай хуульд заасан шаардлагад нийцүүлэн усан замын тээврийн тухай хуулийн шинэчилсэн найруулгын төслийг боловсруулж Монгол Улсын Засгийн газрын хуралдаанаар хэлэлцүүлж 2016 оны 12 дугаар сарын 28-ны өдөр Улсын Их Хуралд өргөн мэдүүлсэн билээ. Усан замын тээврийн тухай хуулийн шинэчилсэн найруулгын төсөлд дараах асуудлыг зохицуулахаар тусгасан болно. 


Үүнд: Усан замын тээврийн хэрэгслийн жолоочийн хариуцлага, төлбөртэй үйлчилгээ авч буй зорчигчийн даатгал. Усан замын тээврийн үйл ажиллагаа аюулгүй байдлын хяналт усан замын тээврийн хэрэгсэл объектын бүртгэл гэрчилгээжүүлэлт үзлэг тооллого, тээвэрлэгч, хөлгийн ахмад, жолоочийн ахмад, жолоочийн болон зорчигчийн сахилга бат үүрэг хариуцлагыг нэмэгдүүлэх орон нутгийн онцлогоос хамааран Эргийн хамгаалах авран туслах байнгын бус ажиллагаатай нэгжийн тухай. Арилжааны шинж чанартай усан замын тээврийн үйл ажиллагааг тусгай зөвшөөрөлтэйгөөр эрхлэх тухай, иргэдийн ая тухтай аялах нөхцөлийг бүрдүүлэх байгаль орчны бохирдлоос сэргийлэх зорилгоор нэгдсэн зохион байгуулалттай усан замын төв буудал байгуулах асуудал. Усан замын тээврийн тухай хууль тогтоомж зөрчигчдөд хүлээлгэх хариуцлагын тогтолцоо хуулийн нэр томьёо өнөөгийн хэрэгцээ шаардлага бусад хуульд нийцүүлэх зэрэг асуудлыг тусгасан болно.


 Улсын Их Хурлын дарга эрхэм гишүүд ээ, Усан замын тээврийн тухай хуулийн шинэчилсэн төслийг хэлэлцэж шийдвэрлэж өгнө үү. 


Анхаарал тавьсанд баярлалаа. 


М.Энхболд: -Ганбат сайдад баярлалаа. Хуулийн төслийн үзэл баримтлалын талаар Эдийн засгийн байнгын хороо санал, дүгнэлт гаргасан. Санал дүгнэлтийг Улсын Их Хурлын  гишүүн Элдэв-Очир танилцуулна. Элдэв-Очир гишүүнийг индэрт урьж байна.


Л.Элдэв-Очир: - Улсын Их Хурлын  дарга, эрхэм гишүүд ээ.

Монгол Улсын Засгийн газраас 2016 оны 12 дугаар сарын 28-ны өдөр Улсын Их Хуралд өргөн мэдүүлсэн Усан замын тухай хуулийн шинэчилсэн найруулгын төслийн үзэл баримтлал болон холбогдох бусад хуулийн төслийн хэлэлцэх эсэх асуудлыг Эдийн засгийн байнгын хороо 2017 оны 02 дугаар сарын 03-ны өдрийн хуралдаанаар хэлэлцлээ.


Усан замын тээврийн үйлчилгээг аялал, жуулчлалын зорилгоор эрхэлж буй иргэн, аж ахуйн нэгж, байгууллагын үйл ажиллагаа жилээс жилд нэмэгдэж, түүнд хамрагдах иргэдийн тоо өсөн нэмэгдэхийн хирээр усанд хүний амь осолдох эрсдэл сүүлийн жилүүдэд ихэс ч байгаа нь өнөөгийн усан замын тээврийн хяналтын тогтолцоо сул, хүний нөөц хүрэлцэхгүй байгаатай холбоотой бөгөөд цаашид усан замын тээврийн эрх зүйн зохицуулалтыг боловсронгуй болгох, салбарын хүний нөөцийг бэлтгэх шаардлагын үүднээс  хуулийн төслийг боловсруулжээ. 


Хуулийн төсөл батлагдсанаар Монгол Улсын нутаг дэвсгэр дэх гол, мөрөн, нуурт усан замын тээвэрлэлт хийх, түүний дотор усан замын тээврийн хэрэгслээр үзүүлж байгаа үйлчилгээ боловсронгуй болохоос гадна тээвэрлэлтийн аюулгүй байдлыг хангах, усан замын тээврийн хэрэгслийн техникийн ашиглалт, үйлчилгээний чанар, хүртээмж, хөдөлмөр хамгаалалд тавих хяналт сайжирна гэж төсөл санаачлагч үзжээ.

 
Хуулийн төслийг хэлэлцэх явцад Улсын Их Хурлын гишүүн Д.Тэрбишдагва гаднаас оруулж ирж байгаа хуучин завинд хатуу хяналт тавих талаар хуулийн төсөлд тусгах нь зүйтэй гэсэн саналыг хэлсэн болно. 


Байнгын хорооны хуралдаанд оролцсон гишүүдийн олонхи дээрх хуулийн  төслийн үзэл баримтлалыг Улсын Их Хурлын чуулганы нэгдсэн хуралдаанд оруулж хэлэлцүүлэх нь зүйтэй гэж үзлээ.


Улсын Их Хурлын эрхэм гишүүд ээ,

Усан замын тухай хуулийн шинэчилсэн найруулгын төслийн үзэл баримтлал болон Байгаль орчныг хамгаалах тухай хуульд нэмэлт оруулах тухай хуулийн төслийн үзэл баримтлалыг хэлэлцэх эсэх талаархи Эдийн засгийн байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье.


Анхаарал тавьсанд баярлалаа.


М.Энхболд: -Элдэв-Очир гишүүнд баярлалаа. Ажлын хэсгийг танилцуулъя. Зам, тээврийн хөгжлийн сайд Ганбат, Зам, тээврийн хөгжлийн яамны Бодлого, төлөвлөлтийн газрын дарга Мэргэн, мөн яамны далайн ашиглалт усан замын тээврийн хэлтсийн дарга Батболд, мөн яамны Далайн ашиглалт усан замын тээврийн хэлтсийн мэргэжилтэн Ганбаатар, мөн яамны Хуулийн хэлтсийн мэргэжилтэн Мяндасмаа, Далайн захиргааны усан замын тээвэр хариуцсан ахлах мэргэжилтэн Олонбаяр нарын ажлын хэсэг хүрэлцэж ирсэн байна. 


Хууль санаачлагчийн илтгэл бол Байнгын хорооны дүгнэлтээс асуулттай гишүүн байна уу. 


Лүндээжанцан гишүүнээр тасаллаа, Болд гишүүн асуултаа тавья. 


Л.Болд: -Энэ хуулийг хэлэлцэж байхад онцгой хэдэн асуудлуудыг хөндөж байсан юм. Тэгээд бас чуулгантай ч гэсэн ажлын хэсгээс хариулах нь зүйтэй байх гэж бодож байна. Одоо бол Монгол Улсын хувьд бол өнөөдөр унаган байгалаараа бол бахархаж байгаа ийм улс. Гэтэл бол өнөөдөр та бид энэ усан замын хууль шинэчилсэн найруулгаар энэ чиглэлийн зохицуулалтыг нэлээд өргөн хүрээтэй болгосноороо Монгол Улсад одоо энэ усан тээвэр, усан зам, усан бассейнтай холбоотой аялал жуулчлал хөгжих нэлээд  том нөхцөл бүрдэх гэж байгаа л даа. Тэгэхээр энэ дээр бол бид энэ хуулиараа ямар аюулыг хаах ёстой вэ гэхээр дэлхий дээр байгаа олон оронд тохиолдож байсан ийм сургамжууд бол байгаа юм. Ус нуур гэдэг бол өөрөө бол том тусгай экосистем байгалиасаа одоо анхдагчаасаа эхлээд бий болсон. Энэ хоорондоо ингээд холилдохоор маш их том экологийн сүйрэл уруу аваачих ийм нөхцөлүүд бол бүрддэг. Олон орны ийм жишээ бий. Ганц жишээ хэлэхэд жишээ нь Америкийн Тахо гэж нуур булингартаад тэрний учрыг олох гээд олон жил болсон. 

Тэгээд сүүлийн судалгаагаар бол өөр нуураас завь авч ирж тавьснаас тэр яг Хөвсгөл далайтай адилхан маш сайхан нуур байгалын хувьд бол сүйрэл болсон. Энэ аюул бол манай Монгол Улсын хувьд бол үнэхээр байгаа. Одоохондоо бол бид нар өвөл хүйтэрдэг хөлддөг гэдэгт нь бол найдаад явж байгаа. Тэгэхдээ цаашдаа бол энэ талын аюул бол үнэхээр ирж байгаа гэдэг нь бол нотлогдож байгаа. 

Ер нь бол одоо хүн дээр ярих юм бол одоо ингээд ДОХ өвчин чинь бол сармагчнаас л үүссэн. Сармагчиндаа бол өвддөггүй хүнд ирэхээрээ бол үхэлд хүргэдэг өвчин гэдэг. Ийм л үр дагавартай байдаг л даа тэгэхээр энэ нуур усны эко системийн ийм дохтой адилхан ийм халдварууд бол дамжих нөхцөл бол одоо энэ усан завь бусад хэрэгслүүдээр бол шууд бий болж байгаа юм. Тэгээд энийг хаах энэ нөхцөлийг бол энэ хуулиараа бол маш сайн хийхгүй бол тэр дүрэм, журам ялангуяа энд чинь Монголын ус нууранд тавьж байгаа аливаа шинэ завин дээр шинжилгээ хийдэг лаборатори нь хүртэл байна уу, үгүй юу тэр бэлтгэл байна уу гэхэд бол өнөөдөр үгүй л байгаа юм. Тэгээд энэ талын бэлтгэлүүдээ энэ хуулиндаа бол зайлшгүй хийж өгөх ёстой шүү. Бид бол одоо жишээ нь алт ухаад энэ Орхон голын бохирдол ус гэдэг чинь онцлог нь ингээд тэр одоо бразил чинь үржээд явдаг, өөрөө тийм үржүүлдэг орчин. 

Тийм учраас одоо бид энэ Увс нуураа энэ аялал жуулчлал хөгжүүлж байна, усан тээвэр хөгжүүлж байна гэдгийн цаана одоо байгаль орчноо сүйтгэхвий гэдэг ийм том аюул байгаа гэдгийг бол байнга санаж энэ хуулийг бол тэр хаалтуудаа сайн хийж өгч гаргах ёстой гэдэг юмнуудыг Байнгын хороон дээр бид бол нэлээд сайн анхааруулж өгсөн. Тэр талаар бас Их Хурлын гишүүд тайлбараа өгөх нь зүйтэй байх гэж бодож байна, баярлалаа. 

М.Энхболд: -Бараг санал хэлчихлээ. Ажлын хэсэг хариулах уу, сайд хариулах юм уу. Хоёрдугаар индэр нэрээ хэлээрэй. 


Ганбаатар: -Зам, тээврийн хөгжлийн яамны Усан замын тээврийн асуудал хариуцсан мэргэжилтэн Ганбаатар байна. Болд гишүүний асуултад хариулъя. Болд гишүүн бол маш зөв зүйтэй асуудлыг хөндөж ярьсан. Эдийн засгийн байнгын хорооны хуралдаан дээр бас энэ асуудлыг ярьсан. Бид нар хуулин дээрээ энэ асуудлыг тусгана. Жил тутам түрүүн бид нар хэлсэн усан замын тээврийн хэрэгсэлд техник технологийн үзлэгийг гурван жил тутамд нэг хийдэг байсан бол одоо жил тутам хийнэ. Тийм учраас энд бол асуудал шийдэгдэнэ гэсэн үг. Тэгэхээр бол би бас энэ дараагийн асуудал нь болохоор манайх усан замын тээвэрлэлт аюулгүй байдал гэдэг талаасаа илүү анхаарч байгаа. 

М.Энхболд: -Дууссан юм уу. Энхболд гишүүн асуултаа асууя. 


Н.Энхболд: -Хуулийн 3.1.3-т усан замын тээврийн хэрэгсэл гэж бүх төрлийн усан онгоц чирэгч онгоц чиргүүл онгоц шумбагч онгоц дээр нь ахуйн болон спортын зориулалттай завь, хийлдэг завь, усны мотоцикл хөвөгч төхөөрөмж энэ тэр гээд бичсэн байна. Энийг тодруулаад хөдөлгүүр нь 10 морины хүчтэйгээс илүү чадалтай эсвэл 3 метрээс урт ийм зүйлүүдийг заавал бүртгэнэ, дугаар олгоно гэсэн байна л даа. Тэгээд тээвэрлэгч гэж хэнийг хэлэх вэ, усан замын тээвэрлэлтийн ажил үйлчилгээ эрхэлж байгаа этгээдийг одоо бол хувь хүмүүс тийм ахуйн болон спортын зориулалттай хийлдэг завиуд бол зөндөө болсон. Хийлдэг байтугай том завинуудтай байгаа. 4 метр, 5 метрийн нууран дээр явдаг завинууд. Энийг бүгдийг нь бүртгүүлэхэд загасчид жишээ нь дөрвүүл тавуулаа, тав зургуулаа нийлээд явдаг ийм завинуудтай болсон. Тэгээд нэг нь заавал одоо тээвэрлэгч гэсэн зөвшөөрөлтэй жолооч авто машин шиг эрхийн үнэмлэхтэй байж таарах нь дээ. Тэгээд энэ шалгалт шүүлгийг нь яаж авдаг тэр эрхийг нь яаж олгодог гэх мэтээр зүйлүүдийг яаж зохицуулахаар бодож энэ хуулийнхаа төслийг боловсруулсан бэ. Төрийн захиргааны холбогдох байгууллага гэж байна. Жишээ нь хөдөө орон нутагт байгаа хүн завиндаа зөвшөөрөл авахын тулд хаана очих ёстой болох вэ. Гэх мэтийн амьдрал дээр байх зүйлүүд дээр нэг хариу өгөхгүй юу. 

М.Энхболд: -Хоёрдугаар индэр Ганбаатар хариулъя. Энхболд гишүүний асуултад хариулъя. 

Д.Ганбаатар: -Усан замын тээврийн хэрэгслийн тусгай зөвшөөрлийг усан замын тээврийн үйлчилгээ эрхэлж байгаа хүмүүс тусгай зөвшөөрөлтэйгөөр үйл ажиллагаа эрхэлнэ. Энэ арилжааны зорилгоор эрхэлж байгаа хүмүүст нэг ёсондоо хүн суулгаад мөнгө олж байгаа хүмүүст бол тусгай зөвшөөрөл олгоно. Хөдөлгүүрийг ангилдаг тэр 10 морины хүчтэй 3 метрээс дээш урттай усан замын тээврийн хэрэгслийг бүртгэнэ. Улсын бүртгэлд тоолж бүртгэнэ гээд оруулсан байгаа. Энэ нь болохоор ямар учиртай вэ гэхээр тийм завиар үйлчилгээ эрхэлж мөнгө олж байгаа тийм хүмүүсийг бүртгэнэ. Тэрнээс дооших нь болохоор ахуйн зорилгод өөрийнхөө амралт зугаалгаар хувь хүн өөрийнхөө өмчөөр явж байгаа тохиолдолд бол тэрийг бүртгэхгүй гэдэг ийм хэцүү. Загасчид хувийн зорилгыг ашиглаж байгаа бол бүртгүүлэх албагүй. Арилжааны зорилго гэдэг дээр бизнес эрхэлж байгаа хүмүүс. 

Дараагийн асуудал тусгай зөвшөөрлийн асуудлыг Зам, тээврийн хөгжлийн яамнаас олгоно. Тусгай зөвшөөрөл олгох журам нь батлагдсан байгаа. Хуучин журам батлагдаад явж байгаа. Одоо шинэчилсэн найруулгын дараа дахиад нэмж өөрчлөлт оруулна. 

М.Энхболд: -Мөнхбаатар гишүүн асуултаа асууя. 

Л.Мөнхбаатар: -Усан замын тээвэр түүнд түшиглэсэн энэ аялал жуулчлалыг хөгжүүлэхэд бол одоогийн хууль эрх зүйн орчныг сайжруулах дэд бүтцийг хөгжүүлэх бол зайлшгүй шаардлагатай байгаа. Энэ ч агуулгаараа бас хуулийн төсөл орж ирсэн гэж ойлгож байгаа. Дотоодын энэ усан тээврийн асуудал гэж ярихаар Хөвсгөл нуур орчмыг одоо усан тээвэр, зорчигч тээврийн асуудал яригддаг юм л даа. Одоо нөхцөл байдал яг ямар байна вэ гэхээр 100 орчим жижиг завиуд та бидний мэддэг нөгөө Сүхбаатар хөлөг онгоц байна. Эдгээр завиуд маань ерөнхийдөө тодорхой зохицуулалтууд байхгүй байгаагийн улмаас далай дээр бол өөрийнхөө л дур дураар зорчиж байгаа. Тодорхой маршрут байхгүй. Баахан жуулчид суулгаад ингээд давхиад байдаг иймэрхүү л түвшинд яваад байгаа юм. Энд ямар хууль эрхзүйн орчин хэрэгтэй байна вэ гэхээр усан тээврийнхээ хуулийг мэдээж сайжруулаад явах нь зүйтэй. Энд бол нөгөө хөдөлгөөний аюулгүй байдлынх нь хууль байхгүй байгаа юм. 

Одоо тэнд явж байгаа хоёр зам мөргөлдлөө гэхэд хэрхэн яаж шийдэх вэ, хэрхэн яаж шийдвэрлэх вэ гэдэг хүртэл ямар ч зохицуулалтгүй байгаа юм л даа. Хөвсгөлд чинь манай хатгал орчим нэг хоёр завь мөргөлдсөн. Тэгэнгүүт хариуцлага тооцъё гэхээр барих хууль тогтоомж байдаггүй. Тэгэнгүүт нь завины эзэн хоёулаа мотоциклтой байхаар нь мотоциклынх нь номер дугаарыг тавьж байгаад цагдаа нь арга хэмжээ авсан гэж байгаа шүү дээ. Барьж авах хууль эрхзүй байхгүй учраас гэх мэтчилэнгийн зүйл бол гарч байгаа юм. Тэгэхээр одоо юу шаардлагатай байна вэ гэхээр Авто замын тухай хууль, Замын хөдөлгөөний аюулгүй байдлын тухай хууль гээд байдагтай адилхан Усан замын хөдөлгөөний аюулгүй байдлын тухай хууль гарах юм. Одоогийн энэ төслөөр бол сайд бас дүрмийг нь батлахаар, хөдөлгөөний аюулгүй байдлын дүрмийг нь батлахаар заасан байгаа юм байна. Ер нь бол цаашдаа хууль байж таарна. 

Яагаад гэвэл хуучин Улсын Их Хурлын тогтоолоор замын хөдөлгөөний дүрэм батлагддаг байсныг нь хуулиар одоо хүний эрхийг хязгаарлаж байгаа хууль үндэслэх нь зүйтэй гээд хууль бий болгож байсан. Түүнтэй адилхан энэ чиглэлээр бас бидний хэдэн гишүүд бас хууль санаачлаад боловсруулаад эхэлж байгаа. Энэ дээрээ бол Ганбат сайдаасаа Зам, тээвэр хөгжлийн яамнаас бас мэргэжил арга зүйн техник туслалцаанууд авах хүсэлттэй байгаа гэдгээ хэлье. Нөгөөтэйгүүр энэ замбараагүй байгаа олон завь хуучин завиудыг яаж цэгцлэх вэ гэхээр боомттой болгох ёстой юм билээ. Авто вокзал гэдэгтэй адилхан усан замын вокзалтай болгоод тэндээс нь маршрутыг нь тогтоож өгдөг. Зөвшөөрлийг нь өгдөг GPS-тэй холбооны хэрэгсэлтэй ийм болгохгүй бол аюулгүй байдлыг бүрэн хангаж чадахгүй байгаа юм. Энэ асуудлыг бас зам тээврийн яам маань иж бүрнээр нь бодож боомт байгуулах асуудал дээр бодож санаж байгаа зүйл байгаа юу. Энэ бол шийдлийн гол гарц нь байна гэж үзээд байгаа юм. Тэгэх юм бол жуулчдын маань аюулгүй байдал хангагдана. Одоо Сүхбаатар онгоц маань 300, 400 хүн ачаад аялуулаад байдаг. Гэтэл аврах завь нь бол 15 хүний л багтаамжтай байгаа шүү дээ. Тэгэхээр энэ асуудлыг ч гэсэн бас иж бүрэн тусгах шаардлага байгаа юм. 

Гуравдугаарт нь бас нэг хэлэх зүйл бол энэ мөсөн замын тээврийн асуудлыг тусгаж байгаа юу. Хуучин бол ханх хатгалын хооронд мөсөн замын тээвэр томоохон урсгалтай байсан, ачаа тээвэр зөөдөг байсан. Одоо бол иргэд зорчиж байгаа юм. Энд бол ямар нэгэн хууль дүрэм, журам байхгүй учраас Засаг дарга нь бол орой дөрвөн цагаас хойш явахгүй шүү гэдэг байдлаар хандаж байгаа. Ингээд тодорхой маршрутаар яваад байдаг. Энэ асуудлыг нэг зохицуулахгүй бол уг нь мөсөн замаар нэгэнт тийм харилцаа тийм жигд маршрут байгаад байгаа учраас энэ дээр ямар зохицуулалтуудыг хийхээр төлөвлөж байгаа вэ гэсэн энэ зүйлүүдийг тодруулан асууя. Хуулийн төслийг бол агуулгын хувьд бүрэн дэмжиж байгаа энэ чиглэлээр хамтран ажиллана. 

М.Энхболд: -Хариулъя. Хоёрдугаар индэр нэрээ хэлээрэй. Олонбаяр уу. 

Ж.Батболд: -Зам, тээврийн хөгжлийн яамны Далай ашиглалт усан замын тээврийн хэлтсийн даргын үүрэг гүйцэтгэгч Батболд. Гишүүний асуусан асуултад хариулт өгье. Өнөөдөр бол гишүүний сая онцлон дурдсан нуур, нууран дээр ямарваа нэгэн хөдөлгөөний маршрут байхгүй зориуд замбараагүй зорчиж байгаа нь бол тийм нөхцөл байдалтай байгаа нь бол тийм нөхцөл байдалтай байгаа. Өнөөдрийн одоо бид нарын өргөн барьж байгаа шинэчилсэн найруулгын төсөлд бол аймаг орон нутгийн удирдлага тухайн аймаг нутгийнхаа цаг агаарын онцлог нөхцөл байдалд тохируулан тухайн аймаг орон нутгийнхаа ус цаг уурын орчны байгууллагатай хамтран усан замын хөдөлгөөнийг  хэзээ нээж хаах вэ дээрээс нь хөдөлгөөний чиглэлийг тогтоох тэр зохицуулалтуудыг нь үүргүүдийг нь хуваарилж өгч байгаа. Мөн усан замын тээврийн хэрэгсэл бол замбараагүй эрэг дагуу замбараагүй байрлалтай байдаг гэсэн тийм нөхцөл байдал байгаа. Энэ асуудлыг шийдвэрлэхээр бол хуулинд бол усан замын төв буудал гэсэн томьёолол оруулж ирж байгаа. Энэ усан замын төв буудал нь бол өөрөө зүгээр зогсоол байхаас гадна зорчигчдод үйлчлэх үйлчилгээний танхимтай тасалбар худалдаалах нэгдсэн журмаар худалдаалах цэгтэй. 

Мөн авран туслах ажиллагаа явуулах онцгой байдлын алба хаагч иргэний хамгаалалтын албаныханд байрлах тусгай хэрэгслээ байршуулах өрөө тасалгаатай. Мөн одоо Хөвсгөл нууран дээр хамгийн тулгамдаад байгаа асуудал бол түлш шатахуунаар зөөвөрлөж иргэд байгууллагууд завьныхаа түлш шатахууныг цэнэглэдэг байгаа. Энийг бас нэгдсэн журмаар усан замын төв буудал дээрээ түлш шатахуунаар цэнэглэдэг цэгтэй байх юм. Байгаль орчныхоо асуудлыг бас хамгаалах энэ бүх асуудлыг шийдсэн. Мөн түүнчлэн манай зам, тээврийн харьяа байгууллага далайн захиргаанд бас өөрийн гэсэн навигацийн хяналт чиглүүлэх үйлчилгээгээ үзүүлдэг тэр өрөө тасалгааг тохижуулсан ийм байдалтай цогц боомтын шинж чанарыг агуулсан ийм усан замын төв буудлыг байгуулахаар тусгаж өгсөн байгаа. Энэ бол зөвхөн өнөөдөр Хөвсгөл нуурын асуудал яригдаж байгаа. 

Хойшдоо энэ аялал жуулчлал зугаалга хөгжөөд ирэхийн цагт бусад энэ томоохон нууруудад бас усан замын тээврийг хөгжүүлэх хэрэгцээ шаардлага бий болно. Тэр үед ч гэсэн бусад нууруудад бас ийм нэгдсэн зохион байгуулалттай төв буудлууд байх нь зүйтэй гэж үзэж байгаа. Мөсөн замын тээвэрлэлтийн тухайд бол мөсөн замын тээвэрлэлтийн  асуудал бол авто тээврийн тухай хуулиар зохицуулагддаг. Авто тээврийн тухай хуулийн 7 дугаар зүйлд бол мөсөн замын тээвэрлэлтийн асуудал бүрэн тусгагдсан байдаг. Гагцхүү усан замын тээврийн тухай хуулинд усан замын тээврийн улирал хаагдах үеийг орон нутгийн засаг захиргаа онцлогтоо тохируулж нээж хаах тэгээд энэ мөсөн замын тээвэрлэлтийн дээгүүр нь тээврийн хэрэгсэл зорчих тэр цаг хугацааг бас тогтоож өгөх энэ зохицуулалтыг усан замын тээврийн тухай хууль авто тээврийн тухай хууль хоёр уялдуулан зохицуулж байгаа. 


М.Энхболд: -Сарангэрэл гишүүн асуултаа асууя. 

Д.Сарангэрэл: -Манай Зам, тээврийн яам Авто замын хуулиас дутуугүй ач холбогдолтой усан замын тээврийн хуулийн төслийг оруулж ирж байна. Тэгэхээр би хамгийн гол нь Мөнхбаатар гишүүний хэлсэн санаануудыг үргэлжлүүлэх гэж байна л даа. Усанд бид нар жилдээ 80-90 хүнээ алдаад байна. 2014 онд 94 хүнээ, 2015 онд 91 хүн, 2016 онд бас нэг 90 гаруй хүнээ усанд алдаад байна. Ялангуяа өвлийн цагаар бол усанд нууранд машинтайгаа цөмөрч живдэг ийм тохиолдол бол олон гарч байна. Ялангуяа олуулаа нэг машинд суугаад явдаг учраас нэг дор олон хүн амь насаа алдах ийм эрсдэл их байгаа юм. Тэгэхээр ийм нөхцөлд бол аврах тухай асуудал их чухал гэж сая Мөнхбаатар гишүүний хэлж байгаатай санал нэг байгаа юм. Манайд энэ аврах чиглэлийн мэргэжлийн хүмүүс хүний нөөцөө боловсон хүчнээ бэлтгэх шаардлага байгаа юм билээ нэг талаас. 

Нөгөө талаас тээвэрт оролцох иргэдийн мэдлэг мэдээлэл маш чухал. Мэдээлэл байхгүй ойлголт байхгүй. Өөрийнхөө бор зүрхээр сонирхлоор бөөнөөрөө давхиад ордог. Ингээд жилдээ бид нар 80-90 хүнээ усанд алдаад байгаа ийм эрсдэлтэй нөхцөлд ийм чухал хуулийн төслийг оруулж ирж байгааг би маш зөв гэж бодож байгаа юм. Тэгэхээр хуулийн төсөлд бол мэдээлэл сурталчилгаа сэрэмжлүүлгийн асуудлыг нэгдүгээрт анхаарах шаардлагатай. 

Хоёрдугаарт энэ чиглэлийн боловсон хүчний хүний нөөцийнхөө асуудлыг бас анхаарах шаардлагатай гэдгийг хэлэх гээд байгаа юм. Тэгэхээр ойр аврагчид байхгүйгээс болоод 30 гаруй минут цаг хүлээж байгаад олноороо амь насаа алдаж амь үйсэн тохиолдлууд бол олон гарч байгаа юм. Тэгэхээр энэ усан замын тээврийн хяналтын тогтолцоо манайд бол үнэхээр сул байна. 

Нэгдүгээрт энийг чангалах шаардлагатай. 

Хоёрдугаарт энэ чиглэлээр ажиллах боловсон хүчнийхээ бэлтгэлийг хангах шаардлагатай гэсэн ийм саналуудыг хэлье. Энэ чиглэлээр хуулинд ямар тодорхой заалтууд оров гэдгийг Ганбат сайд болон ажлын хэсгээс тодруулахыг хүсэж байна. Баярлалаа. 

М.Энхболд: -Ажлын хэсэг хариулах уу. Хоёрдугаар индэр. 

Ж.Батболд: -Гишүүний асуултад хариулъя. Мэдээлэл сурталчилгааны чиглэлээр өмнө нь бол усан замын тээврийн тухай хууль бусад хуулиуд яг усан замын тээврийн иргэдийн боловсролыг дээшлүүлэх аюулгүй байдлаа яаж хангах вэ усан замын тээвэрт ямар сахилга бат баримталж хариуцлага өөр дээр нь бас ямар хариуцлага байх ёстой вэ гэдгийг ухуулан таниулах сурталчлах тийм яг механизм бол тусгагдаагүй байсан. Бид нарын энэ шинэчилсэн найруулгын төсөлд бол орон нутгийн засаг захиргаа усан замын тээврийн асуудал эрхэлсэн төрийн захиргааны төв байгууллага түүний харьяа төрийн захиргааны байгууллагууд хамтраад жил бүр сургалт, сурталчилгааны ажлуудаа хийж байх тийм үүргийг бол төрийн байгууллага талдаа авч байгаа. Хүний нөөц бэлтгэх асуудал дээр бол бид нар хуулийн төслийн шинэчилсэн найруулга боловсруулж байхдаа бол боловсролын яамтайгаа санал солилцсон. Боловсролын тухай хуулинд заасан тодорхой шалгуур үзүүлэлтүүдийг хангасны үндсэн дээр хүний нөөцийн сургалтын асуудлыг бас зохион байгуулахаар хуулийнхаа шинэчилсэн найруулгын төсөлд тусгасан байгаа. Хяналтыг сайжруулах илүү хяналттай тогтолцоог бүрдүүлэх чиглэлээр бол бид хуулийнхаа шинэчилсэн найруулгын хэд хэдэн асуудлуудыг тусгасан байгаа. 

Тухайлбал өнөөдрийн хүчин төгөлдөр мөрдөгдөж байгаа хуулин дээр бол энэ экологийн үзлэг тооллого хяналтыг гурван жил тутамд хийхээр зохицуулсан байдаг. Шинэчилсэн найруулгын төсөлд бол бид энэ үзлэг тооллого хяналтыг бол жил тутам хийхээр зохицуулалт оруулж байгаа. Бид нар бол энийг жил тутам хийх боломжтой гэж үзэж байгаа. Яагаад гэвэл усан замын тээврийн хэрэгсэл бол авто тээврийн хэрэгсэл шиг тийм олон тоотой биш. Өнөөдөр бол 100 гаран тээврийн хэрэгсэл ерөнхийдөө бүртгэлтэй байгаа. Энэ 100 гаран тээврийн хэрэгслийг бол төр өөрөө усан замын тээврийн хөдөлгөөний аюулгүй байдлыг иргэдийнхээ аюулгүй байдлыг хангахын төлөө бол жил тутам үзлэг шалгалтаа хийгээд гэрчилгээн дээр нь тэмдэглэгээг нь хийгээд тээвэрт оролцох аюулгүй байдлыг хангасан гэдэг үнэлгээг өгөөд явах боломжтой гэж үзэж байгаа. 


М.Энхболд: -Сарангэрэл гишүүн 1 минут.

Д.Сарангэрэл: -Өнөөдөр бол усан замын тээврийг бид нар зүгээр иргэд аж ахуйн нэгжийн аялал жуулчлалын чиглэлээр үйл ажиллагаа явуулж байгаа талд нь түлхүү байгаа л даа. Хуучин социализмын үед бол Сэлэнгэ мөрнөөрөө түлээ мод зөөдөг Хөвсгөл далай, Ханх, Хатгалаараа хуучин ЗХУ-аас бараа товар зөөдөг ийм бас тээвэрлэлт байсан. Одоо бол 100 гаруй усан замын тээврийн хэрэгсэл нь өөрөө дандаа хувь иргэн аж ахуйн нэгжүүдэд оногдож аялал жуулчлал амралтын чиглэлээр бол ашиглаж байгаа. Тэгээд энэ зөвшөөрлийг орон нутаг нь тэдээс тэдэн цагийн хооронд бол одоо ингээд усан замын тээврийн хэрэгслийг ашиглаж болно гэх юм бол арай аюулгүй эрсдэлгүй байна гэсэн ийм мэргэжлийн бус бараг сайн дурын нэг ийм зөвлөгөө зааварчилгаа өгч байгаа юм. Тэгэхээр энэ дээр бол цаашдаа мэргэжлийн зааварчилгаа өгдөг энэ чиглэлд бол хууль тусгалаа олох ёстой гэсэн ийм саналыг хэлэх гэсэн юм баярлалаа. 

М.Энхболд: -Тодруулга бараг санал хэлчихлээ. Даргын зөвлөлийн хурал 13 цаг 30 минутаас гээд зарлачихсан. Одоо гурван хүн асууна дараа нь 6 хүн үг хэлнэ. Тэртээ тэргүй амжихгүй болох гэж байна. Үдээс хойш үргэлжлүүлэх үү. Тэгвэл асуулттай гишүүд нэрээ авчих юм уу. Гишүүд асуулт асууж хариулт авч дууслаа. Үг хэлэх гишүүн байна уу. Лүндээжанцан гишүүн үг хэлье. 

Д.Лүндээжанцан: -Би товчхон ярья даа. Энэ Хөвсгөлийнхөн бол ярих гээд байх шиг байна. Бас проблемуудаа ярихаас арга байхгүй байх. Би бол говийн хүн учраас хүүхдийн паркын завиас өөр сайн мэдэхгүй байна. Гэхдээ бас нэг хуулийн түүх үздэг байхад би гайхдаг юм л даа. Энэ авто зам, төмөр зам хөгжөөгүй байхад усан зам л Монголд аминд орж байсан. Энэ талын 20 гаруй хууль тогтоомж байдаг юм билээ. Тэгэхээр бид энэ усан замынхаа юуг үзэхэд бас тэр тогтоол журмуудыг бас хармаар юм шиг байна лээ. Орхон голоос эхлээд л тэгээд Орхоноор чинь чиргүүлт онгоц. Сэлэнгэ мөрнөөр тэгээд Хөвсгөлөөр. Хамаг л юмаа энүүгээр татаж амь залгуулж байсан байхгүй юу. Тэмээн жингээр явдаг байсны дараагаар. Тэгээд бид нарыг мөнхийн мөрөөдөл бол далайд гарцтай болох л мөрөөдөл байдаг байхгүй юу. Тэгэхээр бид Хөвсгөлөөр цаашаа далайд гарцтай болно гэхэд бол хаашаа юм. Энэ Ононгоор хойшоо Байгаль, Амар уруу ингээд эргийг нь ухахаар усан онгоц явах тийм нөхцөлтэй болоод орох тийм бололцоо судалгааны юм байдаг юм уу, үгүй юу. Яах вэ бас төмөр замаас чинь илүү хялбар юу байж тээвэр гарч ирж болох л юм л даа. Алс дорнод уруу. Тэгэхээр энэ чинь бол харахад бол романтик юм шиг мөртөө бас одоо усан замын тээвэр гэхээрээ би энэ талаас нь ойлгоод байгаа юм. 

Би усан замын тээвэр гэхээр энэ талаас нь ойлгоод байгаа юм. Мэдээж хэрэг тэр аялал жуулчлалын завиудын тэр аюулгүй байдал энэ тэртэй холбоотой асуудлууд бол байна. Тэгэхээр би энэ сүүлийн үед өнөөдөр их олзуурхаж байгаа нь Авто замын хууль шинэчлэн найруулаад ороод ирлээ. Энийг бол одоо бид гаргах ёстой. Үндсэндээ өөрчлөлт орсоор байгаад суурь хуулиасаа …/минут дуусав/. 

М.Энхболд: -Энх-Амгалан гишүүн.

Д.Энх-Амгалан:  -Энэ Усан замын тээврийн тухай хуулийг бол дэмжиж байгаа. Үнэхээр энийг бол өнөөдөр нэг Хөвсгөл дээр байгаа 100 гаруй завиудыг зохицуулах гээд байгаа тийм хуулийг жижиг хууль гэж харж болохгүй л дээ. Тэгэхээр цаашдаа энэ сая Лүндээжанцан гишүүн ярилаа шүү дээ. Монгол Улс ер нь далайд гарцтай байх уу, үгүй юу. Байвал ямар хувилбар байх вэ гэдэг тийм бодлогын түвшинд харсан ийм хууль байгаасай л гэж бодож байгаа байхгүй юу. Мэдээж өнөөдөр тэр юу гэдэг юм тэр завиудын аюулгүй байдлыг зохицуулалтын асуудал үнэхээр цаг алдалгүйгээр шийдэх ёстой асуудал мөн үү гэвэл мөн. Гэтэл цаана чинь Ханх гээд маш том сум байж байна шүү дээ. Манай Монгол Улсын нуураар хиллэсэн хамгийн том сум 2000 гаруй хүн амтай. Энэ сумын иргэдэд төрийн үйлчилгээ хүргэх энэ асуудал чинь усан замтайгаа холбоотой л гэж би ойлгож байна. Тэгэхээр энэ дээр одоо энэ усан замын тухай тээврийн хууль гарахад ерөөсөө зайлшгүй Ханх, Хатгал хоёрын хооронд явдаг ийм тээврийн төрийн үйлчилгээг хүргэдэг тээврийн компани гарах ёстой. Гэхдээ энэ нь төрийнх байх албагүй. Энэ нь бол яг одоо жинхэнэ утгаараа концессын гэрээгээр би өөрөө хөрөнгө оруулалт хийгээд эзэмшээд үйл ажиллагаагаа явуулдаг яг энэ хэлбэр уруу бол шийдэж болно гэж бодож байгаа. Тэгээд яг энэ чиглэл уруу бол зайлшгүй төр анхаарлаа хандуулах нэгдүгээр асуудал байгаа шүү. 

Хоёрдугаарт нь бол энэ лиценз зөвшөөрлийг нь анхнаас нь жаахан чангал. Тэр тусмаа энэ нийтийн тээвэр, ачаа тээвэр хийх гэж байгаа том онгоц оруулж ирэх гэж байгаа энэ компаниуд дээр хүссэнээр нь битгий лицензийг нь өг. Энэ яг манай цахилгаан станцуудтай адилхан юм болно шүү. 60 гаруй цахилгаан станцуудад лиценз өгсөн нэг нь ч баригддаггүй. Яг тэрэнтэй адилхан юм болно. Тийм учраас төр өөрөө тендерээ зарлаад концессынхоо тендерийг зарлаад төр өөрөө ирэх таван жил, арван жил урт удаан хугацааны гэрээ хийх юм бол энэ Хөвсгөл нууран дээр чинь томоохон хөрөнгө оруулалтаа шаардлага хангасан дэлхийн хэмжээний шаардлага хангасан том хөлөг онгоцнууд орж ирэх ийм бололцоо бий. Гэхдээ нөгөө талаасаа Хөвсгөл нуур бол маш онцлогтой нуур юм билээ. Юугаар онцлогтой нуур вэ гэхээр хүйтэн устай. …/минут дуусав/.

М.Энхболд: -Гишүүд үг хэлж дууслаа. Одоо санал хураана. Усан замын тээврийн тухай хуулийн шинэчилсэн найруулгын төслийн үзэл баримтлалыг хэлэлцэх нь зүйтэй гэсэн саналын томьёоллоор санал хураалт явуулъя. Санал хураалт. Санал хураалтад 50 гишүүн оролцож 66 хувийн саналаар санал дэмжигдлээ. 

Хуулийн төслийн үзэл баримтлалыг гишүүдийн олонх нь хэлэлцэх нь зүйтэй гэж үзсэн тул Усан замын тээврийн тухай хуулийн шинэчилсэн найруулгын төсөл болон байгаль орчныг хамгаалах тухай хуульд нэмэлт, өөрчлөлт оруулах тухай хуулийн төслийг анхны хэлэлцүүлэгт бэлтгүүлэхээр Эдийн засгийн байнгын хороонд шилжүүллээ. Ингээд үдээс өмнөх хэлэлцэх асуудлууд дууслаа. Одоо шууд даргын зөвлөл хуралдана. 15 цагаас Аюурсайхан гишүүний асуулгад хариулт явагдана. Тэгээд үдээс 7, 8 хуулийн эцсийн найруулга сонсоно. 

Үдээс хойших хуралдаан. 

Чуулганы нэгдсэн хуралдааны ажиллагаанд оръё. Одоо Улсын Их Хурлын гишүүн Т.Аюурсайханаас ““Эрчим хүчний зохицуулах хорооны тариф батлах тухай” 2015 оны 199 дүгээр тогтоолын хэрэгжилт, барилгын салбарыг дэмжих төрийн бодлоготой хэрхэн нийцэж байгаа талаар болон дотоодын аж ахуйн нэгжүүдийг дэмжих чиглэлээр цаашид авч хэрэгжүүлэх арга хэмжээний талаар” Эрчим хүчний сайд П.Ганхүүд тавьсан асуулгын хариуг сонсох асуудалдаа оръё. 

Гишүүний асуусан асуултад хариулсан хариултыг Эрчим хүчний сайд Ганхүү индрээс илтгэнэ. Ганхүү сайдыг индэрт урьж байна. 

Ажлын хэсгийн нэрийг нааш нь өгөөрэй. Илтгэлийн дараа танилцуулъя. 

П.Ганхүү: -Монгол Улсын Их Хурлын дарга, эрхэм гишүүд ээ, Улсын Их Хурлын чуулганы өнөөдрийн хуралдаанд Монгол Улсын Их Хурлын гишүүн Т.Аюурсайханаас Эрчим хүчний сайдад тавьсан асуулгад өгсөн хариуг хэлэлцүүлэхээр болсны дагуу эрчим хүчний салбарын үнэ тарифын бодлого одоо мөрдөгдөж буй тарифын ангиллын талаар та бүхэнд мэдээлэл хийж байна. 

Нэгдүгээрт уул уурхайн олборлох, боловсруулах аж үйлдвэрт борлуулах цахилгааны тарифын ангиллын тухай.

Хэрэглэгчдэд боловсруулах цахилгааны үнэ 2011 онд бодит өртгөөсөө 30 гаруй хувиар доогуур тогтоогдсон байсан ба санхүүгийн алдагдлыг бууруулах зорилгоор эрчим хүчний салбарт улсын төсвөөс татаас олгож уг татаасаар аж ахуйн хэрэглэгчдийн цахилгааны тарифын алдагдлаас үүсэх алдагдлыг нөхөж байсан. Харин үйлдвэр аж ахуйн нэгжид борлуулах цахилгааны тарифаас алдагдалтай ажилласан хэвээр байсныг нийт үйлдвэрлэгч бизнес эрхлэгчдийг хамарсан үнийн өсөлт гаргахгүй байх бодлогын хүрээнд судалгаа хийж 2011 оноос уул уурхайн олборлох боловсруулах аж үйлдвэрт борлуулах цахилгааны тарифын ангиллыг гарган тооцож эхэлсэн. 

Энэхүү ангилалд бүтээгдэхүүнээ гадаадын зах зээлд дэлхийн зах зээлийн үнээр борлуулдаг уул уурхайн 240 гаруй хэрэглэгчдийн цахилгааны тарифыг бодит өртөгт нь хүргэж тогтоохоор шийдвэрлэж уул уурхайн олборлох боловсруулах аж үйлдвэрт борлуулах цахилгааны тарифын ангиллыг мөрдөж эхэлсэн. Харин уг тарифыг хэрэгжүүлэхдээ уул уурхайн олборлох үйл ажиллагаа эрхэлдэггүй нэр бүхий барилгын материалын 7 үйлдвэрүүдэд мөрдсөн зөрчил Улаанбаатар ЦТС төрийн өмчит хувьцаат компанийн Налайх хэрэглэгчдэд үйлчлэх төвд гарсныг залруулж бусад үйлдвэр аж ахуйн нэгж байгууллагын ангилалд хамруулж тооцох шийдвэрийг эрчим хүчний зохицуулах хорооноос 2015 онд гаргаж хангагч байгууллагуудад хийсэн. Эрчим хүчний чадлын тарифын тухай цахилгаан эрчим хүчний чадлын тариф нь олон улсад нийтлэг үндэслэлтэй хэрэглэгддэг тарифын тогтолцоо ба системийн оргил ачаалалд оролцсон чадал, төлбөр ногдуулах зарчимд үндэслэдэг. 

Монгол Улсын эрчим хүчний систем нь ОХУ-аас импортоор цахилгаан эрчим хүч худалдан авдаг бөгөөд төлбөрийг олон улсад мөрдөгддөг тарифын тогтолцооны дагуу чадлын болон энергийн тарифаар тооцон төлдөг. ОХУ-тай байгуулсан цахилгаан эрчим хүч худалдах, худалдан авах гэрээний дагуу 1квт чадлыг 26050 одоо бол 33548 төгрөг болж худалдан авалт хийж байна. Монгол Улсын Их Хурлын 2010 оны 72 дугаар тогтоол Эдийн засгийн байнгын хорооны 2015 оны 2 дугаар тогтоолын заалтыг үндэслэл болгон хэрэглэгчдийн худалдан авах 1 квт чадлын төлбөрийг 9000 төгрөг байхаар тогтоосон. Шинээр нэвтрүүлсэн чадлын тарифын тогтолцоо  нь хэрэглэгчийн оройн их ачаалалд оролцох оролцоог багасгах чадлын хэрэглээг өдөр ба шөнийн бага ачаалалд шилжүүлэх хэмнэлттэй үр ашигтай хэрэглээг дэмжих зорилготой ба хэрэглэгчийн системийн оргил ачаалалд оролцож байгаа бодит чадал, төлбөр ногдуулах зарчмаар хэрэгждэг. 

Тухайлбал дэлхийн олон улсад чадлын тарифыг төлөхгүй байх үүднээс дотооддоо зохион байгуулалт хийж өндөр температурт хайлуулах технологи хэрэглэгддэг гангийн болон төмөрлөгийн үйлдвэрүүд хатаалгын технологи хэрэглэдэг цаас боловсруулах болон тоосгоны үйлдвэрүүд нь цахилгаан эрчим хүч их хэмжээгээр хэрэглэдэг технологийн дамжлагыг шөнийн цагаар ажиллуулдаг нийтлэг жишиг байдаг. 

Гурав. Сэргээгдэх эрчим хүчний үнэ тарифын тухай. Монгол Улс уур амьсгалын өөрчлөлтийн тухай НҮБ-ын суурь конвенцийн Киотогийн протоколд 1997 онд эрчим хүчний хартын гэрээ, хартын протокол, эрчим хүчний хартын гэрээний худалдаанд холбогдох заалтуудын нэмэлт, өөрчлөлтөд 1999 онд Парисын гэрээнд 2015 онд тус тус нэгдэн орж сэргээгдэх эрчим хүчний тухай хуулийг Монгол Улсын Их Хурлаас 2007 онд баталж, 2015 онд тус хуулинд нэмэлт, өөрчлөлт оруулж эрчим хүчний талаар төрөөс баримтлах бодлогын баримт бичгийг тус тус баталж Монгол Улсын эрчим хүчний нийт үйлдвэрлэлтэд сэргээгдэх эрчим хүчний эзлэх хувийг 2020 онд 20 хүртэлх хувь, 2030 онд 30 хүртэл хувьд хүргэх зорилтыг тавьсан байгаа. Ийнхүү Монгол Улс олон улсын гэрээ конвенцийн хүрээнд хүлээсэн үүргээ биелүүлэх сэргээгдэх эрчим хүчийг хөгжүүлэх эрх зүйн орчин бүрдэж хөрөнгө оруулагчдад таатай нөхцөлүүд бий болгосны үр дүнд хэрэглэгчийн худалдан авах дэмжих тарифыг тогтоож 2015 оноос бүрдэн ажиллаж байна. 

Өнөөдрийн байдлаар Монгол Улсын эрчим хүчний систем салхит цахилгаан станц, Дөргөний усан цахилгаан станц, Тайширын усан цахилгаан станц гэсэн гурван сингль эрчим хүчний эх үүсвэр ажиллаж жилд дунджаар 210 сая квт цаг цахилгаан эрчим хүч үйлдвэрлэж сүлжээнд нийлүүлдэг байх эдгээр эх үүсвэрүүдийн үйлдвэрлэсэн цахилгаан эрчим хүч, нийт эрчим хүчний үйлдвэрлэлийн 4-5 хувийг эзэлж байна. Өөрөөр хэлбэл хэрэглэгчдийн хэрэглэсэн эрчим хүчний 4-5 хувийг сэргээгдэх эрчим хүчний эх үүсвэрүүд үйлдвэрлэж нэгдсэн сүлжээнд нийлүүлдэг. Цаашид шинээр сэргээгдэх эрчим хүчний эх үүсвэрт ашиглалтад орвол дэмжих тарифыг дахиж тооцож зохих зохицуулалтыг хийх ажиллах болно. 

Дөрөв. Ахуйн хэрэглэгчийн цахилгааны суурь тарифын тухай. Ахуйн хэрэглэгчийн цахилгааны суурь тарифыг 2000 онд анх нэвтрүүлж өрхийн цахилгааны суурь тариф сард 1000 төгрөг байхаар тогтоосон ба уг тарифыг 7 жилийн турш өөрчлөлт оруулахгүй тогтвортой мөрдсөн. Нүүрсний үнийн өсөлт, хэрэглээний үнийн индекс гадаадын валютын өөрчлөлттэй хамааралтайгаар 2015 онд 2000 төгрөг болгож шинэчлэн тогтоосон байна. Олон улсад цахилгааны чадлын тариф энергийн тариф суурь тариф зэрэг тарифын ангиллууд мөрдөгддөг  бөгөөд эдгээр тарифууд нь өөр өөрийн онцлог эдийн засгийн утга агуулга өртгийг шингээсэн байдаг. Тухайлбал үйлдвэрлэж байгаа бүтээгдэхүүний тоо хэмжээтэй шууд хамааралтайгаар хувьсдаг өртөг зардлууд энергийн тариф багтдаг бол хэрэглээ үйлдвэрлэл ямар байхаас хамаарахгүйгээр технологийн найдвартай ажиллагаа цахилгаан хангамжийн бэлэн байдлыг хангахтай холбоотой тогтмол шинжтэй гардаг өртөг зардлууд чадлын тариф болон суурь тарифт шингэсэн байдаг. Мөн иргэдийн орлогын төвшин төлбөрийн чадвартай уялдуулж аж ахуй хэрэглэгчдэд мөрдөх цахилгааны энергийн эмзэг бүлгийн тарифыг бусад ангиллын тарифаас доогуур тогтоож зохистой түвшинд барьж ажиллаж байна. 

Цахилгаан дулааны эрчим хүчний зардлын өрхийн орлогод эзлэх хувийн жин 2005 онд 14.2 хувь байсан бол одоогийн байдлаар 5.1 хувь болж буурсан нь эрчим хүчний тариф өрхийн төсөвт дарамт үүсгээгүй болохыг харуулж байна. Манай Засгийн газар байгуулагдсанаар өрхийн орлогыг нэмэгдүүлэх айл өрхийн зардалд нөлөөлөх нөлөөллийг бууруулах нийслэлийн агаарын бохирдлыг багасгах зорилгоор хязгаарлалтын бүсэд байгаа гэр хорооллын айл өрхийн цахилгааны шөнийн тарифыг 100 хувиар хөнгөлөх зохион байгуулалтын арга хэмжээг авч ажилласан. Цаашид эрчим хүчний яам эрчим хүчний зохицуулах хорооноос эрчим хүчний хэмнэлт үнэ тарифын бодлогыг хэрэглэгчдэд зөв ойлгуулах сурталчлах мэргэжлийн заавар зөвлөгөө өгөх ажлуудыг төлөвлөн хэрэгжүүлж эрчим хүчний үнэ тарифын олон төрөлт тогтолцоог нэвтрүүлэх хэрэгжүүлэх ажлыг шат дараатай зохион байгуулах болно. Эрчим хүчний салбарын тогтвортой ажиллагааг хангах санхүү эдийн засгийн чадавх, хууль эрх зүйн орчинг сайжруулах хүрээнд та бүгдийнхээ дэмжлэгтэйгээр хамтран ажиллана гэдэгт итгэж байна. 

Анхаарал хандуулсанд баярлалаа. 

М.Энхболд: -Ганхүү сайдад баярлалаа. Ажлын хэсэг танилцуулъя. Эрчим хүчний сайд Ганхүү, Барилга, хот байгуулалтын сайд -Мөнхбаяр, Эрчим хүчний зохицуулах хорооны дарга Тлейхан, Эрчим хүчний зохицуулах хорооны зохицуулагч Бассайхан, Эрчим хүчний яамны Бодлого, төлөвлөлтийн газрын дарга -Чимэддорж, мөн яамны Бодлогын хэрэгжилтийг зохицуулах газрын дарга Насантогтох, Эрчим хүчний зохицуулах хорооны үнэ, тарифын хэлтсийн дарга Болор-Эрдэнэ нар ажлын хэсэгт хүрэлцэж ирсэн байна. 

Асуулттай гишүүн байвал нэрсээ өгье. Б.Бат-Эрдэнэ гишүүнээр тасаллаа. Болд гишүүн асуултаа тавья. Асуулт гурван минутаар явна. 

Л.Болд: -Баярлалаа. Мэдээлэл өгсөн сайдад баярлалаа. Тэгээд ойрын үед бол ялангуяа манай энэ гэр хорооллын анхаарлын төвд байгаа асуудал бол шөнийн цахилгааны тарифыг тэглэсэн асуудал байгаа л даа. Үүний бэлтгэл нь хир явагдсан бэ, яаж хэрэгжиж байгаа юм бэ. Тэгэхээр ард иргэдийн бид бүгдийн хүсэн хүлээсэн тэр үр дүнд хүрч байна уу, үнэхээр хүн бүрийн амьдарч байгаа өөрөөр хэлбэл утааны асуудал энэ утааны зовлонд нэрвэгдэж байгаа аймаг нийслэлийн иргэдийн хурал бол анхаарал татсан энэ асуудлын зохион байгуулалтын талаар гарч байгаа бэрхшээлүүд юу байна. Цаашдаа юуг анхаармаар байна. Улсын Их Хурал дээр шийдэх шийдлээ хүлээсэн ямар асуудлууд байна вэ. Энэ талаар нэг бодитой мэдээлэл өгөөч гэж хүсэж байна. 

М.Энхболд: -Сайд хариулах уу, ажлын хэсэг хариулах уу. Ганхүү сайдын микрофоныг өгье. 

П.Ганхүү: -Баярлалаа. Болд гишүүний асуултад хариулъя. Манай Засгийн газар байгуулагдаад 11 сарын 1-нээс 3 сарыг дуустал хугацаанд төвийн бүсийн гэр хорооллын хэрэглэгчдийн цахилгааныг 50 хувь хөнгөлсөн байгаа. 11 сарын 1-нээс эхлээд. Энэ арга хэмжээ маань тодорхой хэрэгжээд явж байсан. Бас энэ оны 1 сарын 1-нээс энэ утааны байдал бол үнэхээр хүндэрч байна. Энд бол яг бодитой шийдэмгий арга хэмжээ авах шаардлагатай байна гэж ингэж Засгийн газар дээр яригдаад Ерөнхий сайд бас чиглэл өгч энэ дээр гэр хорооллын энэ нүүрс түлж байгаа бүсэд хамрагдаж байгаа айл өрхүүдийн цахилгааны шөнийн тарифыг 9 цагаас 6 цагийн хооронд тэглэхээр ийм шийдвэр Засгийн газраас гарсан. Энэ мэдээ шийдвэр гаргахдаа бол тодорхой тооцоо судалгаатай нөхцөл байдлаа бол бодит байдлаа үнэлж байж энэ шийдвэр гарсан. Тухайлах юм бол нийт гэр хорооллын амьдарч байгаа 147 мянган хэрэглэгч байна. Яг манайтай гэрээтэй байдаг гэр хорооллын ахуйн хэрэглэгчид түүний 110 мянга нь бол энэ тариф тоолуур хэрэглэж байгаа юм. Яг өнөөдрийн байдлаар энэ нь бол шөнийн 9-өөс 6 цагийн хооронд энэ цахилгааны үнийн хөнгөлөлт явахад тэрийг тооцох боломжтой энэ тариф тоолууртай хэрэглэгчид бол 147 мянган хэрэглэгчийн 110 мянга нь байгаа юм. Нэгдүгээрт нь ийм нөхцөл байдал бол байсан. 

Хоёрдугаарт нь бол нийтдээ энэ 110 мянган тариф тоолууртай хэрэглэгчид маань шөнийн цахилгаан халаагуур авч хэрэглэхдээ нэг айл дунджаар 2.5 квт хүртэлх хэмжээтэй цахилгаан халаагуурыг бол шууд тавиад ашиглахад энэ нь өөрөө манай эрчим хүчний системийн хувьд одоо шөнийн ачаалалд оролцож чадах чадлын нөөц боломж дээр нь энэ шугам сүлжээний өөрийнх нь даах энэ чадавхтай уялдаж байгаа учраас иргэддээ бас энэ боломжийг нь олгох ёстой гэж үзэж энэ шийдвэр бол гарсан. Тэгэхээр мэдээж энэ шийдвэр гарах бас нэг тодорхой нэг сар гаруйн хугацаанд энэ шугам сүлжээн дээрээ ялангуяа энэ түгээх сүлжээний дэд станцуудыг ачаалал нэлээд хүндэрсэн газрууд нь бид нар нэг 10 гаруй, 17 ширхэг дэд станцыг бол сольж янзалсан шугам сүлжээн дээр бас тодорхой хэмжээний шинэчлэлтүүдийг бас богино хугацаанд хийсэн. Гэхдээ мэдээж бол одоо айлын байр байшингийн хэмжээнээс шалтгаалаад энэ маань бас том чадлыг шаардсан ийм халаагуур ч хэрэглэх шаардлагатай айл байна. Зарим нь тэр 2.5 квт хэрэглээд явах боломжтой ийм байгаа. 

Тийм учраас цаашдаа мэдээж энэ ажиллагаа маань одоо ирэх жил үргэлжлээд ингээд бодитой үр дүнгүүд бас давхар харагдаад явна. Үүний тулд хөрөнгө оруулалтын асуудал их тулгамдаж байгаа. Энэ нь мэдээж бол Улсын Их Хуралд асуудлаа оруулж бид бол энэ асуудалд шат шаттай ярина. Энд бол нийтдээ нэг 100 гаруй тэрбум төгрөгийн хамгийн эхний шатанд хийгдэх шаардлагатай хөрөнгө оруулалтын ажлууд байгаа юм. Энэ нь бол шугам сүлжээний найдвартай ажиллагаанаас гадна хэрэглэгч бол бодитой одоо халаалтын хэрэгслүүдээр том чадлын дөрвөн квт хүртэлх халаалтын хэрэгслээ бол хэрэглэх ийм боломжууд нь давхар бүрдэх юм гэсэн ийм зүйлүүд байгаа. Тэгээд яг одоогийн байдлаар бол 15 орчим мянган айл цахилгаан халаагуурыг бас хосолмол байдлаар ингээд хэрэглэж байна. Мэдээж 100 хувь бүгдээрээ нэг амьсгаагаар орчихгүй учраас ийм нөхцөл байдалтай байгаа. 

М.Энхболд: -Улсын Их Хурлын гишүүн Содбаатарын урилгаар Өвөрхангай аймгийн Хужирт сумын иргэдийн Төлөөлөгчдийн Хурлын төлөөлөгчид Улсын Их Хурлын үйл ажиллагаа төрийн ордонтой танилцаж байгаа юм байна. Та бүхэнд ажлын амжилт эрүүл энх, сайн сайхныг хүсэн ерөөе. Дамба-Очир гишүүн асуултаа тавья. 

Д.Дамба-Очир: -Баярлалаа. Тэгэхээр хамгийн өндөр үнэтэй цахилгаан хэрэглэж байгаа газар нь өнөөдөр манайх Эрдэнэт байгаа юм. Эрдэнэтийн ард түмэн, Эрдэнэтийн аж ахуйн нэгжүүд байж байгаа. Эрдэнэтэд бол турбин тавих асуудал саяхан шийдэгдсэн. Энэ нь бол хурдан шийдээд явбал их хэрэгтэй байна гэж хэлж байгаа юм. 

Хоёрдугаарт нь би нэг юм асуух гэж байгаа юм. ТЭЦ-3-ын өргөтгөл дээрээс нь Дорнодын станцын өргөтгөл гээд ингээд яригдаж байгаа. Санхүүжилтийн асуудал хаанаасаа  яаж хийгдэх юм бэ. Эсвэл энэ чинь нэг концессоор энэ асуудал чинь явах юм уу, үгүй юм уу. Энэ Эрдэнэтийнх гэхэд Хятадын зээлээр бол бас асуудал шийдэгдэж байгаа юм билээ. Тэгвэл энэ бусад төслүүд нь бас Хятадын хөнгөлөлттэй зээл байж болдоггүй юм уу гэж би асуух гэж байгаа юм. Нэг юм асуух гэсэн юм. Эгийн голын усан цахилгаан станцын ажил явах юм уу, үгүй юм уу. Ямар шатандаа байна гэж. Шөнийн тарифыг Эрдэнэт, Дарханд хэрэгжүүлэх боломж хир байна. Улаанбаатарт ч яах вэ хэрэгжээд эхэлж байдаг юм байгаа биз. Эрдэнэт, Дарханд шөнө цахилгааны үнийг тэглэх асуудал бол тийм боломж байна уу, үгүй юу надад хэлж өгөөч гэж хэлэх гэсэн юм. Би нэг юм асуух гэсэн юм. Энэ түгээх аж ахуй би өмнө нь асууж байсан юм. Түгээх эрх авч байгаа газруудыг одоо цэгцэлж байна уу, үгүй юу. АПУ сая түгээх эрх авсан юм билээ. Ингээд аж ахуйн нэгжүүд нь өөрөө түгээх эрхтэй болоод явах юм бол энэ эрчим хүчний чинь байдал бол салбар нь аягүй хүндэрнэ шүү дээ. Тэгэхээр бол би хэлэх гэж байгаа юм. 

Маргааш Хөтлийн цементийн үйлдвэр, Эрдэнэт үйлдвэр өөрийн гэсэн түгээхтэй болоод эхлэх юм бол энэ асуудал маш хүндрэх байх гэж бодож байгаа юм. Нэг юмыг бас нэг асуух гэж байгаа нь дулааны тоолуурын асуудлыг яг шийдэх асуудлаар ярьж байгаа зүйлүүд байна уу. Ялангуяа энэ бага цахилгаан хэрэглэдэг гэрэлтүүлгийн асуудлууд байна. Энэ асуудлуудыг бол бас нэг стандарт тогтоогоод Монголд оруулж ирээд хэрэглэх гэж байгаа тийм зүйлүүд байна уу. Тлейхан гишүүнээр ахлуулаад бараг 10-аад эрчим хүчний гишүүд бол байж байгаа. Эрчим хүчний төрөөс баримтлах бодлого гэдгийг баталсан юм байгаа юм. Энэ бичиг баримтыг бол та нарын ажил хийхэд бол их дөхөм болох ёстой юм байгаа юм гэж би Эрчим хүчнийхэнд бас хандаж хэлэх гэж байгаа юм. Ингээд миний асуултад бол саяын асуусан хоёр гурван зүйлүүдийн асуултад хариулж өгөөч гэж хэлэх гэж байна. Баярлалаа. 

М.Энхболд: -Ганхүү сайд хариулъя. 

П.Ганхүү:-Баярлалаа. Дамба-Очир гишүүний асуултад хариулъя. Тэгэхээр энэ Улаанбаатар хот ер нь Дорнод аймгийн хувьд ч гэсэн хэрэглээ маань ачааллаасаа бол тулаад байгаа.  Энэ бол хамгийн гол нь оргил ачаалал. Дээр нь одоо бас хүйтэн хот хүйтэн орны хувьд дулааны асуудал бас их тулгамдсан асуудал байдаг учраас энэ нь өөрөө бас энэ дулааны чиглэлээрээ өргөтгөл хийх шаардлагыг бол тавьж байгаа юм. 5 дугаар станцын хувьд бол нэлээд асуудал яригдаж байгаад ингээд цаг хугацаа алдаж байсан учраас бид гуравдугаар станцаа хамгийн оновчтой байрлалаа энийгээ хурдан өргөтгөх ажлаа ямар ч аргагүй болсон учраас энэ яаралтай орсон ийм ажил байж байгаа. Дорнодын станцын маань хувьд бол хэрэглээ нэмэгдэж байгаа учраас энэ өргөтгөл ийм ажлууд байгаа. Тэгээд энэ ажлууд маань эх үүсвэрийн хувьд одоо эргэн төлөгдөх нөхцөлтэйгөөр Засгийн газар тодорхой баталгаа гаргаад ингээд явахаар ингээд ажлууд нь шийдвэр гараад ингээд явж байгаа. 

Хоёрдугаар асуулт Эгийн голын усан станцын тухай асуулаа. Эгийн голын усан цахилгаан станцын хувьд бол ОХУ-ынхаа талтай сая Монгол Улсын Засгийн газар хоорондын комиссын хурлын үеэр хамтарч Эгийн голын усан станцын хувьд Байгаль нуурт ямар нэгэн сөрөг нөлөө байна уу гэдгийг судалгаагаа хамтарч хийж бас үр дүнгээ үзье гэсэн ийм байдалтай гэрээ хийгдээд явж байгаа. ОХУ-ын талын зүгээс бас эрчим хүчний салбарт хамтар ажиллах чиглэлээр хоёр яамны хооронд бас гэрээ байгуулъя гэдэг санаачилгыг ОХУ-ын талаас гаргасан. Энэ ажлууд бол ингээд хийгдээд явж байгаа. Ийм зүйл байгаа тийм учраас энэ судалгааны дүн дээр тулгуурлаад цааш цаашдын ажлууд бас яригдаж явах байх гэж бодож байна. 

Гуравдугаарт нь бол та маш чухал асуудлыг хөндөж асуулаа. Түгээх эрх авч байгаа энэ байгууллагуудын асуудал бол үнэхээр их хүндэрсэн нөхцөл байдалтай байж байгаа. Одоогийн байдлаар 34 бие даасан түгээх эрх авсан ийм аж ахуйн нэгж субъектүүд байгаа юм. Энэ нь бол ерөөсөө үндсэндээ бол энэ Улаанбаатар цахилгаан түгээх сүлжээ бусад энэ цахилгаан түгээх сүлжээний өмнөөс одоо энэ түгээх үйл ажиллагааг нь явуулаад тэр нэг зардлынх нь норм нормативыг аваад сууж байна гэж ингэж ойлгож бол болох юм байгаа юм. 

Тийм учраас энэ цаашдаа ингээд даамжраад яваад ялангуяа таны хэлсэн шиг Эрдэнэт эсвэл Хөтлийн цементийн үйлдвэрч байдаг юм уу ингээд түгээх эрх яваад явах юм бол нийт энэ ахуйн хэрэглэгч дээр очиж байгаа энэ ачааллаа бол угаасаа бид даахгүй болох учраас энийг цэгцлэх ийм ажлын хэсгийн тушаал гаргаад бараг энэ долоо хоногтоо багтаагаад энийгээ танилцуулаад нэг талд нь гаргая гэж бид нар ийм шийдвэр гаргаад байж байгаа. Энэ бол бас та дээр асууж байсан энэ ажлууд бол хийгдээд явж байгаа юм. Энэ бол бас нэг шинээр баригдсан хорооллууд одоо яг өөрийнхөө тэр зөвхөн хороололдоо зориулсан дэд станцаас цаашаа ингээд түгээж байгаа энэ хэсэг дээрээ хэрэглэгчдэд борлуулах мөнгө төгрөгийг нь хурааж авах завсраар нь шимтгэл одоо ногдол зардлыг нь авах энэ асуудлаа бол бас бие даагаад шийдэж байгаа учраас бас энэ хүндрэлтэй тал нь тэндээ ийм олон болсон байгаа юм билээ. Тэгэхдээ энийг нэг талд нь багтааж бид нар бас шийдэх ёстой гэж үзэж байгаа. Тантай санал нэг байна. 

Дараагийн хувьд бол Эрчим хүчний хэмнэлтийн тухай асуудал бага цахилгааны хэрэглээтэй  энэ тоног төхөөрөмжийг дэмжихийг бол бид бас их гол асуудлаа болгож үзэж байгаа. Энэ эрчим хүчний хэмнэлтийн тухай хууль гарсан. Энэ хуулийн дагуу бол хэрэглэгчид бол эрчим хүчээ аль болох хэмнэх, хэмнэлттэй хэрэглэснээр зардлаа мэдээж бууруулна. Нөгөө талдаа эрчим хүчний системийн хувьд бол эх үүсвэр талдаа бид бодитой бас нөөц боломжийг гаргах ийм шинэ эх үүсвэр барьж байгаа хэмжээтэй дүйцэхүйц ажил учраас энэ дээр бид бас онцгой анхаарч ажиллаж байгаа. Энэ дээр эрчим хүчний зохицуулах хороон дээр хэмнэлтийн хэлтэс гэж шинэ хэлтэс байгуулагдаад …/минут дуусав/.

М.Энхболд: -Сарангэрэл гишүүн асуултаа тавья.

Д.Сарангэрэл: -Өнгөрсөн парламентад манай Тлейхан гишүүн ахалж санаачилж, Зоригт сайд бид хамтарч Эрчим хүчний хэмнэлтийн тухай хууль, Төрөөс баримтлах эрчим хүчний тухай бодлого, Эрчим хүчний тухай хууль гээд энэ багц хуулиудыг бол баталсан байгаа. Эрчим хүчний салбарын үйл ажиллагааны хууль эрх зүйн орчин бол хангалттай бүрдсэн гэж ойлгож байгаа. Тэгээд энэ дээр сэргээгдэх эрчим хүчтэй холбоотойгоор бид агаарын бохирдлыг бууруулахад бас сэргээгдэх эрчим хүчний хангамж бол их чухал юм гэж яриад байгаа. Өнөөдрийн байдлаар бол энэ сэргээгдэх эрчим хүч хуультай номтой яриад байгаа хирнээ яг амьдрал дээр хийгдсэн ажил дэмжигдэж байгаа тал нь их тийм бага харагдаад байгаа юм. Энэ чиглэлээр юу хийж байгаа талаар сайд болон ажлын хэсгээс асуухыг хүсэж байна. 

Хоёрдугаарт бол ямар ч байсан Улаанбаатар хотод нэлээд хэдэн мянган өрх цахилгаангүй байгаа. Тэр тодорхой тоог нь та нар маань хэлэх байх. Тэгэхдээ энэ асуудлыг бол Ганхүү сайд Эрчим хүчний яамныхан шат дараатай шийдээд явж байгаа. Энэ бол би бас хэвлэл мэдээллийн хэрэгслээр хараад их талархаж байгаа л даа. Тухайлбал Хан-Уул дүүргийн 12 дугаар хорооны малчны задгайн иргэдийн цахилгааны асуудлыг Сонгинохайрхан дүүрэг, Баянзүрх дүүрэг гээд олон мянган өрхийн асуудлыг шийдээд явсан байна лээ. Цаана нь бас олон хүмүүс айл өрх үлдээд энэ талынхаа бас санаа оноогоо хэлээд яваад байгаа юм. Энэ ажлыг хэдийгээр жигдрэх ийм бодлого төлөвлөгөөтэй та бүхэн маань ажиллаж байгаа вэ гэдэг нэг ийм асуулт байна. 

Дараагийн асуулт бол Л.Болд гишүүн, Нямаагийн Энхболд гишүүн бидний хэдэн нөхөд бол Оросын Элчин сайдын яамны төлөөлөлтэй уулзсан. Саяны таны танилцуулгад бол бас Оросоос авч байгаа эрчим хүчний үнэ тарифын талаар нэлээд хөндөгдөж байна. Яриа хэлэлцээрийн түвшинд бол энэ үнэ тарифын асуудлыг эргэж харах бололцоотой гэдэг зүйлийг бас Оросууд хэлж байна лээ. Та нар маань уулзаж ярьдаг байлгүй. Тэгэхээр ийм бас бололцоо нөхцөл байгаа юм байна лээ гэдгийг дараагийн чиглэлд бол хэлэх гэсэн юм. 

Шөнийн тарифын тухайд агаарын бохирдлыг бууруулах энэ утаатай тэмцэхэд манай Эрчим хүчний яам бол өөрийнхөө зүгээс хамаарах ажлаа хийж байгаа. Шөнийн тарифыг бол тэглэж байгаа. Гэхдээ энэ талынхаа ойлголт мэдээллийг бол бас нэлээд сайн өгөх хэрэгтэй юм билээ. Харьцангуй агаарын бохирдол утааны байдал нь бага ийм газарт бол 50 хувь хөнгөлж байгаа, заримд нь 100 хувь хөнгөлж байгаа гэдэг энэ ялгаатай бодлогыг зарим иргэд маань ойлгохгүй. Манай дээр энэ хөнгөлөлт юм байхгүй байна гэдэг ийм асуудлууд тавиа байгаа учраас энэ чиглэлд анхаарч ажиллах ёстой юм байна гэсэн ийм санаануудыг хэлэх гэсэн юм баярлалаа. 

М.Энхболд: -Ганхүү сайд. 

П.Ганхүү: -Баярлалаа. Сарангэрэл гишүүний асуултад хариулъя. Сэргээгдэх эрчим хүчний хувьд бол одоогийн байдлаар яг Монгол Улсын хэмжээнд усны хоёр эх үүсвэр ашиглалтад байна. Дөргөн, Тайширын Усан цахилгаан станц 11, 12 мегваттын хүчин чадалтай. Салхитын 50 мгвт-ын салхин станц ажиллаж байгаа. Дөнгөж сая энэ Дарханы 10 мгвт-ын нарны станц анхны ийм нарны станц ашиглалтад орсон. Сэргээгдэх эрчим хүчний тухай хуулиар нарны станцын тариф 15-18 цент гээд ингээд бүр хуульчлаад заагаад өгсөн юм. Салхи бол 9.5 гэсэн ийм нэлээд өндөр дүнтэй байгаа гэж бид үзэж байгаа. Ер нь цаашдаа бол сэргээгдэх эрчим хүчний хөгжлийн өөрөө явахад бол тариф нь өөрөө их өндөр тавигдсан байгаа нь хөндлөн татаасыг эрчим хүчний салбар дээрээ үүсгээд ачааллыг бусад үйлдвэрлэгч нартаа үүсгэж байгаа учраас энэ нь өөрөө бас ингэж цаашаа энэ чигээрээ явж болохгүй нь гэж бодлогын түвшинд үзэж байгаа. Тийм учраас энэ үнийн хязгаар энэ үед харьцангуйгаар техник, технологи нарны хувьд бол бараг 60 хувиар буурч байгаа. Салхины хувьд бараг 30, 40 хувиар буурч байгаа үед бол энэ тариф бол хямд байж цаашдаа энэ сэргээгдэх маань бол хөгжиж явах ёстой гэж ингэж үзэж байгаа. 

Хоёр дахь асуудлын хувьд гэрэлгүй айлуудын хувьд бид нар 1700 орчим айлыг өнгөрсөн Засгийн газар байгуулагдаад 100 хоногийн хугацаанд энийг холбосон. Анх дөнгөж томилогдож байх үед Улсын Их Хурлын дарга Энхболд дарга ийм үүрэг өгсөн. 21 дүгээр зуунд бол гэрэлгүй айлууд Улаанбаатар хотод бол байж болохгүй гээд энэ хүрээнд 1600 айлыг холбосон. Одоо 6800 орчим гэрэлгүй. Зөвшөөрлийн бүсэд байна. Энэ айлуудын хувьд бол бид энэ наадмын өмнө багтаж холбоно. Энэ бол нийтдээ 7 тэрбум төгрөгийг бол Улсын Их Хурал маань баталж өгсөн байгаа төсөв дээр. Тэгээд энэ маань ихэвчлэн Сонгинохайрхан, Баянзүрх дүүрэгт бол бараг 60 орчим хувь нь байгаа. Энэ гэрэлгүй айлуудын. ОХУ-ын хувьд бол импортоор авч байгаа энэ үнийн хувьд бол бид яриа хэлэлцээр бол хийдэг. Жил бүр импортын үнэ тарифыг бид тохирдог. Тэгээд энэ бол одоо бас яригдаад явах боломжтой гэж бодож байна. 

Ялангуяа энэ хоёр орны хооронд эрчим хүчний салбарт хамтар ажиллах хэлэлцээрийн явцад бол энэ яригдаж болно. Шөнийн тарифын хувьд утаатай утаагүй бүсэд ялгавартай тогтоосон зүйл байхгүй байгаа. Би бас ард иргэддээ хандаж бас бид тайлбар танилцуулгаа бол нэлээд л хийж байгаа. Айл бүрд энэ ямар нөхцөлийг хангасан техник хэрэгсэл авч хэрэглэвэл ер нь аюул осолгүй байх вэ. Яаж гэрээ дулаан байлгах вэ. Бас хэрэглэгчдийн хувьд айл өрхийн хувьд бол энэ шөнийн тарифын хөнгөлөлтийг үр дүнтэй байлгахын тулд хамтарч ажиллах ийм ийм чиглэлүүд байна. Мэргэжлийн байгууллагын хувьд ийм ийм дэмжлэгийг үзүүлж ажиллана гэдэг энэ зүйлээ бол одоо айл өрх бүрдээ тарааж өгсөн байгаа. Тэгээд энэ ялгавартай бүс байхгүй. Нийтдээ гэр хорооллын хэрэглэгчид бол хөнгөлөлтөө бол 100 хувь эдлээд явж байгаа гэдгийг хэлье. 

М.Энхболд: -Баттөмөр гишүүн асуултаа тавья.

Б.Баттөмөр: -Эрчим хүч гаргаж байгаа нарнаас гаргаж эрчим хүч 15 цент хүртэл гээд, салхиных 9 цент гэчихлээ. Энэ гаргасан тариф маань өнөөдөр яг бодит амьдрал дээр нийцэж байна уу гэдэг нэг дэх асуулт байна. 

Хоёр дахь асуудал энэ Дарханд хоёр том ажил хийгдэх ёстой. Дулааны цахилгаан станцын өргөтгөл, хоёр дахь нь тэр дулаан дамжуулахтай холбогдсон, хуваарилахтай холбогдсон шинэчлэл гээд хоёр ажил. Үүний бэлтгэл ажлууд хир зэрэг хийгдэж байна. Энэ ондоо хийгдэж дуусгах ийм боломжтой юу гэсэн ийм хоёр дахь асуулт байгаа юм. 

Гурав дахь асуудал. Энэ нефтийн салбар бол бусад газруудад миний мэдэх судалсан газруудаар бол энэ эрчим хүчиндээ байгаад байх шиг байна. Нефть боловсруулах газ гээд энэ юмнууд маань үндсэндээ эрчим хүчний эх үүсвэр гэж ингэж үздэг. Гэтэл бол манайд уул уурхайд байгаад байгаа. Энэ ажил үүргийн хуваарилалт ямар гэж эрчим хүчний сайд та юу гэж бодож байна. Таны өөрийн чинь бодлыг саналыг авъя гэж ингэж бодож байгаа. Гурав дахь асуудал энэ ногоон эрчим хүчтэй холбоотой асуудал байгаа юм л даа. Сая өөрийн чинь илтгэлд бол 2020 он гэхэд нийт хэрэглээнийхээ 20 хувийг, 2030 он гэхэд одоо нийт хэрэглээний 30 хувь гэж байгаа юм. 30 хувь гэдэг маань арай тийм гутранги гэх юм уу даа арай тийм муу төсөөлөл төлөөлөлт биш үү. 30 он гэхэд чинь дэлхий нийтээр бараг зарим газрууд 100 хувь, зарим газар 70, 80 хувь ийм зорилт тавьж байна шүү дээ. Нүүрсийг бол эрчим хүч гаргадаг юунаас бүрэн татгалзана гэсэн ийм юмнууд явж байна л даа. Тэгээд энэ 30 хувь гэдэг чинь хир зэрэг тооцоон дээр хийгдсэн бэ. Эсвэл манай тэр эрчим хүчний хэрэгцээ тэгж их өсөх юм уу. Ийм асуулт байгаа юм. 

Дараагийн асуулт бол дэлхийн том гурван салхины урсгалын нэг нь Монголын говиор явдаг. Монголд бол жилийн 360 хоногийн 300 нь нартай байдаг. Энэ хоёр эх үүсвэрээс бол эрдэмтдийн тооцсоноор бол 15 тераватт цахилгаан эрчим хүчийг үйлдвэрлэх боломж байна гэж. Хятадын өөрийн жилийн хэрэгцээ гэхэд л 8 тераватт байдаг. Тэгэхээр энэ Монголд байж байгаа энэ боломжийг улам илүү ашиглах чиглэлээр одоо ямар бодлого байна. Монголын эрчим хүчний салбарт би бол хамгийн их мундаг хамгийн их туршлагатай сайн инженерүүд сайн ажилтнууд байдаг гэж ойлгодог. Тэгээд дэлхийн  энэ чиг хандлага уруу ер нь яаж явж байна. Нэг сэнс чинь 8 мегаваттыг үйлдвэрлэдэг, тэр нэг аймгийн хэрэгцээ гээд. Ийм тооцоонууд бол байдаг. Тэгэхээр энэ чиглэлд …/минут дуусав/.

М.Энхболд: -Ганхүү сайд хариулъя. 

П.Ганхүү: -Баярлалаа. Баттөмөр гишүүний асуултад хариулъя. Одоогийн Сэргээгдэх эрчим хүчний тухай хуулиар 15-18 центийн хооронд  гэж байгаа юм хамгийн багадаа 15 центээр 1 квт-ыг нарны эх үүсвэр дээр үйлдвэрлээд төвийн системд нийлүүлж байгаа бол авахаар ингээд хуульчлаад өгсөн байж байгаа. Салхины хувьд бол 9.5 цент гээд. Тэгэхээр яг өнөөгийн түвшиндээ бол энэ системийн хэмжээнд хөндлөн татаасыг үүсгэж байгаа бусад эрчим хүч үйлдвэрлэгчдийн орлогоос бас ийшээгээ шилжиж өгөх ийм нөхцөл байдал үүсэж байгаа юм. Одоогийн байдлаар бол яг ийм сэргээгдэх эрчим хүчний эх үүсвэр салхитын 50 мгвт, Дарханы нарны 10 мгвт орсон байж байгаа. Дахиад Өмнөговийн Цогтцөций суманд Ньюком компани дахиж 50 мегатваттын станц барихаар шаваа тавиад явж байгаа ийм  зүйл байгаа. Тэгэхээр энэ үнэ тарифууд бол буурах ёстой гэж бид үзэж байгаа. Тэгэхгүй бол энэ цаашдаа энэ алдагдал татаасны асуудал  хөндлөн татаас гарч ирж байгаа учраас бид энийг бол бас одоо доошоо буурах ёстой юм. Зардал нь буурч байгаа нэгжийн өртөг нь буурч байгаа учраас гэж ингэж үзэж байгаа. 

Дараагийн хувьд бол энийгээ Улсын Их Хурал дээр танилцуулаад ингээд явах юм бид нар. Дарханы дулааны шугам сүлжээний хувьд дарханы тэр трубины  шинэчлэлийн ажил бол хэвийн явагдаж байгаа. Энэ нэмэгдэл шаардлагатай эх үүсвэр нь улсын төсөв дээр ч тавьсан байгаа. Дотоод эх үүсвэр Германы талын эх үүсвэр дээрээ бас тавиад ингээд явж байгаа ийм төсөл байгаа. Энэ бол цаг хугацаандаа энэ жилийнхээ тэр их ачааллынхаа өмнө бол  ажлууд нь бол хийгдэх юм. Дараа нь та нефть боловсруулах асуудал газны асуудлыг бас эрчим хүчний ям хариуцдаг уу  гэж асуулаа. Тэгэхээр нефтийн хувьд бол одоогоор хуулин дээр бол байхгүй. Газ метан хийн асуудал бол байгаа. Метан хийн олборлолт нь бол уул уурхайн яамны чиглэлээр дээр нь метан хий олборлож гарч ирээд шугам хоолой тавих энэ асуудал нь хийн хангамжийн хэрэглээтэй холбоотой асуудал нь Эрчим хүчний тухай хуулиар Эрчим хүчний хуулинд бол байдаг. Таны хэлсэн яг нефтийн энэ асуудал бол өөрөө эрчим хүчнийхээ салбарын эрхлэх асуудлын хүрээнд бас явдаг туршлага бол гаднын ихэнх оронд бол байдаг. 

Дараагийн асуудал дээр салхины эх үүсвэр ялангуяа сэргээгдэх эрчим хүчний эх үүсвэр бол Монгол Улсын хэмжээнд нөөц баялаг бол ихтэй. Энэ экспортын чиглэлийн томоохон эх үүсвэрүүдийг барьж цаашдаа энэ Азийн супер сүлжээ, дэлхийн эрчим хүчний нэгдсэн сүлжээ бий болох энэ санал санаачилгууд бол зөвхөн бидний хувьд биш гаднын орнууд Япон, Солонгос, БНХАУ, ОХУ-ын хувьд ч гэсэн гарч ирж байгаа. ОХУ-ын хувьд бол Азийн супер цагирга гэдэг ийм санаачилга байна. БНХАУ-ын хувьд бол дэлхийн эрчим хүчний нэгдсэн сүлжээ гэдэг ийм санаачилга байж байгаа. Японы хувьд бол Азийн супер сүлжээ гэх мэтийн ийм олон санал, санаачилгууд бол цаашдын ээн хөгжилд нь бол бодитой хэрэглэгч бий болгох шугам сүлжээг нь барих чиглэл дээр нь бол их томоохон ирээдүй бол харагддаг. 

Бид бол зөвхөн дотоодын хэрэгцээний хувьд бол 950 мегаваттын суурилагдсан хүчин чадалтай Монгол Улсын Эрчим хүчний яг өнөөгийн системийн хувьд. Үүний бол яг одоо байж байгаа 50 мегаватт, 10 мегаватт, 60 орчим мегаваттын сэргээгдэх эрчим хүчний эх үүсвэр тэгээд дээр нь хоёр усан цахилгаан станц бол энэ маань 80 орчим мегаватт болоод ойролцоогоор 8 орчим хувь нь л сэргээгдэх эрчим хүчээр хангагдаж байгаа. Цаашдаа энэ хувь бол 2030 он хүртэл эрчим хүчний маань өнөөгийн суурилагдсан хүчин чадал нь 2-3 дахин өснө гэсэн урьдчилсан прогноз тооцоог бид нар хийж байгаа. Энэ үед бол 30 хувь гэдэг бол нэлээд өндөр тоо болно. Гэхдээ энэ сэргээдэх эрчим хүчний эх үүсвэр маань системд орж ирээд яг тогтвортой ажиллах энэ талаасаа горим тооцооны хувьд бол нэлээд бодож боловсруулах яг зохистой харьцаанд нь авч явахгүй бол өөрөө системийн найдвартай тогтвортой ажиллагаанд бас нөлөөлөх юм гэж үзэж байна. 

М.Энхболд: -Аюурсайхан гишүүн асуулт тавья. 

Т.Аюурсайхан: -Иргэд аж ахуйн нэгжүүдийн тулгамдсан асуудлаар тавьсан асуулгын хариултыг чуулганы нэгдсэн хуралдаанаар шуурхай сонсгож байгаа Их Хурлын даргад талархлаа илэрхийлье. Эрчим хүчний сайдаас асуулт байна. Нэгдүгээрт нь уул уурхайн олборлох боловсруулах аж үйлдвэрийн цахилгааны тариф бусад аж ахуйн нэгжүүдээс 20-31.5 хувиар өндөр тооцогдож байгаа. Үүнийг нь дэлхийн зах зээлийн жишгээр бүтээгдэхүүнээ борлуулдаг уул уурхайн олборлох аж ахуйн нэгжүүдэд ногдуулсан гээд энд 240 аж ахуйн нэгжийг хамруулсан боловч дотор нь энэ цемент тоосгоны үйлдвэрүүд хамрагдсан байгаа юм. Барилгын материалын чухал материалуудыг үйлдвэрлэдэг улмаар Засгийн газраас барилгын материалын үйлдвэрлэлийг дэмжинэ гэдэг бодлого нэг талаас яваад байгаа  юм. Налайхын тоосгоны үйлдвэрүүдэд 1600 гаруй ажлын байр бас алдагдах эрсдэлтэй байсан. Тэгээд үүнийг эргэн харж бас Налайхын тоосгоны  үйлдвэрүүдийн тарифыг 20-31.5 хувиар бууруулсан шийдвэр гаргасанд талархалтай байна. Гэхдээ зөвхөн тэнд байгаа үйлдвэрүүд биш ер нь улсын хэмжээнд яг энэ цемент болон тоосгоны үйлдвэрлэлд ашиглагддаг шавар элс, тоосгоны үйлдвэрлэлд ашиглагддаг шавар, элс, хайрга, шохойн чулуу зэрэг түгээмэл тархацтай ашигт малтмал олборлож байгаа аж ахуйн нэгжүүдийн тарифыг нь эргүүлж хармаар байна. Яагаад гэвэл энэ чинь дэлхийн зах зээлийн зарчмаар бүтээгдэхүүнээ борлуулж байгаа уул уурхайн үйлдвэрүүд биш болоод байгаа юм. 

Хоёрдугаарт сэргээгдэх эрчим хүчийг дэмжих тариф гэдэг нэрээр квт тутамд иргэд маань 4-8 төгрөгийг төлж байгаа. Эрчим хүчний тухай хуулийн 26.1 дээр тариф дотроо үйлдвэрлэх дамжуулах түгээх бүгд багтсан нэг тариф байх ёстой. Үнэхээр сэргээгдэх эрчим хүчний үйлдвэрлэл чинь түүнийхээ 4-5 хувийг нь хангаад байвал тэр үндсэн тарифынхаа 4-5 хувийг нь сэргээгдэх эрчим хүчний тэр үйлдвэрлэлдээ шилжүүлээд үлдсэн тэр 94-95 хувийг нь тэр дулааны цахилгаан станц уруугаа  хуваарилаад нэг тарифтай байх ёстой ийм боломж нь байна уу. Чадлын тариф гэдэг нэрээр одоо та хэллээ л дээ. Гангийн төмрийн цаас боловсруулах өндөр эрчим хүч хэрэглэдэг энэ аж ахуйн нэгжүүдэд квт тутамдаа 9000 төгрөг ногдуулж байгаа юм. Маш их дарамт болж байгаа гэсэн боловч үйлдвэр аж ахуйн нэгж байгууллага гээд бүгдийг нь хамруулахаар эдгээр аж ахуйн нэгжүүд чинь маш их дарамттай болж байгаа юм. Энийгээ ялгах боломж байна уу. Эцэст нь энэ суурь хураамж гээд сар бүр 2000 төгрөг аваад байгаа юм. Энэ чинь тариф дотроо бүгд багтсан байх ёстой. Энийг нь салгах боломж байна уу. Энэ зардлыг нь бууруулахдаа энэ захиргаа удирдлага менежментийг нь бууруулах ёстой. Эцсийн хэрэглэгчид …/минут дуусав/.

М.Энхболд: -Сайд хариулъя.

П.Ганхүү: -Аюурсайхан гишүүний асуултад хариулъя. Та бас нэлээд мэдээлэл сайтай байгаа. Манай өмнөх асуулгын хариулт бас бичгээр өгсөн байгаа. Тэгээд Налайхад барилгын материалын үйлдвэрлэл явуулдаг олон аж ахуйн нэгжийн тарифыг бол буцааж хэмжээнд нь аваачсан байгаа. Энэ бол давхар хамрагдаад явж байсан ийм зүйл байж байгаа. Сэргээгдэх эрчим хүчний хувьд бол үнэхээр цаашдаа энэ хөгжлийг нь дэмжихийн тулд бол бүх л орнууд бас татаастай явж ирсэн. Тэгэхээр тодорхой хэмжээний дэмжих тариф. Энэ явахгүйгээр сэргээгдэх эрчим хүч маань бол хөгжих гарааны нөхцөл бол бүрдэхгүй гэж ингэж үзэж байсан бол цаашдаа ер нь ойрын үед энэ сэргээгдэх эрчим хүчний маань нэгжийн өртөг буурч байгаатай технологийн дэвшилттэй холбогдоод энэ маань бараг уламжлалт эх үүсвэр дулааны станцуудтайгаа өрсөлдөхүйц хэмжээ уруу ер нь цаашдаа явах юм байна гэсэн дэлхий нийтийн чиг хандлага байгаа учраас энэ бол явцынхаа дунд бол ингээд эхлээд бол тодорхой дэмжих тарифтай байж байгаад цаашаа ингээд хэвийн нөхцөл байдал арилжааны тэр горимоороо бол ингээд явах ёстой гэж бид үзэж байгаа. Суурь хураамж болон чадлын тарифтай холбоотой асуудал бол бидний л яг өнөөгийн байгаа эрчим хүчний маань системийн нөхцөл байдалтай холбоотой л ийм тарифуудыг тогтоож байгаа. 

Харьцангуйгаар бол айл өрхийн тарифын хувьд мөн эмзэг бүлгийн тарифын хувьд бид ингэж хөнгөлж явж байгаа. Дээр нь бараг шөнийн цахилгааны тарифын хөнгөлөлтийн асуудал маань ч нэмэгдэж байгаа. Энэ Засгийн газар дээр ч тодорхой хэмжээний ачаалал үүрч байгаа ч гэсэн дотоод нөөц бололцоог нь та хэллээ. Захиргаа удирдлагын зардлыг нь бууруулах чиглэлээр үргүй зардал гаргахгүй байх чиглэлээр, хэмнэлтийн горимд ажиллах чиглэлээр энэ эдийн засгийнхаа нөхцөл байдалтай уялдуулаад бид онцгой анхаарал чиглэл удирдамжийг бас Засгийн газар байгуулагдсанаас хойш бүх л энэ салбарт авч байгаа манай Эрчим хүчний салбар ч гэсэн энэ чиглэлээ баримтлаад тодорхой үүрэг чиглэлээ өгөөд ажлууд бодитой хэрэгжээд явж байгаа. Ийм зүйл байж байгаа. Тэгээд энэ дээр бас цаашдаа энэ үнэ тарифын тогтолцоогоо боловсронгуй болгох чиглэлээр бид бас санаж бодсон зүйлүүд байж байгаа. Энийгээ бол Улсын Их Хуралтай танилцуулаад Засгийн газартай ярьж байгаад ингээд цаашдаа хэрэгжээд явах байх гэж бодож байна. Баярлалаа. 

М.Энхболд: -Бат-Эрдэнэ гишүүн асуулт тавина. 

Б.Бат-Эрдэнэ: -Их Баярлалаа. Надад гурван асуулт байгаа. Тэгэхээр зэрэг энэ Улаанбаатар хотын төвлөрөл агаарын бохирдол, хөрсний бохирдол цаашилбал тэгээд түгжрэл энэ хэт төвлөрлийг сааруулах чиглэлээр бол цогцоор нь арга хэмжээ авч хэрэгжүүлэх ёстой. Тэгээд энэ цогц арга хэмжээ бол өмнө нь бас одоо зуухнаас өгсүүлээд түлш, утаагүй түлш гээд ингээд хэрэгжүүлж байсан ажлыг бол заримд нь алдаа дутагдал гарсан байж болно. Энийг бол бүгдэд нь бас хаачхаж болохгүй байх гэж ингэж бол ойлгодог. Барилгажуулах ажил байна. Барилгын сайд байж байгаа учраас та хотын даргаар ажиллаж байхдаа энэ гэр хорооллын айлуудын газрыг чөлөөлөөд дахин төлөвлөлт хийгээд барилга барих энэ ажил нэлээд эрчимтэй хийгдэж байсан. Тэр үед энэ гэр хорооллын газрыг чөлөөлөөд түр айлуудыг дамжин өнгөрөх зориулалттайгаар 1000 айлын орон сууц энд барьж байсан санагдаад байдаг юм. Тэр маань ямар түвшинд явж байдаг бол.  Хувьчлаад хүнд өгөөд тараасан уу. Нөгөө айлууд маань ороод дараа нь байр нь баригдахаараа зэрэг шилждэг тэр хэвээрээ ашиглаж байна уу гэх мэтчилэнгээр ийм юмнууд байгаа юм. Утаагүй түлшийг бол бас орхиж болмооргүй л юм байгаа юм. Засгийн газрын гаргасан тэр цахилгааны үнэ тарифыг тэглэхтэй холбоотой шийдвэр бол чухал цаг үеэ олсон нэг авч хэрэгжүүлэх зайлшгүй ёстой ийм арга хэмжээ байсан гэдэгтэй бол санал нэг байдаг. Энэ талаар нэг хариулт өгөөч гэж. 

Хоёрдугаарт бол би нэг хамгийн гол асуух гээд байгаа юм энэ орон нутагт нийтлэгээр хэрэгжүүлэхээр шийдвэр гарсан энэ дулааны цахилгаан станцуудын асуудал байгаа юм. 8 аймагт баруун талаас миний сайн мэдэж байгаагаар бол Өвөрхангай аймагт хэрэгжих ёстой,  зүүн талд Хэнтий аймагт хэрэгжих ёстой дулааны цахилгаан станцын асуудал. Энэ хөдөөгийн малчдын санхүүгийн эх үүсвэр боломжин дээр тулгуурлаад энэ барилгын компани бол хөдөө орон нутаг уруу нэлээд барилгажуулах энэ ажлыг бол хийж байна л даа. Гэтэл ус хангамж дулаан хангамжийн энэ асуудал нь бол орхигдоод байгаа юм. 

Тийм учраас Солонгосын зээлийн хүрээнд энэ хэрэгжих ёстой энэ ажил маань цаг хугацаа их алдаж байгаа энэ дээр хаана яваа бол гэж. 

Гуравдугаарт бол энэ танилцуулга дээр цахилгаан эрчим хүчийг түгээх энэ сүлжээнд алдагдал 80 орчим тэрбум төгрөг гэж байна. Энэ бол нэлээд их өндөр ийм алдагдал гараад байдаг юм байна. Энэ алдагдлыг бууруулах чиглэлээр ямар арга хэмжээ авч байна. Ер нь алдагдал дээр нь энэ төрийн өмчтэй энэ сүлжээ компаниуд чинь татаас улсаас авна. Энэ байдлыг жаахан бууруулах арга хэмжээ авмаар санагдаад байгаа юм. Энэ дээр ямар арга хэмжээ хийж байна. 

М.Энхболд: -Ганхүү сайд хариулъя. 

П.Ганхүү: -Бат-Эрдэнэ гишүүний асуултад хариулъя. Нэгдүгээрт агаарын бохирдолтой холбоотой олон арга хэмжээ авч хэрэгжүүлж байсан. Зуух шаталт сайтай зуухны асуудал байна. Гэрийн дулаалга тарааж байсан мянганы сорилын сангийн төслөөр, сайжруулсан түлш, шахмал түлшний асуудлыг бас ярьж байсан. Төвлөрсөн дулаан хангамжид холбох энэ чиглэлээр бас ажлууд хийгдэж байсан. Мэдээж гэр хорооллын барилгажилтын асуудал гээд олон чиглэлээр ажлууд хийгдэж байсан. Энэ бас тодорхой үр дүн нь гарсан ажлууд байгаа. Гэхдээ бол харамсалтай нь нийтдээ энэ түүхий нүүрсийг оруулж ирж түлсэнтэй холбоотой энэ олон арга хэмжээний үр дүн бол байхгүй болсон юм байна гэж бид бол ойлгож байгаа. Тэгээд одоо гэр хорооллын цахилгааны тарифын асуудлаар бол гэр хорооллын энэ агаарын бохирдлын асуудлыг 100 хувь шийдэхгүй гэж бид үзэж байгаа. Үүнд бол бид цаашдаа энэ сайжруулсан энэ түлшний асуудал яригдах ёстой. Барилгажилтын асуудал мэдээж тодорхой хэмжээнд бол явах ёстой. Мөн одоо бусад чиглэлийн энэ олон арга хэмжээг хавсарч ингэж хийж байж энэ асуудлаа бол шийднэ гэж ингэж ийм ойлголттой байж байгаа. Тэгээд тантай санал нэг байна. 

Орон нутгийн дулааны станцуудын хувьд бол 10 аймгийн дулааны  станцуудын Солонгосын зээлийн хөрөнгөөр хийгдэхээр ингээд бүх бэлтгэл ажлууд нь хангагдсан. Зээлийн гэрээний асуудал бол удахгүй орж ирнэ. Энэ бэлтгэл ажлууд нь хийгдээд энэ Солонгосын талтай ярьж байгаа. Энийг бол богино хугацаанд зохион байгуулах чиглэлээр нь бас ажиллаж байна. Энэ түгээх сүлжээний алдагдлын хувьд дэлхийн банкны төслийг Улаанбаатар хот хэрэгжүүлсэн, одоо дахиад Эрдэнэт, Булганы цахилгаан түгээх сүлжээ, Багануур зүүн бүсийн цахилгаан түгээх сүлжээ компани дээр энэ бас ижил төсөл хэрэгжинэ. Цаашдаа бол бас энэ алдагдлыг бууруулах төрийн өмчтэй компаниудын удирдлага менежментийг сайжруулах чиглэлээр төрийн өмчийн хороо бусад одоо чиг үүргийн газруудтай хамтраад бид бас боловсруулж байгаа бодож санаж байгаа юм бол байгаа гэдгийг хэлье, баярлалаа. 

М.Энхболд: -Пүрэвдорж гишүүн асуултаа асууя. 

Б.Пүрэвдорж: -Манай Ховд аймагт Дөргөний усан цахилгаан станц ажилладаг. Дөргөний усан цахилгаан станц бол жилдээ 60 орчим мегаваттын цахилгаан үйлдвэрлэдэг. Манай Ховд аймгийн өөрийн хэрэглээ бол жилдээ 80 мегаватт байдаг. 

Дөргөний усан цахилгаан станц 1 квт цахилгааныг 32 төгрөгөөр үнэлээд үйлдвэрлээд тэрийгээ баруун бүсийн цахилгаан түгээх сүлжээ уруу өгдөг юм. Тэрийг нь буцаагаад Ховд аймгийн хэрэглэгчид хүргэхдээ иргэнд 106 төгрөгөөр, албан байгууллагад 145 төгрөгөөр өгдөг. Өөрөөр хэлбэл 3 дахин, 4 дахин үнэтэй өгдөг гэсэн үг л дээ. Тэгэхээр ер нь бол энэ Дөргөний усан цахилгаан станц бол манай Ховдын хэрэглээг бүрэн хангах тийм боломжтой цахилгаан станц байгаа. Тэгэхээр энэ баруун бүсийн цахилгаан түгээх сүлжээгээс нь аваад зөвхөн одоо Ховддоо цахилгаанаа үйлдвэрлэдэг Ховддоо нийлүүлдэг ийм болгох тийм боломж байхгүй юу. Өөрөөр хэлбэл Дөргөн сумын ард иргэд өөрийнхөө баялгийг ашиглуулж цахилгаан үйлдвэрлүүлчхээд буцаагаад тэндээс яг тэр тосгондоо тэр сумандаа 106 төгрөгөөр хэрэглээд сууж байна гэдэг бол маш өндөр зардал шингэж байна гэсэн үг л дээ. Өөрөөр хэлбэл юуг харуулж байна вэ гэхээр эрчим хүчний өөрийн тэр зардал бол асар өндөр байгаа нь эндээс харагдаж байна. Тэгэхээр энийг цаашдаа бууруулах талаар ямар ажил хийх вэ. 

Хоёрдугаарт нь Дөргөний усан цахилгаан станцын цахилгааныг шууд Ховдын цахилгаан түгээх сүлжээ уруу нийлүүлэх тэр боломжийг гаргах ажлыг эрчим хүчний яамнаас ямар бодлогоор хэрэгжүүлэх боломжтой вэ энэ дээр хариулт өгнө үү. Баярлалаа. 

М.Энхболд: -Ганхүү сайд хариулъя. 

П.Ганхүү : -Пүрэвдорж гишүүний асуултад хариулъя. Тэгэхээр Дөргөний усан цахилгаан станцын хувьд бол бас үнэ өртгийн хувьд харьцангуй бага өртөгтэй үйлдвэрлэлээ өндөр үнэтэй тавьж зардаг гэсэн энэ асуудлыг ярьж байна. Тэгээд баруун бүсийн хувьд маань энэ хэрэгцээ бол нийтдээ 120 орчим сая квт цагийн хэрэглээнийхээ тодорхой хувийг нь л Дөргөний усан цахилгаан станц бол үйлдвэрлэж байгаа. Ихэнхийг нь бол импортоор авдаг. Импортын квт цагийн тариф нь 180-200 төгрөг орчим байгаа. Энийгээ жил бүр өсөж байгаа ийм тариф байгаа. Тэгэхээр энэ баруун бүсийн эрчим хүчний системийн хэмжээнд одоо үнэ тарифын зохицуулалт хийгдэж явдаг учраас үнэ тарифын хувьд бол ийм байгаа. Тэгээд энэ цаашдаа бол баруун бүсийн эрчим хүчний системийн хувьд бие даасан одоо эх үүсвэрийг бий болгох ялангуяа усан станцын асуудал яригдаж байгаа. Мөн энэ алслагдсан Ховд аймгийн гурван сумыг бас энэ төвийн Хөшөөтийн уурхайгаас хангах энэ дээр бас эх үүсвэрийн асуудал гэх мэтийн ийм зүйлүүд бас урьдчилсан техник эдийн засгийн үндэслэл боловсрогдоод явж байгаа зүйл байж байгаа. 

Ер нь цаашдаа бол баруун бүсийн эрчим хүчний системийн хувьд бие даасан өөрийгөө дэмжих эх үүсвэр зөвхөн Дөргөний усан станцаар хязгаарлагдахгүйгээр шинэ эх үүсвэр бас баригдах ёстой юм. Энэ нь бол системийн хувьд үнэ тарифын хувьд хямд болох нөхцөлийг бас энэ үед л бүрдэх боломжтой гэж үзэж байгаа. Алдагдлын хувьд шугам сүлжээ маань нэлээд хуучирсан байна. Энэ бол тодорхой хэмжээний алдагдал бол бас байгаа. Энийг бол нэлээд их хэмжээний хөрөнгө оруулалт шаардлагатай байгаа. Энэ бол үе шаттай хэрэгжих ажил юм. Нэг далайлтаар нэг удаагийн хэмжээний хөрөнгө оруулалтаар шийдэх бас боломж бололцоо бол өнөөдөр байхгүй байгаа учраас энэ асуудал бол үе шаттай яригдаад явна. Хамгийн чухал нь баруун бүсийн хувьд бол шинэ эх үүсвэрийг богино хугацаанд барьж ашиглалтад оруулж байж энэ эрчим хүчний үнэ тариф болоод бусад найдвартай ажиллагаанд хангагдана гэж бас үзэж байгаа юм. 

Дээр нь энэ үнэ тарифтай холбоотой асуудлаар эрчим хүчний зохицуулах хорооны дарга Тлейхан даргыг бас нэмээд хариулт, тодруулга бас өгөх байх гэж бодож байна. 

М.Энхболд: -Хоёрдугаар индэр. 

А.Тлейхан: -Баярлалаа. Эрхэм гишүүдийн энэ өдрийн мэндийг хүргэе. Аюурсайхан гишүүний асуулгатай холбогдуулж хийж байгаа мэдээлэлтэй нэмэлт болгож хэдэн зүйлийг тайлбарлая гэж бодож байна. Нэгдүгээрт нь эрчим хүчний олон тарифын тогтолцоонд шилжсэн. 2015 оны Улсын Их Хурлын Байнгын хорооны тогтоол, мөн 2010 оны Улсын Их Хурлын тогтоолууд дээр үндэслэн хийж байгаа. Чадлын тарифын тухай яриа боллоо. Чадлын тариф гэдэг бол системийн ороо их ачаалал 17 цагаас 22 цагийн хооронд хэрэглээгээ тохируулах зорилгоор хийж байгаа зүйл. Энэ бол дэлхийд байдаг. Энэ бол бага цахилгаан …төлөө хийж байгаа ажил. Чадлын тарифыг заавал төлж байх албагүй. Тухайлбал өнөөдөр Дарханы хар төмөрлөгийн үйлдвэр чадлын тариф төлдөггүй юм билээ. Яагаад гэвэл яг энэ 17 цагаас 20 цагийн хооронд цахилгаан авдаггүй, шөнө ажилладаг. Цаашид чадлын тариф авахгүй байя гэвэл оройн цагийн  ачаалалд оролцохгүй байгаар л зохицуулахад хэмнэлттэй горим гарна гэж ойлгож болно. Дэмжих тарифын тухай асууж байна. 

Сэргээгдэх эрчим хүчний хуулийн 4.1.9, 11.1-д сэргээгдэх эрчим хүчний үнийн зөрүүг дэмжих тарифаар нөхөн олгоно гэж хууль гарсан. Энэ хуулийн хүрээнд дэмжих тарифын тогтолцоо орж байгаа. Өнөөдөр нэг квт цагийг дэмжих тарифын тариф 3 төгрөг 95 мөнгө байгаа. Цаашдаа сэргээгдэх эрчим хүчний эх үүсвэрт орох хэмжээгээр энэ бол ямар нэгэн хэмжээгээр нэмэгдэх байх. Сан Ганхүү сайд хэллээ. Дэлхийд сэргээгдэх эрчим хүчний 1 квт-ын үнэ эрс буурч байна. Манай хуулинд нарных 15-18 цент, салхи 8-9.5 цент байдаг. Харин дэлхийд бол манайхаас хоёр дахинаар буурсан юм билээ. Яваандаа энэ сэргээгдэх эрчим хүчний үнэ тарифыг бол бас эргэж харах, хуулинд өөрчлөлт оруулах шаардлага гарч магадгүй. Цаашдаа бол сэргээгдэх эрчим хүчний үнэ тариф уламжлалт нүүрснээс доош орно гэсэн дэлхийн прогноз байгаа. Энэ чиглэлээр энэ бол буурах байх гэж бодож байна. Суурь хураамж гэдэг бол 8 оноос явсан тогтолцоо юм билээ. Энийг зарим хүмүүс буруу гэж шүүхэд өгөөд шүүх бол энэ буруу биш байна гэж тогтоосон байдаг юм байна. 20 мянга авдаг. 

Өнөөдөр холбоо ч гэсэн авдаг. Холболтын суурь хураамжийг бол дэд бүтцийнхэн голдуу авдаг. Тэрийг бол бэлэн байлгасны төлөө авдаг хураамж. Энэ бол нийгэмд ачаалал өгөхгүй байгаа гэж. Нөгөө талд эрчим хүчний үнийг 150 квт сарын хэрэглээний хямдрал өгч байгаа юм. 98 төгрөг авч байгаа юм. Энэ бол нийгмийн ахуйн хэрэглэгчдийг бол асар их хөнгөлөлт буюу 24 хувийн хөнгөлөлт өрх бүр сардаа 8 мянган төгрөгийн хөнгөлөлт авч байгаа юм. Энэ мэтээр олон төрлийн тариф илчилдэг. Эмзэг бүлгийн тариф гэж байдаг. 100 квтаас доош хэрэглэсэн айл өрх сард 1 квт-ыг 75 төгрөгөөр төлж байх шив дээ. Энэ мэтээр олон төрлийн тогтолцоо хийлгэж нийгэмд аль болох ачаалал багасгах хэмжээгээр эрчим хүчний салбарын тогтолцоо дэлхийн жишгийн дагуу орж байгаа юм. Тийм учраас энд бол ямар нэгэн хүндрэл учрахгүй байгаа. Харин үйлдвэрлэлийн ялангуяа нийт зардал дотор эрчим хүчний нийтлэг зардал бол гурав дахин буурсан тоо харагдаж байна лээ.

Сая Дөргөний станцын талаар ярилаа. Дөргөний станц бол 30 сая долларын хөрөнгөөр боссон, Улсын төсвөөс боссон. Гурван аймагт үйлчлэх хэмжээний ийм станц байгаа өнөөдөр нийт үйлдвэрлэлийн 30 хувийг хангаж байгаа, 70 хувийг импортоор авч байгаа юм. Тийм учраас ганцхан Ховд аймагт цахилгаан өгнө гэсэн ойлголт байж болохгүй юм. Улсын төсвөөс 8 тэрбум төгрөгийн татаас өгч баруун гурван аймгийн цахилгааны үнийг хөнгөлж байгаа гэдгийг хэлэхийг хүсэж байна. 

Анхаарал тавьсан явдалд баярлалаа. 

М.Энхболд: -Асуулгатай холбогдуулж гишүүд асуулт асууж, хариулт авч дууслаа. Одоо асуулга тавьсан Улсын Их Хурлын гишүүн Аюурсайхан үг хэлнэ.

Т.Аюурсайхан: -
Эрчим хүчний сайд Ганхүүд тодорхой санал хэлье. Бид иргэд аж ахуйн нэгжүүддээ эрчим хүчний үнэ тарифыг нэмэхгүй байх улмаар бууруулах ийм амлалтыг бол өгсөн. Тэгэхээр энэ дээр анхаарч бас тодорхой маш тодорхой ажлуудыг хийх шаардлагатай. Энэ шөнийн тарифыг тэглэх зэрэг гэр хорооллын айл өрхүүдэд чиглэгдсэн үйл ажиллагаа болон бусад тодорхой үйл ажиллагаануудыг дэмжиж байгаа. Үүний цаана энэ олон тарифууд байгаа. Чадлын тариф сэргээгдэх эрчим хүчийг дэмжих тариф, суурь хураамж гээд энэ зүйлүүдээ бас маш тодорхой байдлаар эргэж харах шаардлагатай. Би тэр 2015 оны энэ бүх тарифуудыг шинээр бий болгосон нэмсэн шийдвэр гаргасан Байнгын хорооны ажлын хэсгийн хурал, Байнгын хорооны хурал дээр байсан. Би энэ шийдвэрүүдтэй нь бол санал нийлээгүй юм. 

Яагаад гэвэл үндэслэл тооцоо муутай иргэдийнхээ бодит өрхийн орлогоо маш дөвийлгөж дээгүүр тооцоод иргэдэд энэ бүхэн 1-2 хувь нөлөөлнө гэж ийм буруу үндэслэл гаргаж ирж байгаад нэмсэн ийм асуудлууд байгаа. Зардлыг бууруулахын тулд энэ эрчим хүчний үйлдвэрлэх дамжуулах түгээх компаниудын үргүй зардлыг нь бууруулахад анхаарах хэрэгтэй. Захиргаа удирдлагын зардал их байдаг. Бүтэц зохион байгуулалтын зардал их байдаг. Үйл ажиллагааны зардал их байдаг. Менежментийг нь сайжруулж байгаа зардлыг нь бууруулна. Тэгэхгүй бүх зардал алдагдлыг нь хэрэглэгчдэдээ тохдог ийм сэтгэлгээнээсээ арга барилаасаа салж энэ шийдвэрүүдээ эргэж харахыг би бас танаас хүсэж байна. Уул уурхайн аж ахуйн олборлох аж ахуйн нэгжүүдийн тарифыг бусад аж ахуйн нэгжүүдээс 20-31.5 хувиар илүү тогтоосон. Тэгээд үүнийг нь дэлхийн зах зээлийн жишгээр бүтээгдэхүүнээ борлуулдаг уул уурхайн 240 аж ахуйн нэгж гэсэн боловч энэ дотор барилгын материалын үйлдвэрлэлд түгээмэл тархацтай ашигт малтмал олборлодог ийм аж ахуйн нэгжүүд байгаа юм. 

Тухайлбал цементийн болон тоосгоны үйлдвэрлэлд шаардлагатай шавар элс хайрга шохойн чулуу зэрэг ашигт малтмал олборлодог аж ахуйн нэгжүүдийн тарифыг нь 20-31.5 хувиар илүү тооцож байгаа нь барилгын материалын үнийг нь одоо бууруулах улмаар барилгын салбарыг дэмжих, улмаар энэ иргэдийг орон сууцжуулах, гэр хорооллыг орон сууцжуулах энэ бодлогодоо бас саад тотгор учруулаад байгаа юм. Налайхад 7 тоосгоны үйлдвэрийн тарифыг эргэж харсан гэж байна. Сайшаалтай гэхдээ улсын үйлдвэрт, улсын хэмжээнд олон ийм аж ахуйн нэгжүүд байгаа шүү. Үүнийг эргэж хараарай гэдгийг хүсэж байна. Чадлын тариф гэдэг нь дэлхийд байдаг гэж хэлж байгаа юм. 

Дэлхийд бол гангийн төмрийн цаас боловсруулах зэрэг өндөр ачаалалтай маш их цахилгаан зарцуулдаг аж ахуйн нэгжүүд дээр хэрэглэдэг гэж эрчим хүчний сайд та хэлсэн. Гэтэл Монгол Улсад болохоор үйлдвэр аж ахуйн нэгж байгууллагыг нийтээр нь чадлын тариф гэдэг нэрээр квт тутамд 9000 төгрөгөөр нэмж тооцож байгаа. Үүнийгээ ялгаж салгаад аль нь илүү их ачаалалтай ажилладаг юм бэ. Эсвэл тэр жирийн үйлчилгээний газрууд дэлгүүр хоршоод эд нар чинь бас хамрагдаад байгаа юм.  Энийгээ ялгаж салгаарай, эргэж хараарай гэдгийг хэлэхийг хүсэж байна. Тэгээд энэ сэргээгдэх эрчим хүчийг дэмжих тариф гэж квт тутамд 4-8 төгрөг тооцдог. Нэг өрх 150 квт хэрэглэлээ гэхэд сардаа 6 мянган төгрөг илүү төлөөд байгаа юм. Энэ нь үнэхээр сэргээгдэх эрчим хүчний үйлдвэрлэлээс 4-5 хувь нь тэр эрчим хүчний хэрэглээгээ аваад байгаа юм бол тэр нийт ганцхан тарифынхаа 4-5 хувийг нь сэргээгдэх эрчим хүчний үйлдвэрлэлдээ шилжүүлээд үлдсэн 95, 96 хувийг нь дулааны цахилгаан станцдаа шилжүүлэх хэрэгтэй. Тэгэхгүй бол эрчим хүчний тухай хуулиараа нэг тарифт чинь эрчим хүч үйлдвэрлэх дамжуулах түгээх бүх тариф чинь шингэсэн байх ёстой. 

Зардал сэргээгдэх эрчим хүч байна уу, дулааных байна уу, хамаагүй. Бүгд нэг тарифт шингэсэн байх ёстой. Энэ шийдвэрүүдийг харж би таныг бас маш тодорхой үйл ажиллагаа явуулна гэж итгэж байгаа. Засгийн газрын гишүүн сайдаар томилогдоход чинь миний хувьд бас дэмжсэн. Яагаад гэвэл мерит зарчмаар явсан. Төрийн албаны бас туршлагатай мэдлэг боловсролтой салбарт шинэ салхи оруулна гэж таныг харсан. Таныг тойрон хүрээлж байгаа хүмүүст дотор маш олон хүн энэ эрчим хүчний үйлдвэрлэх дамжуулах түгээх компаниудыг дэмждэг, зардлыг бууруулах ямар ч хичээл зүтгэл гаргадаггүй. Энэ бүх үргүй зардал алдагдлыг эцсийн хэрэглэгч дээр тохох ийм сэтгэлгээтэй хүмүүс маш олон байгаа. Энэ хүмүүсийг та битгий сонсоорой. Өөрийнхөө шийдвэр гаргаж маш тодорхой ажлуудыг хийгээрэй гэж хүсэж байна. Амжилт хүсье. 

М.Энхболд: -Улсын Их Хурлын гишүүн Аюурсайхнаас Эрчим хүчний сайдад тавьсан асуулгын хариуг чуулганы нэгдсэн хуралдаан дээр сонслоо. 

 Байнгын хорооны бүрэлдэхүүн батлах тухай тогтоолын төсөл

Дараа нь түрүүний долоо хоногт Байнгын хорооны бүрэлдэхүүн батлах тухай тогтоолын төслийг ярьж байгаад Тогтохсүрэн гишүүн үг хэлээд тэгээд ажлын хэсэг бүлгийн дарга нар ярилцаад эргээд орж ирж танилцуулъя гэсэн. Би тогтоолын төслийг дахиад танилцуулъя. Тодорхой хэмжээний өөрчлөлт бас орсон байгаа. Гишүүд санал хураахад бэлдье. Танхимдаа ирье. 
МОНГОЛ УЛСЫН ИХ ХУРЛЫН 

ТОГТООЛ
Зарим Байнгын хорооны бүрэлдэхүүнд

өөрчлөлт оруулах тухай

Монгол Улсын Их Хурлын тухай хуулийн 7 дугаар зүйлийн 7.1.7 дахь заалт, 22 дугаар зүйлийн 22.1 дэх хэсэг, Монгол Улсын Их Хурлын чуулганы хуралдааны дэгийн тухай хуулийн 14 дүгээр зүйлийн 14.3 дахь хэсгийг үндэслэн Монгол Улсын Их Хурлаас ТОГТООХ нь:


1.Улсын Их Хурлын гишүүн Г.Тэмүүлэнг Аюулгүй байдал, гадаад бодлогын байнгын хорооны, Улсын Их Хурлын гишүүн Б.Бат-Эрдэнийг Байгаль орчин, хүнс, хөдөө аж ахуйн байнгын хорооны, Улсын Их Хурлын гишүүн Б.Баттөмөрийг Нийгмийн бодлого, боловсрол, соёл, шинжлэх ухааны байнгын хорооны, Улсын Их Хурлын гишүүн Б.Бат-Эрдэнэ, Б.Чойжилсүрэн нарыг Хууль зүйн байнгын хорооны, Улсын Их Хурлын гишүүн Ж.Мөнхбат, Н.Номтойбаяр, Ж.Энхбаяр нарыг Төсвийн байнгын хорооны, Улсын Их Хурлын гишүүн Ц.Мөнх-Оргил, Д.Оюунхорол нарыг Төрийн байгуулалтын байнгын хорооны, Улсын Их Хурлын гишүүн С.Бямбацогт, Д.Сумъяабазар нарыг Эдийн засгийн байнгын хорооны бүрэлдэхүүнээс тус тус чөлөөлсүгэй.


2.Улсын Их Хурлын гишүүн Б.Бат-Эрдэнийг Аюулгүй байдал, гадаад бодлогын байнгын хорооны, Улсын Их Хурлын гишүүн Ж.Энхбаярыг Байгаль орчин, хүнс, хөдөө аж ахуйн байнгын хорооны, Улсын Их Хурлын гишүүн Г.Мөнхцэцэгийг Нийгмийн бодлого, боловсрол, соёл, шинжлэх ухааны байнгын хорооны, Улсын Их Хурлын гишүүн С.Бямбацогт, Ц.Гарамжав нарыг Хууль зүйн байнгын хорооны, Улсын Их Хурлын гишүүн Ш.Раднаасэд, Д.Сумъяабазар, Г.Тэмүүлэн нарыг Төсвийн байнгын хорооны, Улсын Их Хурлын гишүүн Г.Занданшатар, Д.Тогтохсүрэн нарыг Төрийн байгуулалтын байнгын хорооны, Улсын Их Хурлын гишүүн Б.Баттөмөр, М.Оюунчимэг нарыг Эдийн засгийн байнгын хорооны гишүүнээр тус тус баталсугай.   


3.Энэ тогтоолыг 2017 оны 02 дугаар сарын 03-ны өдрөөс эхлэн дагаж мөрдсүгэй.


Тогтохсүрэн гишүүн үгээ хэлсэн байгаа. Ингээд гишүүд үг хэлж дууслаа. Санал хураавал яаж байна. Санал хураалт. Санал хураалтад 51 гишүүн оролцож, 78.4 хувийн саналаар санал дэмжигдлээ. Энэ тогтоол батлагдсанд тооцлоо. 

Одоо гишүүдээ эцсийн найруулгыг сонсъё. “Монгол Улсын Их Хурлын 1999 оны 64 дүгээр тогтоолын хавсралтад нэмэлт, өөрчлөлт оруулах тухай” Улсын Их Хурлын тогтоолын эцсийн найруулга дээр саналтай гишүүн байна уу. Эцсийн найруулга сонссонд тооцлоо.  Улсын Их Хурлын чуулганы хуралдааны дэгийн тухай хуульд нэмэлт, өөрчлөлт оруулах тухай  тогтоолын Улсын Их Хурлын тогтоолын эцсийн найруулга дээр саналтай гишүүн байна уу. Эцсийн найруулга сонссонд тооцлоо. “Нийтийн сонсгол зохион байгуулах журам батлах тухай” Улсын Их Хурлын тогтоолын эцсийн найруулга дээр саналтай гишүүн байна уу. Эцсийн найруулга сонссонд тооцлоо. Дипломат албаны тухай хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүн байна уу. Эцсийн найруулга сонссонд тооцлоо. “Хууль, тогтоомжийг боловсронгуй болгох үндсэн чиглэл батлах тухай” Улсын Их Хурлын тогтоолын эцсийн найруулга дээр саналтай гишүүн байна уу. Эцсийн найруулга сонссонд тооцлоо.  Цэргийн албан хаагчийн тэтгэвэр, тэтгэмжийн тухай хуульд нэмэлт, өөрчлөлт оруулах тухай хуульд нэмэлт өөрчлөлт оруулах тухай хуулийн эцсийн найруулга дээр саналтай гишүүн байна уу. Эцсийн найруулга сонссонд тооцлоо. Цэргийн албан хаагчийн тэтгэвэр, тэтгэмжийн тухай хуульд нэмэлт, өөрчлөлт оруулах тухай хуулийг дагаж мөрдөх журмын тухай хуульд нэмэлт оруулах тухай хуулийн эцсийн найруулга дээр саналтай гишүүн байна уу. Эцсийн найруулга сонссонд тооцлоо. Ахмад настны тухай хуулийн шинэчилсэн найруулга, эцсийн найруулга дээр саналтай гишүүн байна уу. Эцсийн найруулга сонссонд тооцлоо.  Ахмад настны нийгмийн хамгааллын тухай хууль хүчингүй болсонд тооцох тухай хуулийн эцсийн найруулга дээр саналтай гишүүн байна уу. Эцсийн найруулга сонссонд тооцлоо. Ингээд өнөөдрийн хэлэлцэх асуудал дууслаа. Чуулганы нэгдсэн хуралдаан үүгээр өндөрлөж байна. Гишүүд сайхан амарцгаагаарай. 

ДУУНЫ БИЧЛЭГЭЭС 


БУУЛГАСАН                                               П.МЯДАГМАА

